
Монгол  Улсын  Их  Хурлын  2005 оны хаврын 4 дүгээр сарын 22-ны /Баасан гариг/ өдөр 10.20 цагт Чуулганы нэгдсэн хуралдааны танхимд эхлэв.

   
Чуулганы нэгдсэн хуралдаанд ирвэл зохих 75 гишүүнээс нийт 38 гишүүн ирж, 50.6 хувийн ирцтэй байв. Үүнд:


а/Чөлөөтэй: Д.Арвин, Сүх.Батболд, Ц.Баярсайхан, Н.Баяртсайхан, С.Баярцогт, Т.Ганди, Р.Гончигдорж, Л.Гүндалай, Д.Дэмбэрэл, Б.Жаргалсайхан, Ц.Мөнх-Оргил, Б.Мөнхтуяа, Ж.Наранцацралт, Р.Нямсүрэн, Д.Одбаяр, С.Отгонбаяр, Д.Тэрбишдагва, Ч.Улаан, У.Хүрэлсүх, Б.Цэрэнбалжир, Ц.Шаравдорж, Н.Энхбаяр, М.Энхсайхан, Б.Эрдэнэбат 
б/Өвчтэй: Ц.Батаа, Г.Батхүү, Д.Одхүү, Ч.Содномцэрэн, Ц.Сүхбаатар
в/Тасалсан:  Р.Амаржаргал, Р.Бадамдамдин, Б.Батбаатар, Су.Батболд, Л.Гантөмөр, М.Сономпил, А.Цанжид  

Хэлэлцэж буй асуудалтай холбогдуулан Барилга, хот байгуулалтын сайд Н.Батбаяр, Барилга, хот байгуулалтын дэд сайд Ц.Дашдорж, мөн яамны Төрийн нарийн бичгийн дарга Т.Самбасанчир, Газрын харилцаа, эрхийн бүртгэлийн бодлого, зохицуулалтын газрын дарга Д.Мөнхбаатар, Барилга, нийтийн аж ахуйн бодлого, зохицуулалтын газрын дарга Ц.Ганхүү, Хот байгуулалтын бодлого, зохицуулалтын газрын дарга Б.Батболд, Төрийн захиргаа, удирдлагын газрын дарга Ч.Жаргалсайхан, Газрын харилцаа, эрхийн бүртгэлийн бодлого, зохицуулалтын газрын орлогч дарга бөгөөд Газар өмчлөлийн хэлтсийн дарга Б.Баярсайхан, Нутагшилт, суурьшлын хэлтсийн дарга Т.Чулуун, Орон сууцны зээлийн хэлтсийн дарга Ш.Бүтэд, Газрын харилцаа, геодези зураг зүйн газрын дарга Ш.Батсүх, Газрын харилцаа, геодези зураг зүйн газрын дэд дарга Д.Долгормаа, Нийслэлийн газрын албаны дарга Б.Төмөрхуяг, Нийслэлийн хот байгуулалт, эрдэм шинжилгээ, зураг төслийн хүрээлэнгийн захирал Г.Болд, Барилга, нийтийн аж ахуйн хөгжлийн дэмжих төвийн дарга Б.Бямбажав, Газрын харилцаа, эрхийн бүртгэлийн бодлого зохицуулалтын газрын мэргэжилтэн Б.Энхтамир, Ж.Амарсайхан, Цахим мэдээлэл, техник хариуцсан мэргэжилтэн Ш.Идэрбаясгалан, УИХ-ын Тамгын газрын референт Ж.Оюунцэцэг нар байлцав.

Газар өмчлөлийн өнөөгийн байдал, цаашид авах арга хэмжээний тухай Барилга, хот байгуулалтын сайд Н.Батбаяр мэдээлэл хийв. 

Мэдээлэлтэй холбогдуулан УИХ-ын гишүүн Д.Идэвхтэн, Б.Эрдэнэсүрэн, А.Бакей, Ц.Дамигран, Ч.Раднаа, С.Ламбаа, Г.Занданшатар, Г.Адъяа, Д.Дондог, Ц.Цэнгэл, Б.Бат-Эрдэнэ, Н.Энхболд, Р.Эрдэнэбүрэн, Ж.Батхуяг, Л.Пүрэвдорж, Э.Бат-Yүл нарын асуусан асуултад Н.Батбаяр, Ш.Батсүх, Б.Төмөрхуяг, Д.Долгормаа нар хариулж, нэмэлт тайлбар өгөв. 


УИХ-ын дэд дарга Д.Лүндээжанцан Азийн авто замын сүлжээний тухай Засгийн газар хоорондын хэлэлцээрийг соёрхон батлах тухай Монгол Улсын хууль, Элчин сайдын яам байгуулах тухай УИХ-ын тогтоолын эцсийн найруулгуудыг уншиж танилцуулав. Эцсийн найруулгатай холбогдуулан УИХ-ын гишүүдээс асуулт, санал гараагүй болно. УИХ-ын гишүүд дээрх хуулиудын эцсийн найруулгыг сонсов.

Хэнтий аймгийн Бор-Өндөр тосгон, Баянмөнх, Батширээт, Дархан, Дэлгэрхаан, Жаргалтхаан, Өмнөдэлгэр, Цэнхэрмандал сумдын залуучуудын төлөөлөгчид, Булган аймгийн хөдөөгийн бага сургуулийн багш, сурагчид УИХ-ын чуулганы нэгдсэн хуралдааны үйл ажиллагаатай танилцав. 

Чуулганы нэгдсэн хуралдаан 13.35 цагт өндөрлөв. 

С.ЭРДЭНЭЧИМЭГ

   МОНГОЛ УЛСЫН ИХ ХУРЛЫН 2005 ОНЫ ХАВРЫН 

      ЧУУЛГАНЫ 4 ДYГЭЭР САРЫН 22-НЫ ӨДРИЙН 

        ХУРАЛДААНЫ ДЭЛГЭРЭНГYЙ ТЭМДЭГЛЭЛ

Д.Лүндээжанцан: УИХ-ын  гишүүдийн  өглөөний  амгаланг  айлтгая.  УИХ-ын хаврын ээлжит чуулганы 2005 оны 4 дүгээр сарын 22-ны өдрийн нэгдсэн хуралдаан нээснийг мэдэгдье. 

Өнөөдрийн Засгийн газрын мэдээллийн цагаар Барилга, хот байгуулалтын сайд Нямжавын Батбаяр “Газар өмчлөлийн өнөөгийн байдал, цаашид авах арга хэмжээний тухай” сэдвээр мэдээлэл хийнэ. Батбаяр сайдыг индэрт урьж байна. 

Н.Батбаяр: УИХ-ын дэд дарга, эрхэм гишүүд ээ. 

Монгол Улсын иргэнд  газар өмчлүүлэх ажлын явц, цаашид газар өмчлөлийн асуудлыг эрчимжүүлэх арга замын талаар  товч мэдээлэл хийе.

Монгол Улсын Үндсэн хуульд “... Бэлчээр, нийтийн эдэлбэрийн ба улсын тусгай хэрэгцээнийхээс бусад газрыг зөвхөн Монгол Улсын иргэнд өмчлүүлж болно” гэж зааснаас хойш 10 жилийн дараа буюу Улсын Их хурлаас 2002 оны 6 дугаар сарын 27-ны өдөр Монгол Улсын иргэнд газар өмчлүүлэх тухай багц хуулийг баталсан юм. 

Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуулиар иргэнд гэр бүлийн хэрэгцээнд тодорхой хэмжээний газрыг нэг удаа үнэгүй өмчлүүлэх арга хэмжээг 2003 оны 5 дугаар сарын 1-нээс 2005 оны 5 дугаар сарын 1 хүртэл хэрэгжүүлэхээр заахдаа өмчлөх эрх бүхий Монгол Улсын иргэдийн гэр бүлийн бүртгэлийг уг хууль батлагдсан өдрөөр буюу 2002 оны 06-р сарын 27-ны өдрөөр тооцохоор тус тус шийдвэрлэсэн билээ. 

Энэхүү хуулийг хэрэгжүүлэх ажлын хүрээнд Монгол Улсын Их Хурлын 2002 оны 7 дугаар сарын 4-ний өдрийн 40 дүгээр тогтоолоор “Газар өмчлүүлэх ажлыг зохион байгуулах үндэсний зөвлөл”-ийг Ерөнхий сайдаар ахлуулан зарим сайд, агентлагийн дарга, нийслэлийн Иргэдийн Төлөөлөгчдийн Хурлын Тэргүүлэгчдийн дарга, нийслэлийн Засаг дарга нарын бүрэлдэхүүнтэйгээр байгуулан ажиллуулжээ. 

Хууль хэрэгжиж эхэлсэн өдрийн байдлаар улсын хэмжээнд бүртгэлтэй өрхийн тоо 558 065, үүнээс нийслэлд 165 651, хөдөө орон нутагт 392 414 газар өмчлөх эрх бүхий өрх  бүртгэгдсэн байв.

Аймаг, нийслэлийн Иргэдийн Төлөөлөгчдийн Хурлаас гаргасан саналын дагуу Монгол Улсын Засгийн газрын 2003 оны 127 дугаар тогтоолоор иргэдэд өмчлүүлэх боломжтой газрыг  522707 га, үүнээс гэр бүлийн хэрэгцээнд 167926 га, аж ахуйн зориулалтаар 354781 га газрыг өмчлүүлэхээр тус тус баталсан байна.

Монгол Улсын Засгийн газрын 2003 оны 4 дүгээр сарын 16-ны өдрийн хуралдаанаар “Монгол Улсын иргэнд газар өмчлүүлэхэд баримтлах чиглэлийн” талаар авч хэлэлцээд хуулийг хэрэгжүүлэх ажлыг дор дурдсан дарааллаар зохион байгуулах нь зүйтэй гэж үзсэн. Үүнд: 

а/ эхний ээлжинд газар эзэмших, ашиглах эрх үүссэн бөгөөд аливаа зөрчилгүй, тогтвортой суурьшсан гэр хороололд байгаа хашааны газрыг иргэнд гэр бүлийн хэрэгцээний зориулалтаар нэг удаа үнэгүй өмчлүүлэх, 

б/ дараагийн ээлжинд Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд заасан хугацааны өмнө гэр бүлээ бүртгүүлсэн болон эхний үе шатанд зөрчилтэй байгаад түүнийгээ арилгаж газар эзэмших, ашиглах эрх үүссэн иргэнд гэр бүлийн зориулалтаар хуульд заасан хэмжээний газрыг нэг удаа үнэгүй өмчлүүлэх,

в/ газар тариалангийн зориулалттай газрыг давуу эрхээр худалдаж өмчлүүлэх, дуудлага худалдаагаар өмчлүүлэхээр чиглэлийг тогтоосон байна.

Дээрхи  чиглэлийн дагуу 2003-2004 онд иргэдэд эхний ээлжинд үнэгүй өмчлүүлэх боломжтой газар нь 78336 га  байсан  бөгөөд  нийслэлийн  хэмжээнд

 9739 га, аймаг, сумын төвд 68 597 га газрыг өмчлүүлэхээр төлөвлөжээ.

Иргэнд газар өмчлүүлэх бэлтгэлийг хангах ажлын хүрээнд 2004 онд аймаг, сумдын төвүүдийн 21427 га барилга байгууламжийн дэвсгэр, 1329 га үйлдвэрийн газар, 26632 га гэр хорооллын газарт газрын төлөв байдал, чанарын хянан баталгааны ажлыг хийсэн ба Азийн хөгжлийн банкны зээлийн санхүүжилтээр нийслэлийн 9 дүүрэг, зуслангийн газарт нийт 18440 га газарт  кадастрын зураг хийгдээд байна. 

Улаанбаатар хотын төвд 2400 га талбайд болон Төв аймгийн төв, нийт сумдад  хийгдэж байгаа кадастрын зургийн ажил  энэ оны 5 дугаар сард дуусна. 

2005 оны 3 дугаар сарын 31-ний байдлаар улсын хэмжээнд 71679 иргэн гэр бүлийн хэрэгцээнд 6488 га газрыг үнэгүй өмчилж авсан бөгөөд үүнээс нийслэлд 44536 иргэн 2239 га газрыг, аймаг, сумын төвд 27143 иргэн 4249 га газрыг тус тус өмчилжээ. Эдгээрийн 11.0 орчим хувь нь  шинээр  газар авч өмчилсөн иргэд  байна. 

Өнөөдрийн байдлаар газар өмчлөлийн явцыг улсын хэмжээнд бүртгэгдсэн өрхийн тоотой харьцуулахад нийслэлд 26.9 %, хөдөө орон нутагт 6.9 %, улсын хэмжээнд 12.8 %-тай байна. Харин нийслэлийн хэмжээнд ямар нэг зөрчилгүй, шууд өмчлүүлэхэд боломжтой гэр хороолол дахь хашаа бүхий нийт иргэдийн 70.1 хувь нь газраа өмчлөн аваад байна.

Мөн газар өмчлөх шийдвэрээ авсан дээрх 71679  иргэдийн 20.2 % нь буюу 14483 иргэн өмчийн газраа улсын бүртгэлд бүртгүүлэн баталгаажуулснаар газраа эдийн засгийн эргэлтэд оруулах боломжтой болсон байна.

Аж ахуйн зориулалтаар 2004 онд  51 иргэн нийт 17.61 га газар өмчилж авснаас тариалангийн зориулалтаар 12 га газрыг зөвхөн Архангай аймагт өмчлүүлсэн дүн мэдээтэй байна.

Засгийн газрын 1997 оны 152-р тогтоол, 2003 оны 103 дугаар тогтоолоор батлагдсан иргэнд өмчлүүлэх газрын суурь үнэ, итгэлцүүрийг ашиглан 2004 оны жилийн эцсийн байдлаар газраа өмчилж авсан иргэдийн хувийн өмчийн газрын үнийг ойролцоогоор тооцож үзэхэд 394 тэрбум төгрөг болсон нь 2003-2004 онд өмчлүүлэхээр төлөвлөсөнтэй харьцуулахад 11.6 хувь  болж байна. 

Дээрхи 394 тэрбум төгрөгийн үнэ бүхий өмчилсөн газрын 23.7 хувь нь буюу 94 тэрбум төгрөгийн үнэ бүхий хувийн өмчийн газрыг эд хөрөнгийн эрхийн улсын бүртгэлд бүртгүүлсэн байна. Өмчилж авсан газрыг эрхийн улсын бүртгэлд бүртгүүлснээр эдийн засгийн эргэлтэд орох эрх зүйн үндэслэл  бүрддэг. 

Монгол улсын хэмжээнд авч үзвэл газар өмчлөлийн явцын байдал хангалтгүй үзүүлэлттэй байгаа нь нэг талаас иргэд сайн дурын үндсэн дээр өмчилж авах тухай хуулийн заалттай холбоотойгоор тайлбарлагдах боловч нөгөө талаас дор дурьдсан тодорхой хүчин зүйлүүд нөлөөлсөн гэж үзэх үндэслэлтэй юм. Үүнд:

· Газрын асуудал эрхэлсэн төрийн болон нутгийн захиргааны байгууллагууд Монгол улсын иргэнд газар өмчлүүлэх тухай хуулийг сурталчлан таниулах, хэрэгжүүлэх үйл ажиллагааг хангалтгүй зохион байгуулсан, иргэд газар өмчлөлийн талаарх мэдээлэл олж авах боломж хаалттай.

· Хөдөө орон нутагт өмчилсөн газраа эдийн засгийн эргэлтэнд оруулах зах зээлийн орчин, боломж нөхцөл бүрдээгүй, хөрөнгө оруулалтын чадавхи сул байгаагаас газар өмчлөлийн явц хангалтгүй байна. Иймд сумын төвд газар өмчлүүлэх асуудлыг эргэж харах шаардлагатай байна.

· Газар болон түүн дээрх  үл хөдлөх эд хөрөнгийн өмчлөх эрх тус тусдаа бүртгэгдэж байгаагаас  тэдгээрийг нэгдмэл байдлаар эдийн засгийн эргэлтэд оруулахад  хүндрэлтэй.

· Газрын татвар, төлбөр тооцож буй суурь үнэлгээ ба  зах зээлийн үнийн хооронд 

· Өнөөгийн хуулийн зохицуулалтаар газрыг иргэнд өмчлүүлнэ гэсэн боловч гэр бүлийн хэрэгцээний зориулалтаар өрхөд олгож байгаа нь учир дутагдалтай байна. /өмчлүүлж буй газрын хэмжээ нь тухайн өрхийн ам бүлийн гишүүдийн тооноос хамаардаггүй, өмчийн газрыг бүртгүүлэх болон эдийн засгийн эргэлтэнд оруулах бичиг баримтын бүрдэл хангахад өрхийн бүх гишүүдийн оролцоо шаардагдах хүндрэлтэй.

· Түүнчлэн ахуйн зориулалтаар гэр бүлийн хэрэгцээнд газар үнэгүй өмчлөх эрх нь  хууль батлагдсан өдрөөс өмнө бүртгэгдсэн өрхөд хамаарахаар заагдсан боловч, газар өмчлүүлэхдээ харьяалж буй баг, хорооны Засаг даргаас дээрхи тодорхойлолтыг авдаг. Харин баг, хороон дээр зөвхөн өрхийн бүртгэл байхаас гэр бүлийн бүртгэл байдаггүй, өөрөөр хэлбэл хэзээ гэр бүл болсон нь тодорхойгүй байдгаас бодит үндэслэлтэй тодорхойлолт гаргадаггүй зөрчил байна.

· Хуулинд заагдсанаар тариалангийн газрыг үнээр нь буюу дуудлага худалдаагаар л өмчлүүлэхээр зохицуулсан нь бэрхшээл учруулж байна. / Энгийн тооцоо хийж үзэхэд Сэлэнгэ аймгийн Цагааннуур суманд аж ахуйн зориулалтаар 200 га тариалангийн талбай өмчилж авья гэвэл 1 га тариалангийн газрын суурь үнэ 3.9 сая төгрөг учраас 200 га-гийн үнэ 780 сая төгрөг болно. Түүнийг газрын байршил, үржил шим харгалзсан итгэлцүүр 0.8-аар үржүүлэхэд 624 сая төгрөгөөр авах болно. Тэгвэл тухайн суманд үр тариа үйлдвэрлэхэд 1 га талбайд 160 мянган төгрөгний зардал гаргаж бүтээгдэхүүнээ 1 тонныг  250 мянган төгрөгөөр борлуулж 90 мянган төгрөгийн ашиг олно гэж үзвэл газар худалдаж авсан үнээ 30 орчим жилийн дараа нөхөх тооцоо гарч байна. Түүнчлэн 1 га тариалангийн газрын татварын хэмжээ төлбөрийн хэмжээнээсээ 3 дахин их байна./ 

· Газрын асуудал эрхэлсэн төрийн захиргааны байгууллага нь орон нутгийн газрын албадыг мэргэжил, арга зүйн удирдлагаар хангах үндсэн үүргээ хангалтгүй биелүүлсэн, мөн хуулийн хэрэгжилтийг анхан шатны нэгжид зохион байгуулах сумдын газрын даамлуудын ихэнх нь мэргэжлийн бус, түүний чиг үүргийг өөр албан тушаалтанд хавсарган гүйцэтгүүлдэг зэрэг нь хуулийн хэрэгжилтэнд сөргөөр нөлөөлж байна. 

Мөн судалгаанаас харахад 2003-2004 онд Нийслэлд газрын 4 удаагийн  дуудлага худалдаа болж 14 газар эзэмших эрхийг худалдаж 330 сая төгрөгийн орлого улсын төсөвт орсон бөгөөд 1 м2 газрын үнэ дундажаар 86 318 төгрөгт хүрсэн   байхад хөдөө орон нутагт газрын 10 удаагийн  дуудлага худалдаа болж 84 газар эзэмших эрхийг худалдаж 62,4 сая төгрөгийн орлого улсын төсөвт орж 1 м2 газрын үнэ дундажаар 2 628.3 төгрөгөөр үнэлэгдсэн байх жишээтэй.

Баянзүрх дүүрэгт 80 м2 газрыг эзэмших дуудлага худалдаанд 33 оролцогч саналаа ирүүлсэн бөгөөд уг газрын анхны үнийг 755000 төгрөгөөр тогтоосон байхад дуудлага худалдаанд ялагч 31,3 сая төгрөгөөр авч байсан нь газрын суурь үнэ зах зээлийн бодит үнээс хол зөрөөтэй байгааг харуулж байна.

Иймд газрын шинэтгэлийг эрчимжүүлэх зорилтын хүрээнд  дараахь арга хэмжээг авч хэрэгжүүлэхээр төлөвлөж байна. Үүнд:


1. Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуулийн хугацаа дуусгавар болж байгаа учир холбогдох өөрчлөлт оруулах замаар гэр бүлийн хамтын хэрэгцээний зориулалтаар нэг удаа үнэгүй газар өмчлүүлэх ажлыг улсын хэмжээнд дахин 2 жилээр сунган үргэлжлүүлэхээр төлөвлөж байна. Ингэхдээ хөдөө, орон нутагт бүртгэлтэй иргэд Нийслэлээс бусад тухайлбал Дархан-Уул, Орхон аймагт газар өмчлөх боломжтой байх чиглэл баримталж байна. Харин Нийслэлийн хувьд газрын нөөц, нөхцөл, хангамжийн байдлыг харгалзан хязгаарлалтын горимыг хэвээр үлдээлээ. 

Түүнчлэн Монгол Улсын Засгийн газрын 2004-2008 оны үйл ажиллагааны хөтөлбөрийн дагуу иргэдэд өмчлүүлэх газрын зориулалтыг өргөтгөн томоохон хотуудын ногоон бүсэд зуслангийн зориулалтаар иргэдийн эзэмшиж  байгаа ямар нэг зөрчилгүй газрыг өмчлүүлэхээр төлөвлөж байна. Энэ ажлыг зохион байгуулснаар зөвхөн Нийслэлийн хэмжээнд гэхэд  нийтийн зориулалттай орон сууцанд амьдардаг 18 мянган өрх 740 орчим га газрыг өмчлөн авах боломжтой болох юм. 

2. Цаашдаа Монгол Улсын Засаг захиргаа, нутаг дэвсгэрийн нэгжийн  хуваарийн шинэчлэлтэй уялдуулан шинэ суурьшлын бүсүүдийг төлөвлөн газрыг өмчлүүлэх бодлогыг түлхүү баримтлан ажиллах болно.


3. Газар өмчлөл, түүнтэй холбоотой эд хөрөнгийн бусад эрхийн бүртгэлийн үйл ажиллагааг иргэдэд ойртуулах үүднээс Эрхийн улсын бүртгэлийн албанд бүтэц зохион байгуулалтын өөрчлөлт хийх замаар эд хөрөнгө өмчлөх эрхийн бүртгэлийн үйл ажиллагааг засаг захиргааны анхан шатны нэгжид шилжүүлэн газар ба үл хөдлөх эд хөрөнгийн мэдээллийн нэгдсэн санг бий болгох зайлшгүй шаардлага байна.


4. Газрын үнэлгээ, төлбөр, татварын тогтолцоог боловсронгуй болгож  зах зээлийн өнөөгийн нөхцөлд нийцүүлэх  шаардлагатай бөгөөд энэ зорилгоор дараахь арга хэмжээг хэрэгжүүлэхээр төлөвлөж байна. Үүнд:

- Газрын төлбөрийн тухай хууль, түүний дагалдан гарсан холбогдох эрхийн актуудыг яаралтай шинэчлэх шаардлага зүй ёсоор тавигдаж байгаа юм. Газрын суурь үнэлгээг бодитой тогтоосноор зөвхөн улсын төсвийн орлого нэмэгдээд зогсохгүй иргэдийн газарт хөрөнгө оруулалт хийх улмаар түүнийг эдийн засгийн эргэлтэд оруулах сонирхол дээшлэх болно.

-  Газрын үнэлгээний бүсчлэлийг шинэчлэн боловсруулах. 

- Мөн газрын төлбөр, татвар ногдуулах үнэлгээ, зах зээлийн бодит үнэлгээ хоёрыг өөр хооронд уялдуулах замаар газрын жишиг үнэлгээний системийг бүрдүүлэх шаардлагатай байна.


5. Өнөөгийн шаардлагад нийцсэн үндэсний газрын мэдээллийн системийг байгуулж газрын кадастр,  эд хөрөнгө өмчлөх эрхийн улсын бүртгэлийн бүхий л мэдээллийг байршлын дагуу тоон хэлбэрт оруулсан улсын хэмжээний мэдээллийн нэгдсэн сүлжээ байгуулах шаардлагатай байна. Газрын кадастрын тогтолцоог боловсронгуй болгоход үндэсний газрын мэдээллийн системийг байгуулснаар иргэдэд үйлчилдэг шат дамжлагыг багасгаж мэдээллийн системээр дамжуулан орон нутаг, дүүргүүдэд  газар болон эд хөрөнгийн эрхийн бүртгэлийн үйлчилгээг үзүүлдэг байх талаар тодорхой ажлуудыг төлөвлөн хэрэгжүүлэнэ. 

 Энэхүү  мэдээллийн сангийн тусламжтайгаар бид цаашдаа электрон газар олголт хийх, кадастрын зураглал дээр үндэслэн хувь хүний өмчийг коджуулах боломжтой болно. Түүнчлэн мэдээллийн сангийн эх суурь болсон 1:100000 масштабтай зургийг тоон хэлбэрт хөрвүүлэх ажил хийгдэж байгаагийн зэрэгцээ нийслэл дэх иргэдийн өмчлөл, эзэмшилд байгаа газрын кадастрын зургийг Азийн хөгжлийн банкны дэмжлэгтэйгээр хийж дуусгаад одоо газар тариалангийн бүс нутгийн кадастрын зургийг хийж гүйцэтгэж байна. 

6.  Өнөөдөр Монгол улсад зөвхөн Газрын тухай хуулийн хүрээнд  бус бусад салбарын хуулиудаар газар олголт хийж байгаа нь газрын нэгдмэл сангийн удирдлагыг сарниулж,  Газрын тухай хуулийн үйлчлэл, зохицуулалтыг сулруулж, газрын талаар баримтлах төрийн нэгдсэн бодлого, зохицуулалт алдагдахад хүрээд байна. Тодруулбал, Хот байгуулалтын тухай хууль, Тусгай хамгаалалттай газар нутгийн тухай, Ашигт малтмалын тухай, Гадаадын хөрөнгө оруулалтын тухай, Чөлөөт бүсийн тухай зэрэг хуулиудаар харилцан адилгүй зохицуулалт, шалгуураар газар олгож байгаа нь газрын маргаан зөрчил гарах, хяналт шалгалт сулрах нөхцлийг бүрдүүлж байгааг цэгцлэх шаардлагатай байна. 
7. Газрын шинэтгэлийг эрчимжүүлэх, Монгол улсын Үндсэн хуульд заасанчлан Иргэн бүрт газар өмчлүүлэх зорилтыг хэрэгжүүлэх нь манай яамны өмнө тавигдсан гол зорилтын нэг бөгөөд энэ асуудлыг хэрэгжүүлэх зорилгоор “Монгол улсын иргэнд эрхийн бичгээр газар өмчлүүлэх тухай хууль”-ийн төслийг санаачлан боловсруулж байна. Орон сууц, мал хувьчлалын бодлого, зохион байгуулалт зөв байсан учраас энэ ажил амжилттай явагдсан. Харин газрыг гэр бүлийн хэрэгцээнд үнэгүй өмчилж байхад иргэдийн оролцоо маш бага байгаа нь газар өмчлөлийн бодлого, зохион байгуулалт, эрх зүйн зохицуулалт төгс биш байгаатай холбоотой гэсэн дүгнэлтэнд хүргэж байна.Энэ байдлыг өөрчлөхийн тулд газар өмчлөлийн талаархи бодлого, чиглэлийг өөрчилж, хууль эрх зүйн орчинг бүрдүүлэх  шаардлагатай байна.

Монгол улсын иргэнд эрхийн бичгээр газар өмчлүүлэх тухай хуулийг баталсанаар:

-  Монгол улсын иргэн бүр газар өмчлөх эрхээр хангагдах болно.

- Гэр бүлийн байдал, оршин суугаа газрын харъяалал харгалзахгүйгээр иргэд тэгш  эрхтэйгээр газар өмчлөх бололцоо бүрдэх болно.

- Газар тариалангийн болон аж ахуйн зориулалттай газрыг өмчлүүлэх боломж нэмэгдэх болно.

- Газар болон түүн дээрх  үл хөдлөх эд хөрөнгийн өмчлөх эрхийн нэгдмэл байдал хангагдана.

- Газар өмчлөлийн үйл ажиллагаа үндсэндээ орон зай, цаг хугацааны хязгаарлалтгүй болно.

-  Газар өмчлүүлэх төрийн үйлчилгээний олон шат дамжлага үгүй болно.

- Иргэд газар өмчлөх эрхээ эдийн засгийн эргэлтэнд   оруулах асуудал нээлттэй болно.

- Газрын үр шимийг өмчлөх эрхээр дамжуулан хүртээснээр ядуурлыг бууруулах болно.

“Монгол улсын иргэнд газар өмчлүүлэх тухай хуулийг дагаж мөрдөх журмын тухай хууль”-д өөрчлөлт оруулах, Монгол улсын иргэн бүрт эрхийн бичгээр газар өмчлүүлэх хууль эрх зүйн орчинг бүрдүүлэх асуудлыг дэмжихийг Эрхэм гишүүд та бүхнээс хүсье. Анхаарал тавьсанд баярлалаа.

Д.Лүндээжанцан: Мэдээлэл хийсэн Батбаяр сайдад баярлалаа. Ажлын хэсэгт Барилга, хот байгуулалтын дэд сайд Ц.Дашдорж, мөн яамны Төрийн нарийн бичгийн дарга Т.Самбасанчир, Газрын харилцаа, эрхийн бүртгэлийн бодлого, зохицуулалтын газрын дарга Д.Мөнхбаатар, Барилга, нийтийн аж ахуйн бодлого, зохицуулалтын газрын дарга Ц.Ганхүү, Хот байгуулалтын бодлого, зохицуулалтын газрын дарга Б.Батболд, Төрийн захиргаа, удирдлагын газрын дарга Ч.Жаргалсайхан, Газрын харилцаа, эрхийн бүртгэлийн бодлого, зохицуулалтын газрын орлогч дарга бөгөөд Газар өмчлөлийн хэлтсийн дарга Б.Баярсайхан, Нутагшилт, суурьшлын хэлтсийн дарга Т.Чулуун, Орон сууцны зээлийн хэлтсийн дарга Ш.Бүтэд, Газрын харилцаа, геодези зураг зүйн газрын дарга Ш.Батсүх, Газрын харилцаа, геодези зураг зүйн газрын дэд дарга Д.Долгормаа, Нийслэлийн газрын албаны дарга Б.Төмөрхуяг, Нийслэлийн хот байгуулалт, эрдэм шинжилгээ, зураг төслийн хүрээлэнгийн захирал Г.Болд, Барилга, нийтийн аж ахуйн хөгжлийн дэмжих төвийн дарга Б.Бямбажав, Газрын харилцаа, эрхийн бүртгэлийн бодлого зохицуулалтын газрын мэргэжилтэн Ж.Амарсайхан, Б.Энхтамир, Цахим мэдээлэл, техник хариуцсан мэргэжилтэн Ш.Идэрбаясгалан нар оролцож байна. 

Манай өнөөдрийн хуралдаанд Хэнтий аймгийн Бор өндөр тосгон, Баянмөнх, Батширээт, Дархан, Дэлгэрхаан, Жаргалтхаан, Өмнөдэлгэр, Цэнхэрмандал сумдын залуучуудын төлөөлөгчид оролцож байна. Эдгээр залуучууддаа ажлын амжилт, эрүүл энх, сайн сайхныг хүсэн ерөөе. /Алга ташив/

За одоо асуулттай гишүүд нэрсээ ирүүлсэн байна. Пүрэвдорж гишүүнээр асуулттай гишүүдийн асуултыг тасаллаа. За Идэвхтэн гишүүн асуултаа асууя. 

Д.Лүндээжанцан: Хурлын танхимын микрофоны асуудал болоод энэ өсгөгчийн асуудлыг шалгасан, акт ирсэн. Ер нь бол нилээн хуучирсан тэгээд хэвийн ажиллаж байгаа гэж үзэж байгаа. Төрийн ордны цахилгааны газардуулга байхгүйтэй холбоотой гэсэн ийм дүгнэлт гарч байгаа. Энийг бол одоо бид энэ жил Төрийн ордны өөрчлөлт, засварын хүрээнд засч янзлах ёстой. Ингээд одоо манай гишүүд зарим зарим үед хоорондоо цахилгаанжиж кротоклох явдал гарч болзошгүй байна, тэрийг ойлгоорой. Энийг засах арга хэмжээ авна. 

За Идэвхтэн гишүүн. 

Д.Идэвхтэн: /Микрофон тасраад яриа ороогүй байна/

Д.Лүндээжанцан: Манай Идэвхтэн гишүүний асуултанд хариулъя. Гишүүд цагаа барина. Ажлын хэсгийн микрофон өгөөрэй, нэрээ хэлээд хариулаарай. 


Н.Батбаяр: Асуултанд хариулъя, хуулийн хугацаа 5 сарын 1-нд дуусгавар болж байгаа. Энэтэй холбогдуулаад сая илтгэлд дурьдсан байгаа бид нар энэ хуулийн хугацааг сунгах нь зүйтэй гэж үзэж байгаа. Асуудлыг ирэх 7 хоногт оруулж ирнэ. 


Хоёр, гуравдугаар асуултыг манай агентлагийн дарга Батсүх хариулна. 

Дөрөв дэх асуултын хувьд бол үл хөдлөх хөрөнгийн бүртгэлийн асуудал үнэхээр Улаанбаатар хотын хувьд хүндрэл, чирэгдэл ихтэй байгаа, ганцхан газар бүртгэж байгаа өдөртөө ойролцоогоор 1000 орчим хүнийг бүртгэдэг. Байр савны хүрэлцээ нилээн хэцүүхэн, жижиг заалтай учраас тэнд нилээн иргэдэд хүндрэл учруулсан байдалтай байгаа. Энийг бид нар зохицуулах, сайжруулах талаар нилээн олон талаас нь бодож үзсэн. Тэгээд ерөнхийдөө яамнаас баримталж байгаа бодлого гэх юм бол Улаанбаатар хотод нэг газар төвлөрүүлж бүртгэх нь зохимжтой биш байна. Тийм учраас ерөөсөө энэ бүртгэлийн албыг хоттойгоо ярьж санал солилцсон байгаа. Дүүргүүдэд нь тус тусад нь үл хөдлөх хөрөнгийн бүртгэлийн газарт нь ажлыг нь хариуцуулъя. Ийм өөрчлөлтийг хийхийн тулд хуулинд зайлшгүй нэмэлт өөрчлөлт оруулах шаардлагатай байгаа. Энэ талаар асуудал боловсруулж байгаа ойрын үед оруулж ирж шийдвэрлүүлнэ гэсэн бодолтой байгаа. 

За Батсүх хариулъя. 

Ш.Батсүх: Газрыг эдийн засгийн эргэлтэнд оруулахтай холбоотой арилжааны банкууд газрыг барьцаалж зээл олгохгүй байгаа тухай асуудал үнэхээр тийм байгаа. Тэгэхдээ газраа өмчилж авсан 70.0 хэдэн мянган иргэний 14.0 мянга гаруй нь өнөөдөр Эд хөрөнгө өмчлөх эрхийн бүртгэлийн албанд газраа бүртгүүлж байгаа явдал бол газраа эдийн засгийн эргэлтэнд оруулах ийм эхлэлийг тавьсан хэлбэр. Тэгэхээр жижиг хадгаламж, зээлийн хоршоод зарим арилжааны банкууд бол газрыг газар дээрх үл хөдлөх хөрөнгөтэй нь барьцаалж зээл олгох ийм систем эхэлж байгаа. Тэгэхээр энэ бол шинэ ажил учраас банкууд ч, иргэд ч, төрийн байгууллагууд ч гэсэн хоорондоо сайн ярьж ойлголцож итгэл авч тэгээд тайлбарлаж, таниулж ингэж байж ойлгож, сурч, ингэж явагдах үйл явц юм шиг байгаа юм. 

Зүгээр эрх зүйн талаас нь бол одоогийн байж байгаа эрх зүйн хүрээнд газар болон үл хөдлөх хөрөнгийг барьцаалаад банкууд зээл олгох бололцоотой байгаа. Энэ дээр нэг их төрийн байгууллагын зүгээс дэмжлэг үзүүлээд эрх зүйн орчин бүрдүүлэх шаардлага байхгүй байхаа гэж бодож байна. 

Газар эзэмших хууль бол үнэхээр одоо өргөн хүрээтэй бараг арилжаалахаас худалдахаас бусад бүх харилцааг нь газар эзэмших, ашиглах харилцаагаар зохицуулаад өгсөн байгаа. Тэгэхээр энэ хуулийг бид сурталчлах үйл ажиллагааг нилээн хийсэн. Агентлаг байгуулагдснаас хойш нийтдээ одоо би багцлаад хэлье цаг хэмнэх үүднээс, 17 төрлийн нилээн олон арга хэмжээгээр хууль сурталчлах ажлуудыг хийсэн. Бид төвийн хэвлэл мэдээлэл, өдөр тутмын сонин хэвлэлүүдтэй гэрээтэй ажилладаг, Монголын радиогийн Газар, тэнгэр нэвтрүүлгээр Пүрэв гаригийн нэвтрүүлэг бэлтгэж хамтарч явуулдаг. Телевизээр цуврал рекламуудыг Хууль зүй, дотоод хэргийн яам нь дээр хэрэгжиж байгаа Германы төслийн шугамаар хийлгэж нэг хэсэг явуулсан байгаа. Түүнээс гадна сонин хэвлэлүүдэд ярилцлага өгөх, иргэдийн асуултанд хариулах ийм ажлуудыг нилээн өргөн хүрээтэй зохиож байгаа. Би зүгээр ганцхан жишээ болгоод хэлэхэд хэвлэлд энэ газартай холбоотой, байгууллагын үйл ажиллагаатай холбоотой асуудлаар нийтдээ 36 мэдээ, үл хөдлөх эд хөрөнгийн бүртгэлийн асуудлаар 16 удаа, мэдээ, сэрэмжлүүлэг, бусад мэдээллүүдийг 25 удаа нийтлүүлсэн байгаа. Түүнээс гадна төвийн сонин хэвлэлүүдэд 26 удаа, телевизэд 15 удаа ярилцлага өгч ингэж оролцсон. Мөн Студи 600 шууд нэвтрүүлгээр агентлагийн дарга 2 удаа, TV9 телевизээр мөн агентлагийн дарга 2 удаа, TV5 телевизээр 2 удаа шууд ярилцлаганд оролцсон. Телевизийн шууд ярилцлаганд агентлагийн болон Нийслэлийн газрын албаны дарга, мэргэжилтнүүд 5 удаа оролцож иргэдийн асуултанд хариулж ярилцсан. 

Түүнээс гадна агентлаг байгуулагдснаас хойш бид нар 305335 сүүлдээ 322422 гэсэн нээлттэй утас ажиллуулж энэ утсаар нийт 268 санал аж ахуйн нэгж, байгууллага, иргэдээс ирж, бичгээр 176 өргөдөл, гомдол ирж энэ асуудлыг шийдвэрлэж ингэж ажилласан. Түүнээс гадна гарын авлагуудыг 12 төрлийн гарын авлага материалыг бэлдэж иргэд, аж ахуйн нэгж байгууллага, холбогдох хүмүүст тарааж ингэж хуулийг сурталчилж ажилласан. Би багцлаад хэллээ. 

Түүнээс гадна төрийн болон төрийн бус байгууллагууд дээр, аж ахуйн нэгжүүд дээр манай мэргэжилтнүүд очиж зөвлөгөө өгч, ярилцлага хийж, яриа таниулга хийж ингэж бас 11 байгууллага дээр ажилласан байх жишээтэй. Ийм ажлуудыг хийсэн. Энэ хууль сурталчлах чиглэлээр газар эзэмшлийн асуудлуудыг таниулах чиглэлээр ийм зүйлүүд хийсэн. 

Д.Лүндээжанцан: Одоо Эрдэнэсүрэн гишүүн асуултаа асууя. Цагтаа багтааж асууна шүү, хариулж байгаа нь ч гэсэн бас оновчтой, тодорхой товч хариулаарай. 

Б.Эрдэнэсүрэн: Боловсролын газрын өмчлөл, ашиглалтын харилцаатай холбоотой гурван асуулт байна. Хөдөө орон нутгийн газар өмчлөлийн асуудал их хэцүү байгаа юм. Бэлчээрийг мэдээж хэрэг бид хувьчлахгүй байгаа. Тэгээд малчид чинь яахав гэр бүлээрээ ч ав, хүн тус бүрээрээ ч ав, сумын төвд бараг газар өмчилж аваад ер нь тэгээд газар нэг их амьдрал ахуйд нь тус болж өгөхгүй байгаа юм л даа. Ийм учраас энэ хөдөөгийн малчид, хөдөөгийн хөдөлмөрчдийн газар өмчлөлийн онцлогтой холбоотой ямар өөрчлөлт хийхээр та бүхэн төлөвлөж байгаа вэ. Бидэнд ийм зүйл бодогдоод байгаа юм, жишээ нь бол одоо магадгүй ингээд усалгаатай, устай бололцоотой газар хөдөөгийн хөдөлмөрчид нилээд хоршоолол байгуулаад нилээн олон хүн 10-20 га газрыг хашаад тэгээд тэрийг нь өмчлөхөөр ингэж гэрээ хэлцэл хийгээд өмчилдөг ч юмуу, эсвэл одоо ногоо тариалахаар, хадлангийн талбай гаргахаар гэх мэтийн ийм юмнуудыг газар оноогоод тэр газрыг ашиглуулах тодорхой бодлого явуулаад ингэхгүй бол зүгээр л одоо сумын орчимд газар өмчлөх эрхийн нээж өгөөд орхичих юм бол энэ ерөөсөө хөдөөгийн хөдөлмөрчид үр шимийн хүртэж чадахгүй байгаа юм. Энэ талаар та нөхөд маань чухам юу бодож төлөвлөж байгаа болоо гэсэн ийм юм бодогдож байна. Нэгдүгээр асуулт. 

Хоёрдугаарт, энэ хотын суурин газруудын газартай холбоотой бас нилээн зүйлүүд байх шиг байна л даа мэдээллээс харагдаж байх шиг байна. Жишээ нь одоо багш, эмч нар жижигхэн хотхон үүсгээд бүгдээрээ нилээд тодорхой газар хоршоод тэндээ тохирсон орон сууц бариад, тэрэнд нь дэд бүтцийн бүрдүүлж өгөх асуудал ч байдаг юмуу, эсвэл энэ зам дагуу одоо ямар газруудад энэ хот байгуулалттайгаа мэдээж газар олголтын асуудал их холбоотой учраас танай яаманд энэ асуудлыг хариуцуулсан байгаа. Ингэхээр энэ асуудалтай уялдах талаар яг тодорхой тодорхой юу хийгдэх гэж байгаа вэ, ямар зам, суурьшил газруудад хүмүүсийг суурьшуулах, тэр рүү дэд бүтэц бий болгох талаар төлөвлөж байгаа зүйл юу болоо гэсэн ийм хоёр дахь асуудал.

Гуравдугаарт, энэ боловсролын салбарын хөгжилтөнд газрын асуудал маш их ач холбогдолтой байгаа юм. Өнөөдөр ерөөсөө энэ бусад орнуудын боловсролын байгууллагатай харьцуулахад ичмээр юм байгаа манай боловсрол, сургуулийн газрууд гэж. Бусад орнууд чинь сургуулийн орчин, сургуулийн хотхон гэдэг бол хачин сайхан юм байна л даа. Гэтэл бид чинь эргэн тойронд баахан баар, энэ үйлчилгээний газар шивээлчихсэн, сургуулийнх нь үүд нь дээр баахан ТYЦ эгнүүлээд тавьсан байгаа Боловсролын Их Сургуулийн наад талд гэхэд юу байгааг бид мэдэж л байна. Монголын Yндэсний Их Сургуулийн орчимд гэхэд 25 жижиг бизнесийн байгууллага шигдчихсэн байдаг юм л даа.Тэгэхээр цаашдаа одоо ерөөсөө энэ томоохон их сургуулиудад шилжүүлж, төрийн өмчийн их сургуулийн хотхон үүсгэх ч юмуу, хувийн боловсролын байгууллагууд нилээд том хотхон үүсгэх, сургуулийн газрыг тусад нь онцгойлон үзэж хил хязгаар эзэмшил тогтоож өгөх энэ асуудлын талаар бодож байгаа зүйл юу байна вэ. Энэ нь эргээд нөгөө төлбөртэйгээ холбоотой. 

Сургуулийн байгууллагууд чинь санхүүгийн хувьд бэрхшээлтэй байдаг учраас одоо яадаг вэ гэхээр газрын төлбөрөөс болоод яг байж байгаа байшингаа хэмжээгээр баталгаажуулчихдаг. Маргаад очихоор сургуулийн буруу л байдаг, газар олгосон байгууллагын зөв л байдаг. Яагаад гэвэл тэр зөвхөн байшингаараа баталгаажуулчихсан. Гэтэл сургууль үүсэх, сургууль өргөжих процесс бол  30-40 жил явагддаг, томоохон их сургуулийн канпус чинь 40-50 жилд л нэг өөдтэй юм үүснэ. Гэтэл энийг одоо ухаандаа бид нар бодоод тооцоолоод төлбөрөөс нь хөнгөлөөд бодлогоор, бүр хилийн тогтоож өгөөд ийм газар боловсролын газрын нэр зааж өгөөд ингэж эзэмшил тогтоож, хуульчилж өгөх талаар бодож төлөвлөж байгаа зүйл хэр зэрэг байгаа болоо. Жишээ нь одоо Хөдөө аж ахуйн их сургууль гэхэд л тэр уулын амны нилээд хэсэг ерөөсөө л Хөдөө аж ахуйн их сургууль ганцхан канпус үүсч болох газар байгаа юм. Ийм ийм юмнуудыг бодлогоор дэмжих талаар одоо чухам та бүхэн маань юу төлөвлөж байгааг л би сонирхож байна. 

Д.Лүндээжанцан: Эрдэнэсүрэн гишүүний асуултанд хариулъя.

Н.Батбаяр: Сумын төвийн газар олголтын асуудал. Yнэхээрийн сумын төв дээр газар өмчлөлийн асуудал маш бага хувьтай байгаа, яагаад гэвэл сумын төв дээр тэр болгон газар өмчилж авах нь эдийн засгийн хувьд ашигтай байж чадахгүй байгаа. Тэгэхээр бид нар энэтэй холбогдуулаад манай яамнаас баримталж байгаа гэх юм бол хөдөөгийн малчид, сумын иргэдийн газар өмчлөлийн асуудлыг шийдэхийн үүднээс нэг талаасаа, нөгөө талаасаа ерөөсөө энэ газар өмчлөлийн асуудлыг илүү үр дүнтэй явуулах талаас нь иргэн бүрт эрхийн бичгээр газар хувьчлая гэдэг асуудлыг томъёолж тавиад байгаа юм. Энэ нь юу гэсэн үг юм бэ. Өнөөдөр одоо жишээ нь газар хувьчилна гээд тухайн хүн бол газар олгоно гэхээр авах сонирхолтой ч хүн байна, авах сонирхолгүй ч хүн байна. Авах сонирхолтой улсуудад нь газар нь олддоггүй ийм бэрхшээлтэй. Энэ бүгдийг зохицуулах үүднээс эрхийн бичгээр хувьчлалын явуулъя, түр хувьчлалыг явуулахдаа өөрөөр хэлбэл зарна гэсэн үг газраа, эрхийн бичгээ зарна, газраа авах сонирхолтой улсууд нь эрхийн бичгээ цуглуулаад газраа хувьчилж авна, газар сонирхолгүй байгаа улсууд нь эрхийн бичгээ зараад мөнгө болгоно гэсэн үг. Урьдчилсан тооцоогоор аваад үзэх юм бол ам бүлийн тооноосоо хамаараад эрхийн бичгээр хувьчлал явагдах юм бол нэг айл өрхөд дунджаар 3.0-50.0 сая төгрөгийн орлого бэлэн мөнгөөр орчих тийм бололцоо байна гэсэн тооцоо хийгдсэн байж байгаа. 

Сая мэдээлэлдээ дурьдсан байгаа ерөнхийдөө өнөөдрийн үйлчилж байгаа Газар хувьчлалын хугацааг сунгахын зэрэгцээгээр эрхийн бичгээр иргэдэд газар хувьчлах асуудлыг тухайн хуулийн төслийг боловсруулж оруулж ирье гэж. Ингэж шийдэх юм бол хөдөөгийн малчид, төв, суурин газрын байшин, орон сууцанд амьдарч байгаа улсууд эрхийн бичгээр дамжуулаад газар хувьчлалд оролцох тодорхой хэмжээний нөхцөл бололцоо бүрдэх юмаа. Тэгэхгүй болохоор чинь Улаанбаатар хотод одоо жишээлбэл орон сууцтай хүмүүсийн газар өмчилж авч байгаа явдал маш бага байна, бараг байхгүйтэй адилхан. Газар авъя гэвэл зайлшгүй нэг газар авах болно, тэндээ нэг хашаа хатгах болно, хашаандаа нэг айл суулгах болно энэ маань юу болж байна гэхээр Улаанбаатар хотод газар хувьчлал гэдэг маань Улаанбаатар хотыг хашаажуулах төлөвлөгөө болж хувирах гээд байгаа юм. Энийг бид нар төрөөс дэмжээд байх нь буруу. Тэгэхдээ орон сууцтай байгаа иргэдэд газар өмчлөх процесс, үйл ажиллагаанд нь оролцуулах эрхийг нь нээлттэй болгох зүйл нь энэ эрхийн бичгээр дамжуулсан хувьчлалын аргачлал юмуу гэж үзэж байгаа юм. 

Хоёрдугаар асуулт тэр хот байгуулалттай холбогдуулаад газрын асуудал, ер нь шинэ суурьшлын газрыг хэрхэн бий болгох гэж байна гэж. Ерөнхийдөө бид нарын бодлого энэнд чиглэгдэж байгаа л даа. Жишээ нь Улаанбаатар хотод хотын хүн ам бол жилээс жил 50.0-60.0 мянган хүнээр нэмэгдэж байна, өнөөдрийн байдлаар 1 сарын 1-ний байдлаар Улаанбаатар хотод оршин сууж байгаа хүмүүсийн байнга, тогтмол оршин сууж байгаа хүмүүсийн тоо бол 942.0 мянга хүрсэн байгаа. Yндсэндээ энэ оны эцсээр гэхэд албан ёсоор 1.0 сая хүнтэй хот болчих шинжтэй болж ирж байна. Ингэж механик өсөлт их байгаатай холбогдуулаад гэр хорооллын хэмжээнд нэмэгдэж байгаа нь бас хотын нөхцөл байдалд сайн нөлөө үзүүлэхгүй байгааг хэлэх нь зүйтэй. Яагаад гэвэл Улаанбаатар хот утааны асуудал энэтэй холбоотой асуудал. Энэ бүгдийг багцаар нь авч шийдэх ёстой байгаа юм. 

Энэ үүднээсээ бид нар 40.0 мянган орон сууцны хөтөлбөрт заасан байж байгаа, ерөөсөө орон сууцны шинэ хорооллуудыг бий болгох асуудал. Өөрөөр хэлбэл хотын захаар ашиглагдаагүй байгаа газар талбай дээр инженерийн шугам сүлжээ бий болгох замаар тэнд суурьшлын шинэ бүс үүсгэе гэж хэлж байгаа. Тухайлбал, яармаг, нисэхийн чиглэлд, сонгино, Биокомбинатын чиглэлд байж болж байна, одоо бид нарын хэлдэг Найрамдал зуслангийн тийшээ, нөгөө талаар Налайхын чиглэлд гэсэн газруудад бид нар төлөвлөлтийн ажлыг зохион байгуулж хийж байгаа гэж хэлэх нь зүйтэй юмаа. 

Сургуулийн асуудал дээр үнэхээрийн таны хэлж байгаа дээр би бол 100.0 хувь санал нийлж байна. Yнэхээрийн одоо манай бусад орны туршлагыг аваад үзэхэд бол том том их сургуулиуд өөрийн дандаа цогцолбортой байдаг тэндээ сургууль нь ч байдаг, оюутны байр нь ч байдаг, бусад спортын, нийгмийн арга хэмжээ явуулах байр сав нь байдаг. Манайд бол үндсэндээ бол анхны дээр үеийн хот төлөвлөлтөөр бол Их сургуулийн орчин тиймэрхүү байдлаар төлөвлөсөн байгаа. Одоо тэгээд газар талбай нь хомсдолоос болоод энэ маань иж бүрэн үйл ажиллагаа явуулах хүндрэлтэй асуудал гардаг. Уг нь манай Техникийн их сургуулийн Найрамдал зуслангийн аманд нэг хэсэг газар авсан, сургуулийн цогцолбор болгоно гээд, харамсалтай нь хөрөнгө мөнгөний бололцооноос шалтгаалаад тэрийгээ орон сууцны чиглэл рүү хандуулж байх шиг байна. Сургуулиуд маань өөрсдөө ийм байдлаар хотын боломжтой шинэ газар дээр ийм зохион байгуулалт хийе гээд хүсэлтээ тавих юм бол энэ тал дээр манайх бол бодлогын хувьд дэмжинэ. Одоо байгаа газруудыг хувьд ярих юм бол үнэхээрийн таны хэлдэг үнэн л дээ Их сургуулийн орчинд 25 үйлчилгээний газрууд байна гэж. Тэгэхдээ үйлчилгээ, аж ахуйн газруудыг огт байлгахгүй байж болохгүй, зөвхөн ямар байгууллагууд байх уу архи дарс, элдэв янзын буруу чиглэлийн юмнуудыг бага байлгаад оюутан хүмүүсийн хэрэгцээнд зориулсан үйлчилгээний газрууд байх нь зүйтэй. Энийгээ бас харьцангуй уялдуулсан байх гэсэн үүднээс асуудалд бид нар хандаж байгаа гэж хэлэхийг хүсч байна. 

Б.Эрдэнэсүрэн: /микрофонгүй ярьсан/ ... хөдөөгийн хүмүүсийн газар эзэмшил, өмчлөлийн асуудал огт шийдэгдэхгүй байгаа юм. Тэгэхээр тодорхой бэлчээрийн бус ч юмуу, аж ахуйн эргэлтэнд орох шаардлагатай газруудыг сум, орон нутагт сонгож аваад тэрийгээ одоо яг ингээд хувьчилж өөр өөрсөд нь нэр зааж хувьчлах талаар юм хийхгүй бол сумын төв дээр аваад яах юм тэр чинь бараг хашаа барих зарах зардлаа гаргаж чадахгүй, дараа нь үндсэн хөрөнгийн төлбөр төлнө гэхээр өөрт нь үнэхээр хүндрэлтэй болчихож байгаа юм. Тийм учраас тийм аж ахуйн эргэлтэнд орох газруудыг л сонгож бүр нэр зааж олгох талаар тодорхой төлөвлөж байгаа энэ онд төчнөөн юм хийнэ, ирэх онд ингэнэ гэсэн ийм зүйл байна уу, байвал яасан юм бэ гэсэн ийм л зүйлийг тодруулах гээд байгаа юм. 

Н.Батбаяр: Тэр үнэн л дээ, үнэхээрийн жижиг сумдын төвүүд дээр газар хувьчилж авах нь эдийн засгийн хувьд ямар ч ашиггүй байгаа. Тийм учраас энийг бид нар эргэж харах нь зүйтэй гэсэн байдлаар асуудалд хандаж байна л даа. Тэгэхээр сумын ард иргэдийн хувьд гэх юм бол сумын төв дээр газар өмчилж авах нь эдийн засгийн хувьд ашиггүй байдаг юм бол өөр ямар хэлбэрээр таны хэлж байгаа санаа бол нэг санаа, зөв санаа. Энийг бид нар зохион байгуулалтаар дэмжиж өгөх ёстой. Энэ утгаараа хөдөөд одоо хоршоод байгуулах тухай яригдаж байгаа газар тариалангийн чиглэлээр ч байж болно, мал аж ахуйн чиглэлээр байж болно, жижиг дунд үйлдвэр хөгжүүлэх чиглэлээр байж болно. Энэ талаар бид нар нилээн асуудлыг хандуулж байгаа. 

Нөгөө талдаа гэхэд бид нар мэдээж хэрэг Барилга, хот байгуулалтын яам гэсэн утгаараа хөдөөгийн оршин суугчдын орон сууцны асуудлыг шийдэх. Заавал ч үгүй өндөр байшин гэлгүйгээр боломжийн хэмжээгээр орон сууцны төслүүд байгаа Японы Засгийн газар, АХБ-тай хамтраад төсөл хэрэгжүүлж байгаа. Өөрөөр хэлбэл нэг айлд орон сууцны нөхцөлийг сайжруулах зорилгоор 100.0 мянгаас, 1.0 сая төгрөгийн зээлийг 3 жилийн хугацаатай, жилийн 6 хувийн хүүтэй болгох ажиллагаа явагдаж байгаа. Ингээд тэр хүмүүсээ энэ зээлээрээ та нар орон сууц гэсэн дахиад газартай холбоотой асуудал гарч байна, тийм биз дээ, газраад аваад ингээд ашиглах бололцоо өгсөн, сургалт зохион байгуулах ажил явагдаж байгаа.  

Саяын тэр хоршоодын хувьд аваад үзэхэд үнэхээрийн бид нар бусад яамдуудтайгаа хамтраад энэ хөдөөд жижиг аж ахуйн эрхлэх хоршоодыг байгуулах, хүмүүсийн хамтран ажиллах үйл ажиллагааг дэмжсэн, тэр хүмүүсийн санаачлага гараад ирэхэд нь эдийн засгаар дэмжсэн бодлого хэрэгтэй гэдэгтэй санал нэгдэж байна. 

Д.Лүндээжанцан: Бакей гишүүн асуултаа асууя. 

А.Бакей: Баярлалаа. Юуны өмнө энэ газрыг эрхийн бичгээр өмчлүүлэх тухай чухал санал дэвшүүлж байгаа явдлыг бол би хувьдаа дэмжиж байна. 

За ингээд энэ асуудалтай холбогдуулж 4-5 асуулт тавьмаар байна. Нэгдүгээрт бол бид өнөөдөр нэгэнт зах зээлийн орчинд амьдарч нийгэм маань зах зээлд шилжсэн байгаа. Тэгэхээр бүх зүйл зах зээлийн хуулиар зохицуулагдах ёстой. Тэгэхээр газрын зах зээлийн төлөвшил ямар түвшинд байна вэ гэдгийг сонирхмоор байна. Өөрөөр хэлбэл газрын эрэлт зах зээлээр зохицуулагдаж байна уу, нийлүүлэлт нь зах зээлээр зохицуулагдаж байна уу, газрын үнэ зах зээлээр зохицуулагдаж байна уу, эсвэл ерөөсөө газрын энэ эрэлт, нийлүүлэлт, үнэ нь төрийн зохицуулалтаар зохицуулагдаж байна уу гэдэг асуудал тавигдаж байгаа юм л даа. Тэгэхээр ямарваа нэгэн юм нь дээр зах зээлийн зохицуулалтаас гадна төрийн зохицуулалт давамгайлаад ирэхээд нөгөө авилгал, хээл хахууль гэх мэт юм сүүдэр мэт дагадаг ийм байдаг. Тэгэхээр зэрэг төрийн зохицуулалт маань хэр зэрэг зүй зохистой байна, эсвэл зах зээлийн зохицуулалт нь зүй ёсоор үйлчилж байна уу, эсвэл төрийн зохицуулалт нь байх ёстой хэмжээнээсээ хэтрээд байна уу гэсэн ийм асуултыг нэгдүгээрт тавьмаар байна. 

Хоёрдугаарт бол газрын нэгдмэл сан гэж байгаа хууль ёсоор. Гэтэл энэ газрын нэгдмэл санг төрийн нэгдсэн бодлогоор зохицуулах ёстой, төрийн нэгдмэл удирдлага байх ёстой. Гэтэл энийг яг одоо амьдрал дээр энийг чинь янз бүрийн газрууд, байгууллагууд газрыг мэдэж зарцуулаад байх шиг байна, захиран зарцуулаад. Өөрөөр хэлбэл БХБЯ байна, БОЯ байна, Нийслэлийн газрын алба байна гэх мэтээр. Тэгээд энэ олон субъектын дунд нь энэ газрын зохицуулалтын бодлого ерөөсөө алдагдаж байна гэж бодож байгаа. Жишээ нь сая одоо Эрдэнэсүрэн гишүүн асуулаа, манай улсын урдаа барьдаг томоохон их сургуулиуд газрын талаар үнэхээр бодлого алдагдсан. Жишээ нь ХААИС-ийн биеийн тамирын талбай дээр ноднин нэг компани шууд хашаа татсан. Зөвшөөрөл байна уу гэхэд байна гэсэн. Гэтэл одоо 1 жил болоход тэнд ямар ч юм барьсан байхгүй, сураг сонсоход тэр газрыг дахиад дамлан зарах гэж байгаа юм байна. Тэгэхээр энэ чинь зах зээл үйлчилж байна уу, нөгөө хээл хахууль үйлчилж байна уу гэдэг чинь бодит баримт энэ байна. Тийм юмыг одоо бас хаагуур нь яваад байна вэ, хэн зохицуулах ёстой юм бэ гэдгийг сонирхмоор байна. 

Гуравдугаарт бол одоо Yндсэн хуулиар, мөн Газрын тухай хуулиар энэ газрыг иргэнд өмчлүүлэх үү, өрхөд өмчлүүлэх үү гэдэг асуудал бас хоёрдмол утгатай болчихоод байгаа. Тэгэхээр энэний алийн зөв гэж үзэж байгаа юм бэ, иргэнд өмчлүүлэх үү, эсвэл өрхөд өмчлүүлэх үү гэдэг асуудлыг бас тодруулмаар байна. 

Дээр нь энэ газрыг эдийн засгийн эргэлтэнд орохгүй байна гэж ярьж байгаа энэтэй бол санал нийлж байна. Өөрөөр хэлбэл газар маань банкинд бол барьцаа болж чадахгүй байна, газар маань түрээслэгдэж чадахгүй байна, газар маань худалдах, худалдагдах объект болж чадахгүй байна. Тэгэхээр зэрэг энэ эдийн засгийн эргэлтэнд оруулахад юу саад болж байна вэ, энэ талаар бодитой зүйл хэлэх юу байна. Ер нь бол энэ газрын хүрээнд бол үнэхээр хээл хахууль, авилгал бол нилээд түгээмэл байгаа. Энийг таслан зогсоох ямар бодлого барьж явуулах вэ гэдгийг сонирхмоор байна. 

Д.Лүндээжанцан: Бакей гишүүний асуултанд хариулъя.

Н.Батбаяр: Газрын эрх зүйн зохицуулалт ямар байна вэ гэж, төрийн оролцоотой байна уу, зах зээлийнхээр явж байна уу гэж. Yндсэндээ бол өнөөдрийн байдлаар дүгнээд үзэх юм бол газрын эрх зүйн зохицуулалтын асуудал бол хангалттай болж чадахгүй байгаа гэж бид нар үзэж байгаа. Ер нь газрыг, газар олголтын систем маань өнөөдөр бол олон хуулиар зохицуулагдаж байгаа түрүү нь мэдээлэлдээ дурьдсан байгаа. Өнөөдөр жишээ нь Улаанбаатар хот болон аймгийн төвд гээд аваад үзэх юм бол газар олгох эрх мэдлийг бол аймаг, нийслэлийн Засаг дарга нар эдэлдэг, өөрөөр хэлэх юм бол Улаанбаатар хотод Нийслэлийн Засаг дарга, дүүргийн Засаг дарга нар газар олгох захирамж гаргадаг, аймаг, орон нутагт бол аймаг, сумдын Засаг дарга нар газар олгох захирамж гаргадаг байгаа. Энэ зохицуулалтандаа хүртэл эргэж харах юм байгаа гэж хэлэхийг хүсч байгаа, яагаад гэвэл Улаанбаатар хот бол том хот. Энэ хотод бол нэгдсэн бодлого явах ёстой, нэгдсэн бодлого явах ёстой байтал олон газар ингээд олон хүмүүс газар олгох шийдвэр гаргаад ирэхээр энэ нь хоорондоо зөрчилдөх байдал үүсч байгаа. Энийг арилгах ёстой нэгдүгээрт. 

Хоёрдугаарт, газрын харилцаа үнэхээр зах зээлийнхээ харилцаагаар явах ёстой. Хүссэн хүн газар авах захиалгаа өгдөг, түүнийх нь дагуу газар олголт нь зах зээлийнхээ харьцаагаар буюу дуудлага худалдааны зарчмаар явагддаг. Энэ тогтолцоо руу оруулах үүднээс бид нар түрүү эрхийн бичгээр газар хувьчлах асуудлыг хөндөж тавьж байгаа нь энэ. Энэ асуудал шийдэгдснээр энэ байдал хийгдэнэ, тэрнээс өөр байдлаар хийгдэх боломж бол эрх зүйн хувьд хүндрэлтэй байгаа гэдгийг хэлэх нь зүйтэй юм. 

Хоёр дахь асуудал газрын нэгдмэл сангийн тухай бол манай Батсүх хариулна. ХААИС-тай холбогдолтой асуудлыг манай Төмөрхуяг хариулна. 

Иргэнд өмчлүүлэх үү, өрхөд өмчлүүлэх үү гэдэг асуудал тавьж байна л даа. Аль нэг байдлаар туйлширч болохгүй ээ. Бид нарын зүгээс өрхөд өмчлэх гэж явуулах нь зүйтэй гэж үзэж байгаа, иргэнд эрхийн бичгээр өмчлүүлэхийн ч явуулах ёстой гэж үзэж байгаа. Энэ нь хосолсон хувилбар байх ёстой. Тэгэхгүй бол өнөөдөр бид нар нэг юмаа үгүйсгээд нөгөөдөх рүү явах нь сайн зүйл биш ээ. Болж байгаа сайн юмаа цааш нь улам сайжруулаад, дээр нь нэмэгдэл шаардлагатай зүйл хэрэгжүүлэх явах үүднээс асуудалд хандах нь зүйтэй гэсэн байр суурьтай байгаа. 

За газар эдийн засгийн эргэлтэнд ороход юу саад болж байна вэ гэж. Хоёр үндсэн асуудал байгаа, нэгдүгээрт бүртгэлийн тогтолцоо. Энэ газар ямар хүний, ямар байгууллагын өмч юм бэ гэдэг нотолгоожуулсан эрх зүйн харьцаа нь дээр учир дутагдал байгаа. Манай иргэд болохоор яаж байна гэхээр газар олгох тухай тухайн шатны захирамжийн авчихаад тэгээд газраа авчихлаа гэж ойлгоод байгаа. Yүнийхээ дараагаар эрхийн бүртгэлийн газар бүртгүүлж байж таны эрхийн харьцаа үүсэх ёстой юм. Энэ бол туйлын хангалтгүй байгаа. Өнөөдрийн байдлаар нийт газар авсан хүмүүсийн маань 10.0 орчим хувь нь л эрхийн бүртгэлд бүртгүүлсэн байгаа. Сурталчилгааг манай яамны зүгээс хийх ёстой байгаа юм. Өөрөөр хэлбэл иргэдэд эрх зүйн асуудлыг хэрхэн яаж зохицуулах тухай сургалт, мэдээллийн ажлыг илүү түлхүү явуулснаар энийг сайжруулах ийм асуудал байгаа юм. 

Хоёр дахь асуудал бол банкин дээр очоод барьцааны хөрөнгийн бодит үнэлгээний асуудал гарч ирж байгаа. Өнөөдөр бол үндсэндээ зах зээлийн бодит үнэлгээ гэдэг юм үндсэндээ бараг байхгүй байна. Хотод бол 5 бүс байгаа, 5 бүсээр нь ангилсан байж байгаа. Хамгийн үнэтэй нь гэхэд 1 м2 нь 440.0 мянган байгаа байх, хотын хамгийн захын газарт бол 13900 байдаг. Тэгэхээр энэ үнэлгээгээр аваад үзэхээр энэ нь бол зарим газраа энэ үнэлгээ нь зах зээлийнхээ үнэлгээтэй таардаг, зарим газраа таардаггүй байршлаас болоод явчихдаг. Газар гэдэг бол үндсэндээ нэг дор залгаа байгаа хоёр газар гудамжны тал руу харсан байна уу, гудамжны эсрэг тал руу харсан байна уу гэдгээр ялгагдаад үнэ нь өөр болчихдог. Энэ үнийн тогтолцоо, энэ бодит үнэлгээний системийг бий болгох асуудлыг манай яамны зүгээс хийх ёстой нэг үндсэн ажил болж байгаа юм гэдгийг хэлэхийг хүсч байна. 

Д.Лүндээжанцан: Нэрээ хэлээд хариулна шүү. 

Ш.Батсүх: Газрын нэгдмэл сан төрийн нэгдсэн удирдлагаар зохицуулагдах гэдэг бол үнэхээр хуулиар заасан газрын сан нэгдмэл байна гээд чухал асуудал Бакей гишүүн хөндөж ярьлаа. Өнөөдөр газрын асуудлыг нэгдмэл байгууллагатай болгож нэгтгэж зохион байгуулж бодлогыг нэгтгэх оролдлого хийсэн ч гэсэн энэ нь бүрэн шийдэгдээгүй явж байгаа. БОЯ тусгай хамгаалалттай газрыг өнөөдөр мэдэж шийдэж байгаа, орон нутгийн байгууллагууд бас газрын асуудлыг мэдэж шийдэж байгаа. Ашигт малтмал, газрын тосны асуудал тусдаа зохицуулагдаж явж байгаа. Энэ мэтчилэнгээр одоо газрын сан бол ой, ус БОЯ-нд байх жишээтэй ингээд янз янз байгаа л даа, зам, шугам сүлжээний газар тусдаа. Тэгэхээр энийг яаж нэгдсэн бодлогоор зангидах вэ гэдэг асуудал байгаа юм. Бид бол хууль эрхийн орчныг сайжруулаад, зарим шаардлагатай зүйлийн нэгдсэн зохион байгуулалтанд оруулах бололцоотой байх цаашдаа. 

Ер нь бол манай дээр хэрэгжиж байгаа АХБ-ны зээлийн удаан хугацааны төсөл бий Газрын бүртгэл, газрын кадастр гэсэн. Энэ төслийн хүрээнд 3 ажил хийгдэнэ, нэг нь газрын бүртгэл, хоёр дахь нь газрын кадастрын зураглал төв, суурин газрын, гурав дахь нь бол Yндэсний газрын мэдээллийн сан бүрдэх юм. Тэгэхээр бид энэ үндэсний газрын мэдээллийн сангаар дамжуулж энэ газрын кадастрыг бүхэлд нь нэгтгэх, газрын мэдээллийг нэгтгэх зангидах. Тэгээд энэ нэгдсэн сангаараа дамжуулж хяналт тавьдаг ийм механизм бүрдүүлэх бодолтой ажиллаж байна. Түүнээс гадна зарим хууль тогтоомжуудыг өөрчлөлт оруулах замаар газрын сангийн асуудлыг УИХ дээр нэгтгэж зангидаж бас хэлэлцдэг ийм механизм бүрдүүлвэл зүйтэй байхаа гэж бодож байгаа. Тухайлбал бид өнөөдрийн хууль тогтоомжоор бол газрын нэгдмэл сангийн тайланг орон нутгаас авч манай агентлаг нэгтгээд тэгээд яам маань Засгийн газарт танилцуулж статистикийн мэдээлэл болж нийтэд түгэж байгаа. Энийг УИХ дээр танилцуулж нийтийн хүртээл болгож байх нь зүйтэй гэж цаашдаа зангидаж нэгдсэн бодлого болгож явуулахын тулд энэ бол төсөв мөнгөтэй ч холбоотойгоор ийм асуудал байгаа. 

Ер нь газрын сангийн тооллогыг 5 жил тутамд 1 удаа явуулах ёстой байгаа. 1997-1998 онд хийгдсэн байдаг юм, зарим сангийнх нь 2 жилийн өмнө хийгдсэн. Ингээд газрын нэгдмэл сангийн тоо бүртгэлийг уул нь ирэх жил хийхээр төсөвт тусгаад явж байгаа. Энийг Их Хурлын гишүүд анхаарч баталж, шийдэж өгөх юм бол газрын нэгдмэл сангийнхаа тооллогыг нэг мөр хийгээд тэгээд УИХ-д танилцуулаад явж байх нь зүйтэй байхаа гэж бодож байна. 

Энэтэй холбоотой мөн газар өмчлөлийн тухайн жилийн төлөвлөгөө, өмчлүүлэх газрын байршил, хэмжээг Засгийн газрын хуралдаанаар оруулж баталдаг хуультай, тогтоол гаргадаг. Тэгтэл яг амьдрал дээр бол орон нутгийн Иргэдийн төлөөлөгчдийн хурлаар хэлэлцээд тэгээд Засгийн газар энийг нэгтгэж тогтоол гаргадаг. Энэ бол эрх зүйн талаасаа ч зохимжгүй зохицуулалт байгаа юм. Хурлын бүрэн эрхийн асуудлыг Засгийн газар хэлэлцдэг бол зохимжтой биш. Тэр утгаараа УИХ дээр энэ тухайн жил өмчлүүлэх газрын байршил, хэмжээг хэлэлцэж шийддэг байх нь цаашдаа зүйтэй юмаа гэсэн ийм байр суурьтай байдаг. Тэгэхээр энэ чиглэлээр та бүхэн маань бас анхаарлаа хандуулж дэмжлэг үзүүлж өгөөчээ гэж хүсэх байна. Баярлалаа. 

Д.Лүндээжанцан: Нэрээ хэлээд явна шүү. 

Б.Төмөрхуяг: Ер нь одоо их, дээд сургуулиудын газрын асуудлуудаар нилээн их саналууд ирж байгаа түрүү Эрдэнэсүрэн гишүүн ярьсан. Өнөөдөр бол МУИС бол бас өөрийнхөө газрын төсөл оруулж ирсэн байж байгаа бид энийг саналынх нь дагуу боловсруулж байна. Яг эцсийн эцэст бол сая Эрдэнэсүрэн гишүүний ярьдгаар тэр төлбөрийн асуудал дээрээ л энэ асуудал нь нилээн төвөгтэй болдог юм. Төрийн сургуулиуд бол төлбөрөөс чөлөөлөгддөг зөвхөн 10 жилийн сургууль, хүүхдийн цэцэрлэг, эмнэлэг гэсэн ийм гурав байдаг, бусад нь төлбөрөөс чөлөөлдөггүй учраас энэ төлбөртэй холбоотой ийм асуудлууд гарч байгаа. Цаашдаа энэ их, дээд сургуулиудтай холбоотой тэрний иж бүрэн комплекс талаас нь хандаж хууль хийж, тэрэнд бас татварын хөнгөлөлт үзүүлэх ийм шаардлага бол байгаа юм. Энэ бол бусад сургуулиуд дээр ч бас үргэлжилж байгаа. Удахгүй энийг яамандаа танилцуулж, яам энэ асуудлыг дэмжиж оруулж ирэх байхаа гэж бодож байгаа юм. 

ХААИС-ийн орчмын асуудлаар сая асуулаа. Тэгэхээр ер нь бол нийслэлээс бол ХААИС-ийн орчимд бол газар олголт хийгээгүй байгаа. Энд бол 2-3 нөхцөл байдаг юм, нэгдүгээрт бол ХААИС бол өөрийн комплексийн орчинтой, уламжлалт ийм орчин байдаг, хоёрдугаарт бол тусгай хамгаалалтын орчин байдаг Туул голын тэнхлэгээс цааш бол тусгай хамгаалалтанд ордог байгалийн Богдхан уулын дархан цаазат газар гэж ингэж ойлгодог. Энэ утгаар нь бид нар бол энд бол олон жил энд Богд уулын дархан цаазат агуулгаар нь байлгах гэж Зайсангийн айлуудыг олон жилийн өмнө нүүлгэж шилжүүлж байсан. Ийм учраас энэ дээр нилээн их анхаарал тавьдаг ийм объект байгаа юм. 

Сүүлийн үед тэнд нилээн зөрчил гарч эхэлсэн. Энийг бол БОЯ, Дархан цаазат газар нь өөрөө газар олгож байгаа ийм юм гарч байгаа. Энэ дээр нь бол бид нар тухайн үед нь албан бичиг өгч энэ бол хууль, нутаг дэвсгэр нь болохоор нийслэлийнх байдаг, нийслэлийн Засаг дарга тэр дээр ямар нэгэн шийдвэр гаргаагүй байхад Дархан цаазат нутгийн захиргаа тэр дээр шийдвэр гаргаж байгаа энэ бол буруу гэж үзэж байгаа. Хуулинд юу гэж заасан тэгэхээр тэр Дархан цаазат газар нь дүүргийн саналыг авч Засаг даргатай зөвшилцөн шийдвэрлэнэ гэсэн ийм шийдвэр нь бол бас хуулийн ийм цоорхой болж байгаа. Ингээд энийг бол үнэн хэрэгтээ бид өнөөдөр нийслэлд өөрийнхөө мэдэлд авах бололцоогүй ийм орчин үүсээд байгаа юм. 

Саяхан мэргэжлийн хяналтын байгууллага шалгалт хийсэн. Энэ дүнгээр нийтдээ 22 аж ахуйн нэгж хамрагдсан байгаа тэр шалгалтанд. Өнөөдөр бол голдуу Зайсангийн ам, ХААИС-ийн орчимд шинээр 8 аж ахуйн нэгж хашаа барьчихсан байж байгаа. Ингээд ухаандаа Сарнайх, Богдхан жуулчны бааз, Сөөм нөхөрлөл, Ханбэлчээр гэх мэтийн газрууд байгаа. Энийн бол шалгаад торгууль ногдуулсан юм байна лээ. Ер нь цаашид бол энэ асуудал дээр анхаарч энэ Дархан цаазат газрын асуудлууд, энэ асуудлуудын эрх зүйн асуудлыг өргөтгөж нийслэлийн Засаг даргын эрх хэмжээнд нэмж юм тусгуулах талаас бид бас саналаа оруулъя гэсэн ийм бодолтой байна. 

Д.Лүндээжанцан: Бүртгэлийн асуудлаар Долгормаа дарга хариулъя. 

Д.Долгормаа:  Өмчлөлд шилжсэн газар хэр зэрэг зах зээлийн эргэлтэнд орж байна вэ, энийг одоо банкууд барьцаанд авахгүй байна, барьцаанд авч эдийн засгийн эргэлтэнд орохгүй байна гэдэг асуудал тавьж байна. Энэ бол үнэхээр бодит байдал дээр тийм байгаа. Манай банк, банк бус санхүүгийн байгууллагууд, зээл олгогч байгууллагууд маань өөрсдөө ерөөсөө өнөөдөр газрыг барьцаанд авч зээл олгох асуудал дээр маш их дургүй, дурамжхан байгаа. Энэ асуудал бол яагаад ингэдэг юм гэхээр ер нь л одоо эрсдэлтэй гэж банкууд тооцож үздэг юм билээ. Яагаад гэхээр зэрэг газрын авчихдаг, дараа нь манай өмчлөлд шилжиж ирэх асуудал маань шүүхээр дамжиж олон шат дамжлагаар хүндрэлтэй байдлаар явагддаг, маргаан их үүсдэг энэ үндэслэлээр бол бид нар ийм эрсдэл хүлээхэд хүндрэлтэй гэсэн ийм байр сууринаас зээл олгогч байгууллагууд ханддаг. 

Нийт улсын хэмжээнд 2005 оны эхний 3 сарын байдлаар нийт эрхийн улсын бүртгэлд бүртгэгдсэн эд хөрөнгө, эд хөрөнгө гэдэгт манайх зөвхөн өнөөдөр газрыг бүртгэдэггүй, газар, газраас бусад үл хөдлөх эд хөрөнгө, дээр нь хөдлөх хөрөнгө гэсэн ийм 3 төрлийн хөрөнгийг эрх зүйн хувьд хууль ёсны өмчлөх, эзэмших, ашиглах эрхийг бүртгэж зах зээлийн эргэлтэнд оруулах нөхцөл байдлыг бий болгож байгаа. Эхний 3 сарын байдлаар 40218 бүртгэл хийгдсэн байна. Yүний 60.0 орчим хувь нь гэрээний эрхийн бүртгэлүүд байна. Энэ гэрээний эрхийн бүртгэлүүд гэдэг маань одоо нийт хийгдсэн эрх зүйн хувьд эд хөрөнгийг өмчлөх эрхийн системд бүртгэсний 60.0 гаруй хувь нь зах зээлийн эргэлтэнд орж байна гэсэн ийм зүйлд тоон статистик мэдээлэл гарсан байна. Yүний барьцааны зээлийн гэрээ нь бол нийт бүртгэлийнхээ 32.7 хувийн эзэлж байгаа. Энэ дотор газар өмчлөх эрхийн анхны бүртгэл бол 15.0 хувийг эзэлж байгаа. Энэ бүртгэгдсэн газар дотроосоо 7.0-8.0 орчим хувь нь дөнгөж зах зээлийн эргэлтэнд орсон гэсэн ийм статистик мэдээлэл байна. Энэ дээр бол нэгдүгээрт зээл олгогч байгууллагууд маань одоо өөрсдөө газрыг барьцаанд авах сонирхлыг бий болгох асуудал дээр бас анхаарч үзэх ёстой гэсэн ийм бодол байдаг. 

Хоёрдугаарт түрүү манай сайд хэлсэн үнэлгээний асуудал дээр. Yнэлгээний асуудал бол өнөөдөр хуулиар зохицуулагдсан нээлттэй асуудал байгаа. Нэгэнт өмчлөлд шилжсэн, хувь хүний өмчид очсон, иргэн, аж ахуйн нэгжийн өмчлөлд очсон байгаа бол тэр хүн өөрөө бүрэн дүүрэн захиран зарцуулах эрхтэй. Банк байдаг юмуу, хэн нэгэн харилцагч байгууллагууд дээрээ зах зээлд орох гэж байгаа тэр хүнтэйгээ өөрсдөө харилцан тохиролцоонд тэр гэрээнд тохирсон үнээрээ зах зээлийн эргэлтэнд оруулах ёстой. Гагцхүү одоо манай дээр нэг дутагдалтай юм нь аливаа эд хөрөнгийн үнэлгээний асуудал дээр статистик судалгаа хийдэг, дүн шинжилгээ хийдэг ийм байгууллага улсын хэмжээнд өнөөдөр тогтолцоо бий болоогүй байгаатай бас холбоотой байхаа, яагаад гэвэл зарим нь өнөөдөр зах зээлийн үнэ хэд вэ гэдэг дээр бас нэг тийм гэсэн статистик мэдээлэл дутмаг байдаг юм байна лээ. Баярлалаа. 

А.Бакей: Эзэмшил, өмчлөлийн хүрээнд авилгал, хээл хахууль ямар түвшинд байна вэ гэж асуусан, энэ асуулт хариулагдсангүй. Энэ талаар хийсэн судалгаа, мэдээ мэдээлэл янз бүрийн юм байна уу гэж. 

Д.Лүндээжанцан: За Батбаяр сайд. 

Н.Батбаяр:  Энэ талаар тодорхой хэмжээний олон нийтийн судалгааны байгууллагаас гаргасан судалгаа байдаг. Тэр судалгаагаар бол Газрын алба бол хээл хахуульд өртөх талаар өртөмтгий гэдэг байгууллагын тоонд ордог гэсэн тоо баримт ажиглагддаг. Тэгэхээр гол нь энэ байдлыг өөрчлөх үүднээс бид нар газрыг тодорхой эрх мэдэлтэй хүн зөвшөөрөл олгодог биш тэрийг зах зээлийнх нь аргаар дуудлага худалдаагаар явуулдаг болох юм гэж энэ горим бүрэн дүүрэн арилах үндэстэй гэж үзэж байгаа юм. Ингэхийн тулд бидний түрүүний хэлдэг газрыг эрхийн бичгээр хувьчлах гэдэг асуудал руу илүү түлхүү анхаарч байгаа нь бас энэтэй холбоотой юм. Өөрөөр хэлбэл одоо бид нар өрхийн газар ч байсан, ямар ч газар байсан бүгдээрээ тодорхой албан тушаалтангууд үе шатаар дамжаад нилээд хэдэн шат дамжлагатайгаар шийдэгдэж байгаа. Тэрний оронд томоохон хэмжээний газруудыг олголтын болохоор компаниудад өгөөд тэр компаниуд нь тэндээ инженерийн байгууламжуудын хийж өгөөд тэгээд нэгж айлд зарах газраа дуудлага худалдаагаар зарчих юм бол энэ дээр элдэв янзын хээл хахуулийн асуудал гарах үүд хаалга бүрэн дүүрэн хаагдах юмаа. Ийм зарчмаар явуулах үүднээс бид нар ажиллаж байгаа. 

Д.Лүндээжанцан: Гишүүд асуултаа цагтаа багтааж тавих, хариулж байгаа хүмүүс ч гэсэн бас цагтаа багтааж хариулах ийм шаардлагатай. За Дамиран гишүүн асуултаа асууя. 

Ц.Дамиран: Тодруулъя. Нэгдүгээрт нь иргэд газар өмчлөх талаар мэдээлэл хаалттай байна гэсэн ийм илтгэлд орсон байна л даа. Одоо энэ нээлттэй болгох талаар яг одоо ямар тодорхой ажил зохиож байна. Газрын албаны даргын хэлснээр бол иргэдэд энэ Газрын хууль, газар өмчлөхтэй холбогдсон харилцааг зохицуулсан хууль тогтоомжийн талаар одоо энэ их олон мэдээлэл хийсэн, сурталчилсан гэж яриад байх юм. Гэтэл илтгэлдээ болохоор хаалттай байна, болохгүй байна гэсэн байна энэ ямар учиртай юм, энэ талаар юу хийх гэж байна.

Хоёрдугаарт нь энэ газар болон түүн дээр байгаа үл хөдлөх хөрөнгийн өмчлөх эрх тус тусдаа бүртгэгдэж байна. Энийг хуулинд оруулж зохицуулах гэж байна уу, ямар бодлоготой байна вэ. Энийг тодорхой тайлбарлахгүй юу.

Дээр нь манайд хүндрэлтэй асуудал байгаа, газрын алба бол босоо тогтолцоотой. Гэтэл яг суман дээр очихоор зэрэг яг газар хариуцсан мэргэжилтэн гэдэг юмуу түшмэл нь нэг бол байгаль орчны байцаагч, эсвэл өөр нэг Тамгын газрын гишүүнийг хавсаргачихдаг. Энэ талаар Засгийн газар ярьж яг тийм албан тушаалтан газраа хариуцна гэж тохиролцож байгаа юм байна уу, энэ чиглэлээр хэр зэрэг холбоотой байна вэ. 

Дараагийн асуудал нь энэ Yл хөдлөх хөрөнгийн бүртгэлийн албаны талаар сүүлийн үед хэвлэл мэдээллээр нилээн бухимдсан хүмүүс хүнд сурталтай байна гэсэн ийм асуудал гарч байна. Тэгэхээр зэрэг нэгдүгээрт энэ хүн хүч нь хүрдэггүй болтой юм шиг байна, Батбаяр сайдын хэлж байгаагаар бол дүүргүүдэд нь шилжүүлье, хүний тоог нэмье, баръя гэж. Энийг одоо зүгээр шийдвэр гарахаас өмнө хүний тоог нэмээд, ачааллын жаахан хөнгөлөөд энэ хүмүүсийн бухимдлыг арилгачих боломж байгаа юу. 

Дараагийн нэг асуудал нь энэ ваучераар хувьчлах талаар ярьж байна л даа, энэ чиглэлээр та нар одоо бусад орнуудын туршлагыг судалж үзсэн үү. Бид нар эрхийн бичгээр төрийнхөө өмчийг хувьчилсан. Гэтэл эцсийн үр дүнд өөдтэй юм нийт ард түмний хувьд гэвэл өөдтэй юм болсонгүй ний нуугүй хэлэхэд. Өнөөдөр жишээлбэл хувьчлагдсан хувьцаат компаниудын хувьцаа 1300 гаруй хүний мэдэлд очсон, үлдсэн жаахан хувьцаа нь дандаа нууц луйврын наймаа хийгдэж байна. Энэ талаар саяхан Хөрөнгийн бирж дээр шалгалт оруулахад энэ маш их ноцтой юм гарсан. Өөрийнхөө хувьцааны үнийг өндөр зарлачихаад доогууроо брокерын пүүсүүд нь маш хямдхан аваад өгөлцөж авалцаад дундаас нь брокерууд мөнгө завшдаг ийм юм гараад байна. Газрын эрхийн бичиг тараачихлаа түрүүний цэнхэр тасалбар шиг болчих юм биш байгаа. Өөр орны туршлага байна, Орост ваучераар хувьчилсан чинь баян хэдэн компаниуд маш хямдхан худалдаж аваад иргэдээс, эргээд иргэд нь жаахан хямдхан үнээр түрээсэлдэг ерөөсөө бараг орлогогүй шахуу болгочихсон ийм юм байгаа юм байна лээ. Энэ талаар ямар туршлагыг судалж байна вэ. 

Хотын газрын алба илүү түлхүү хариулах юм болов уу, манай хот байгуулалтын яам хариулах юм болов уу. Энэ Улаанбаатар хотын цэвэр усны эх үүсвэрийн эрүүл ахуйн хамгаалалтын нэгдүгээр бүс дээр барилга бариад байх юм. Тэр одоо Мон-уран гээд компани зах барина гээд ярьж байсан. Энэ ямар шийдвэрээр хийдэг юм бэ. Хоёрдугаарт нь стадионы зүүн талд тэр чинь манай Улаанбаатар хотын цэвэр усны хамгаалалтын 1 дүгээр зоон шүү дээ, тэнд орон сууцны барилга бариад, гольфын талбай гээд бөөн юм болж байгаад болиулсан. Гэтэл орон сууц бөөнөөр нь бариад байх юм энэ ер нь ямар хуулийн хүрээнд энийг олгоод байна, хууль зөрчөөд байгаа юмуу, яагаад байгаа юм. Хууль зөрчиж байгаа бол энийг буулгаад хаяна ерөөсөө. Энэ талаар юу хэлэх гэж байна вэ. 

Сүүлийн үед сургуулиудын газрын талаар нилээр яриа гарч байна. Тэгэхээр яг энэ сургуулиудын газрыг баталгаажуулж өгөх, одоо байгаа өргөсгөх боломжтой газрын сургуульд нь эзэмшүүлэх, ер нь тэгээд одоо хувийн сургууль байна уу, хувьчлагдсан сургуулиудын тэр газрын төлбөрийг авах юмуу, үгүй юу. Өнөөдөр бид нар 10-н жилийн сургууль, эмнэлэг хоёроос авахгүй байх ёстой, төрийн мэдлийн дээд сургууль гэж заасан хуулинд. Гэтэл бусад олон сургуулиуд газрын төлбөрөөс чөлөөлөгддөг юм байна, газрын төлбөр төлөхгүй мөртлөө их газар эзэмшдэг. Хотын газрын албанаас газар өгөх гэхээр энэ чинь сургуулийн талбай гээд сүүлийн үед бас нэг тийм компани бий болгоод байна. Тийм учраас ер нь яг хэзээ сургуулиудын газрын асуудлыг шийдэж өгөх гэж байна вэ. Энэ талаар тодорхой хугацаа хэлж өгөөч. Ийм хэдэн асуулт байна. 

Д.Лүндээжанцан: За Дамиран гишүүний асуултанд хариулъя. 

Н.Батбаяр: Баярлалаа. Мэдээллийн нээлттэй, хаалттай гэж. Мэдээж хэрэг Газар өмчлөлийн хууль гарснаас хойш хоёр жилийн хугацаанд манай газрын агентлаг, холбогдох байгууллагууд энэ талаар нилээн ажил зохион байгуулсан нь ойлгомжтой. Сая зүгээр хаалттай гэдэг утга нь юу дээр гарч ирж байна гэх юм бол өнөөдөр бид нар жишээлбэл интернет веб сайтуудыг энэ чиглэлээр газар юмуу, чөлөөтэй бүс, хаана ямар газар чөлөөтэй байдаг юмуу, хэн ямар газар эзэмшиж болдог юм энэ тухай ард иргэдийн хувьд бол бүрэн дүүрэн нээлттэй байж чадахгүй байсан утгыг хэлж байгаа юм. Бид нар газрын үндэсний мэдээллийн нэгдсэн сан байгуулах талаар АХБ-тай ажиллаж байна. Одоо манайд байж байгаа мэдээллийн сангаар болох юм бол одоо чинь Улаанбаатарын дуртай газрын цэг дээр дараад энэ газар нь хэний мэдлийн газар юм, тэнд ямар айл байдаг, ямар байгууллага байдаг, юу хийдэг бүх мэдээлэл нь байдаг, гагцхүү энийгээ олон нийтэд хүргэх, одоо жишээлбэл энэ жил гэхэд ямар ямар газруудыг хувьчлах гээд байгаа, үгүй бол газар олголт хийх гээд байгаа юм, тэр нь тодорхой байгууллагын түвшинд шийдвэр нь гардаг боловч олон нийтэд хүргэдэггүй, олон нийтэд мэдээлэл авах нь тодорхой хэмжээнд хаалттай байсан энэ утгаар нь хэлсэн юм. Тэрнээс огт ажил энэ талаар хийгээгүй гэсэн ойлголт байж таарахгүй байхаа гэж хэлж байна. 

За тэр газрын бүртгэл болон өмчийн бүртгэлийн талаар манай Долгормаа хэлэх байх. 

Суманд газрын байцаагчийн асуудал гэж. Yнэхээрийн тийм л дээ, босоо тогтолцоотой агентлаг, аймгуудад болохоор газрын алба ажилладаг, суманд очихоор газрын байцаагч гэж ихэвчлэн байгаль орчны байцаагчтай хавсарсан ажил болоод явж байгаа. Энэ талаар бид нар юу гэж бодож байгаа вэ гэхээр шаардлагатай газруудад нь өөрөөр хэлбэл томоохон төв, суурин газруудын тоонд орох сумдуудын даамлыг бие даасан байдалтай байлгах нь зүйтэй, бусад газруудын хувьд ч ярих юм бол заавал ч үгүй бүгдэд нь гэсэн бодлогыг бас тавихгүй байгаа. Энэ юутай холбогдож байна гэх юм бол түрүү тэр яригдснаар бол сумын төв дээр газар хувьчлах харьцаа яаж шийдэгдэхээс уялдуулж энийгээ хослуулж явах юм. Өөрөөр хэлбэл тухайн сум, орон нутаг дээр нь Алтан булаг гэдэг юмуу, Замын-Yүд гэдэг юмуу том сумдууд дээр ойлгомжтой асуудал, жижиг суурин газруудын хувьд тэр болгон бие даасан хүн байх нь эдийн засгийн хувьд оновчтой биш байхаа гэсэн байр суурьтай байгаа. 

Эрхийн бичгийн талаар би хариулъя, бусдын манай хүмүүс хариулна. Эрхийн бичгийн хувьд та хэлж байна л даа нөгөө ягаан, цэнхэр тасалбар шиг болчихвоо гэж. Тэгэхээр ийм л юм л даа, өнөөдрийн хуулиар бол Монгол Улсын иргэн бүрт газар хувьчилна гээд заасан, иргэн гэдэг ойлголтоо авч үзээгүй, өрхөд гээд заасан байж байгаа. Өнөөдрийн байдлаар та сая харлаа улсын хэмжээгээр аваад үзэхэд энэ маань үндсэндээ 12.0 хувьтай байна гэдэг бол хуулийн хугацаа дуусч байхад энэ хуулийн хэрэгжилт хангалтгүй байна гэсэн дүгнэлт хийхээс өөр аргагүй болчихож байгаа юм. За тэгээд мэдээж зохион байгуулалттай холбоотой асуудал байна гэж бид нар үзсэн байгаа. Нөгөө талаас эрх зүйн хувьд ач үзэх ёстой болох нь ээ гэж. 

Өнөөдрийн байдлаар хувьчлахад үндсэндээ өнгөрсөн 2 жилийн хугацаанд бол урд нь хашаа, байшинтай байсан айлуудын газрыг хувьчлах үйл ажиллагаанд л анхаарлаа хандуулж ирсэн. Энэ утгаараа Улаанбаатар хотод гэх юм бол тэр хууль батлагдах үед хашаа, байшинтай байсан улсуудын 70.0 хувь нь газраа өмчилж авсан байна, үлдсэн 30.0 хувь нь авагдаагүй байна. Орон сууцтай улсуудын хувьд үндсэндээ бараг л газар өмчилж авсан хүмүүсийн маш бага хувийн жинтэй байгаа. Тэгэхээр цаашид орон сууцтай хүмүүсийг яаж газартай болгох асуудал гарч ирж байгаа. Орон сууцтай хүнд газартай болгоно гэх юм бол тэр хүн чинь өөрөө орон сууцанд амьдарч байгаа юм чинь заавал ч үгүй нэг газар хашаа хатгаад байх шаардлага тэр хүнд амьдралынх нь хэрэгцээ байна уу гэвэл харьцангуй ойлголт. Заримд нь байгаад, заримд нь байхгүй. Ингээд үзэхээр өөрөөр хэлэх юм бол орон сууцтай улсуудыг газар хувьчлалын асуудлыг шийдэх асуудал болохоор зөвхөн тухайн хүнд газар олгох гэдгээрээ байх уу, үгүй бол газар олгох эрхээ олгож, эрхээ арилжиж мөнгө болгох уу гэдэг асуудлын үүднээс энэ санаа гарч ирсэн юм. Энэ нь орон сууцтай хүмүүст хамрагдаж байгаа, малчдад хамрагдаж байгаа. Хөдөө мал маллаж байгаа хүмүүсийн хувьд бол сумын төвдөө ч юмуу, энд тэнд газар авахад эдийн засгийн хувьд тийм сонирхол байдаггүй. Эрхээ арилжих юм бол тэр хүмүүс газар хувьчлалаас хөрөнгө мөнгөтэй болчих нөхцөл бололцоо үүсэх юм. Энэ утгаараа энэ саналыг дэвшүүлж байгаа юм. 

Тэгэхдээ бид нар тэр ягаан, цэнхэр тасалбарыг үр дүнгүй болсон гэж үзэх юм бол харьцангуй л даа. Ягаан тасалбар бол юм болж чадсан. Цэнхэр тасалбар таны хэлдгээр цөөн хэдэн хүмүүсийн гарт очсон гэдэг үнэн. Тэгэхээр бид нар энэ эрхийн бичгийн хувьчлал гэдгийг бол ягаан тасалбарын хэмжээнд өөрөөр хэлбэл чөлөөтэй арилждаг арилжааны хэрэгсэл болгож хувиргах гэж байгаа юм байхгүй юу, тэгэх юм бол энэ болно. Ягаан тасалбараар гэх юм бол малчид малаа авчихсан, унаа тэрэгтэй улсууд машинаа хувьчлаад авчихсан. Яг тэрэнтэй адилхан энэ өнөөдрийн эрхийн бичгийн хувьд бол ягаан тасалбартай ижил төстэй буюу шууд чөлөөтэй арилждаг тийм арилжааны хэрэгсэл байх юмаа гэсэн утгаас авч үзэж байгаа юм. Энэтэй холбогдуулаад бид нар газрын биржийг байгуулах асуудал бас энэтэй уялдаж гарч ирэх асуудал гарч ирж байгаа. Хуулинд бол газрын бирж байгуулна гээд заасан байгаа, энэ тал дээр бид нарын ажиллагаа шаардлагатай байгаа гэж хэлмээр байна. 

Бусад асуудлын талаар сургууль, цэвэр усны талаар манай Төмөрхуяг хариулчих, үл хөдлөх хөрөнгийн асуудлаар, газрын өмчийн бүртгэлийн асуудлаар Долгормаа хариулъя даа. 

Д.Долгормаа: Газар болон үл хөдлөх хөрөнгийн бүртгэлийн асуудал тусдаа байгаа нь хүндрэлтэй байна, үүнийг яаж зохицуулах вэ гэж байна. Тэгэхээр Нийслэлийн газрын алба болон ер нь орон нутагт газрын асуудал хариуцаж байгаа энэ газрууд маань үндсэн чиглэл, зорилго, үүрэг нь бол Монгол Улсын нутаг дэвсгэр зурагжуулах, нэгж талбарын дугаартай болгох, газрын төлөвлөлт, зохицуулалт, зохион байгуулалт, кадастрын зургийн асуудал хариуцдаг. Эд хөрөнгийн өмчлөх, эзэмших, ашиглах эрхийн улсын бүртгэл бол нотлох баримтын үндсэн дээр тухайн өмч хөрөнгө энэ хүний өмч мөн үү, биш үү гэдгийг нотлох баримтанд дүгнэлт өгч өмчлөх, эзэмших, ашиглах эрхийг эрхийн улсын бүртгэлийн бүртгэлд бүртгэдэг. Өөрөөр хэлэх юм бол эдийн засгийн хэлээр тайлбарлах юм бол нярав, нягтлан хоёр шиг. Тэгэхээр нярав, нягтлан хоёрыг өнөөдөр эдийн засгийн үүднээс нэг хүн хийж болдог бил үү, үгүй бил үү гэдэг дээр бас дүгнэлт хийвэл яасан юм бэ гэсэн юм байна. 

Хоёрдугаарт нь энэ Капиталын нууц гэдэг номонд албан ёсны өмчийн системийн үйл ажиллагааны хүрээнд өмч хөрөнгийг ашиглах, шилжүүлэх явдлыг зохицуулах хууль журам оршихгүй бол өөр хаана орших билээ. Энэ албан ёсны өмчийн систем бол өмч хөрөнгийн капитал болгох процесс эхэлж байгаа юмаа гэсэн ийм одоо бодит амьдралд нийцсэн, тэгээд өөрийнх нь судалгаа үндсэн дээрээс гарч ирсэн ийм юм байдаг. Тэгээд энэ дээрээ бол өрнөдөд капитализм хөгжөөд бусад газарт саатаад байгаагийн учир нь бол одоо яг энэнд л оршиж байна, энэ өмчлөх эрхийн хууль ёсны системийг бий болгох ёстой. Энэ систем чинь яаж оршин тогтнох вэ гэдэг энэ номонд тодорхой бичсэн байдаг юм билээ. Энэ ч гэсэн манайд өнөөдөр бодит байдал дээр хэрэгжээд эхэлж байгаа, гагцхүү дотор нь зохион байгуулалт, бүтцийн хувьд жаахан ярвигтай асуудал манайд өнөөдөр бий болчихоод байгаа. 

Тийм учраас энэ газар болон үл хөдлөх хөрөнгийн бүртгэл гэдэг асуудал дээр манайх өнөөдөр үл хөдлөх хөрөнгө биш 2003 оны 6 сарын 19-нд батлагдсан шинэ хуулиараа бид өнөөдөр 3 төрлийн хөрөнгийг эрх зүйн хувьд бүртгэх энэ тогтолцоонд шилжсэн байгаа. Энэ нь бол ямар үндэслэлтэй юм гэхээр өнөөдөр Монгол Улсын ард түмэн бол өв дамжаад хүрээд ирсэн ийм их хэмжээний хөрөнгөтэй, тэрийгээ захиран зарцуулдаг, амьдрал ахуйдаа хэрэглэх эх үүсвэр нь болоод явж чадах ийм нөхцөл байдал байхгүй байгаа, хангалтгүй байгаа. Улс орон болоод ард түмэн ядуу байгаатай холбогдуулаад аль болох хөрөнгийг зах зээлийн эргэлтэнд оруулж амьдрал ахуйдаа ашиглах бололцоо нөхцөлийг нээх зорилгоор энэ хөдлөх хөрөнгийг хүртэл бүртгэж зах зээлийн эргэлтэнд оруулъя гэсэн ийм үндсэн дээр, ийм концепциор энэ хуулинд өөрчлөлт оруулчихсан ийм байгаа. Тэгэхээр зэрэг эд хөрөнгийн эрхийн бүртгэл гэдэг бол өмчлөх, эзэмших, ашиглах эрх түүнтэй холбоотой эрх зүйн бусад бүх эрхийн бүртгэлүүдийг бүртгэдэг газраа. Тийм учраас энийг жоохон ялгаж салгаж ямар үндсэн чиглэл, зорилготой вэ гэдэг дээр бас бодолцвол арай өөр ойлголт өгөх байхаа гэж бодож байна. 

Хоёрдугаарт нь энэ хуучин нэрээр яваад байна Yл хөдлөх хөрөнгийн бүртгэлийн газар, одоо бол Эрхийн улсын бүртгэл гэж байгаа. 

Энэ одоо бухимдал чирэгдэл маш их үүсгэж байна, энэ дээр сүүлийн үед маш их хэл ам гарч байна энийгээ хууль гарахаас өмнө зохицуулах, зохион байгуулах арга байна уу гэж асууж байна. Энэ дээр бол хууль гарахаас өмнө үнэхээр хуулинд өөрчлөлт орж байж холбогдох зохицуулалт нилээн концепцийн шинжтэй өөрчлөлт хийгдэх байх. Энэ талаар бид холбогдох яамандаа, Засгийн газарт холбогдох санал дүгнэлт, тооцоо судалгаа бүх юмнуудаа өгсөн байгаа. Наана нь бол орон тоог, хүнийг нэмэх тийм асуудал дээр бас л мөн саналаа тавьсан байгаа. Тэгээд удахгүй манай яам маань шийдэж өгөх байхаа гэж бодож байна. Хүнээ нэмэх юм бол тодорхой хэмжээгээр бас бид ажлаа чирэгдүүлэхгүй аль болохоор хүнийг бухимдуулах, чирэгдүүлэхгүй төрийн үйлчилгээг нэр төртэй сайн хийх ийм бололцоо нөхцөл нээгдэнэ гэж үзэж байна. Баярлалаа.

Д.Лүндээжанцан: За Төмөрхуяг дарга. Товчхон товчхон хариулъя. 

Б.Төмөрхуяг:  Усны эх үүсвэр дээр, энэ шийдвэр бол 2000 онд гарсан байна лээ, гарсан шийдвэр байгаа юм. За энэ дээр усны эх үүсвэрээр тодорхой норм бариулж Мон-уран компанид орон сууцны зориулалтаар газрыг олгосон байсан. Одоо бол компани бол өөрийн олгогдсон газраасаа норм зөрчөөд зориулалтыг өөрчлөөд зах барина гэсэн агуулгаар барилгын ажил эхлүүлсэн байсан. Энийг бид нар зогсоосон байгаа. Энэвгээр бол уг компани бол газрын гэрээ хийгээгүй, мөн гэрчилгээ юмаа аваагүй ингэж хууль зөрчсөн. Хууль зөрчсөн учраас бид нар арга хэмжээ авахаар ажлыг нь зогсоогоод байна. Арга хэмжээ төлөвлөгдөж байгаа. 

Сургуулиудын хувьд бол бид нар нийслэлийн хэмжээнд байгаа бүх сургууль, цэцэрлэг, эмнэлгүүдийг одоо баталгаажуулж дуусч байна. Мөн Монгол Улсын Ерөнхий сайдын өгсөн үүргийн дагуу бид нар бас төрийн өмчийн газруудыг тоолж бүртгэж, баталгаажуулж дуусч байна. Өнөөдрийн байдлаар 300 гаруй байгууллагаас бид нар 38 байгууллага үлдээд байна. Бусдын баталгаажуулж дуусаад байна. 

Сая Дамиран гишүүний асуулт дээр сургуулиудаас төлбөр авдаг асуудлаар яригдлаа. Бид нар өнөөдөр төрийн мэдлийн дунд сургууль, хүүхдийн цэцэрлэг, эмнэлгүүдээс бид нар төлбөр авдаггүй, хуулиар газрын төлбөр авдаггүй юм. Тэгэхээр энэ дээр бол иргэд, аж ахуйн нэгж байгууллагаас ямар гомдол гардаг вэ гэхээр бид адилхан л хүүхэд сургаж байгаа тэгээд яагаад төрийн сургууль болохоор төлбөр төлдөггүй, хувийн сургууль болохоор байнгын дарамт юманд төлбөр төлж байдаг юм бэ гэсэн ийм асуудал, санал гомдол их гардаг юм. Энийг бас цаашид бас анхаарах байхаа гэж бодож байна. 

Д.Лүндээжанцан: Раднаа гишүүн асуултаа асууя. 

Ч.Раднаа: Нэгдүгээрт, Улаанбаатарын хувьд орон сууцанд амьдардаг хүмүүст газар олгох талбай байна уу. Бэлдээд тавьсан одоо ингээд авахгүй байгаа юм, тэнд тэдэн мянган айлд талбай сайхан байгаа юм заасан. Тэгэхээр одоо авахгүй байгаа юм гээд хүрэлцээтэй талбай байгаа юмуу. Ингээд бэлдсэн талбай байна уу нэгдүгээрт. 

Хоёрдугаарт, 2005 оны 5 сарын 1 гэхэд бол бас бодож тавьсан эд л дээ. Газрыг чинь манайхан өмчилж авахгүй удна гэдгийг бид мэдэж л байсан, бараг авахгүй дээ, яаж шахдаг юм билээ, ёстой л энэ хоёр жилийн дотор авахгүй бол та нар мөнгөөрөө худалдаж авна шүү гээд. Тэгээд бүр аргаа бараад дараа нь татвар, төлбөр хоёрын бараг тэнцүүлж өгөөд, бараг татварын доогуур нь оруулж өгөө биз дээ өмчилж авсны дараах төлөх татварын эзэмшиж байгаа үеийн хураамж төлбөрөөс доогуур оруулж өгөөд. Тэр хүнд бол ямар ч алдагдалгүй л болгож өгсөн. Тэгээд шахаад байхад л одоо авахгүй байгаагийн учир бол одоо та бүхэн нэг хэдэн юм бичиж л дээ, энэ мөн л байх. 

Гэхдээ бол надад өшөө энэ дээр чинь нэмээр юм байна, та бүхэн хүлээн зөвшөөрөх юмуу, үгүй юу. Өнөөдөр эзэмшиж байгаа, өмчилж байгаа хоёр ижилхэн болчихоод байгаа байхгүй юу. Эзэмшиж байсан ч хүн насан туршдаа эзэмшинэ, үе улируулан залгамжилж эзэмшинэ, зарна, борлуулна, барьцаална. Өмчилсөнтэй яг адилхан. Эцгийн нас барахаар хашаа байшингийн, газрын очоод хүүхдүүдээс нь хураагаад авч байгаа газар бол хаана ч байхгүй. Хашаагаа бэлэглэж л байгаа, нэг өдөр хашаагаа 2-3 хүнд дамнуулаад зарж л байгаа. Хашаа байшингаа банкны барьцаанд өгч л байгаа газар нь цуг л барьцаанд яваад л, зээлэнд явж байгаа байхгүй юу. Тийм учраас өмчилж байгаа, эзэмшиж байгаа хоёр маань яг адилхан. Тийм учраас өмчилсөн ч яалаа, эзэмшсэн яалаа гэдэг ийм байдал. Тэгээд нөгөө бичиг цаасны дарамт гэж яриад байгаа олон юмаар явдаг яршиг зүгээр гэдэг юмуу ийм байдлаас болсон юм болов уу гэж би үзэж байгаа юм. 

Дээр нь манайх газар нутаг том, хүн ам цөөн тэгээд газрыг өөрийн юм шиг эзэмшиж байсан сэтгэл зүй энэ боломж маань нөлөөлсөн байх. 

Сумын төвд та бүхэн газар өмчлүүлэх асуудлыг эргэж харах шаардлагатай байна гэсэн байна. Бодвол энд шаардлагагүй юм болов уу гэж үзсэн юм болов уу. Ер нь энэ байж байсан нь дээр л дээ авах нь тэнд авдаг л юм байгаа биз. Сайн дураараа байгаа. Аль ч аймгийн төв дээр Дархан, Эрдэнэт, Улаанбаатараас бусад нь хаана ч очоод авсан газар нь чөлөөтэй, заавал чи одоо Хайрхан сумын төв дээр ав гэсэн юм байхгүй. Баян-Өлгий, Дорнод, Хэнтийд ч авна. Тийм учраас тэрийг алга болгоод заавал аймгийн төв рүү шахах гэж байгаа юм шиг тийм юм байж болохгүй. Тэнд чинь бас нэг авах нэг хэсэг хүн байгаа л даа, байгаа байх гэж бодож байна. 

Гуравдугаарт, өмчлүүлж байгаа газрын хэмжээ нь тухайн өрхийн ам бүлийн гишүүдийн тооноос хамаардаггүй нь одоо бас энэ өмчлүүлэх явцыг удаашруулсан нэг үзүүлэлт болгож бичжээ. Ер нь бол өмчийн тэр айл өрхийн гишүүдийн тоотой хамааруулсан, хамааруулж өгсөн. Улаанбаатарт л одоо хүнд байдалтай, Улаанбаатараас л бид суурилж байгаа, Улаанбаатарт одоо та бүхэн ч бас одоогийн нөхдүүд ярихдаа Улаанбаатарт хэвээр нь үлдээе, бусад Дархан, Эрдэнэтэд чөлөөтэй болгоё гэж байна. Гэтэл Улаанбаатарт чинь очиж тулчихаад байгаа байхгүй юу газаргүй учраас. Улаанбаатарт нэг айлд өгч байгаа хашааны газрыг аймгийн төв дээр бол 5 дахин өсгөж өгч байгаа, Улаанбаатарын нэг айл 4 ам бүлтэй байдаг юм бол аймгийн төв дээр 20 ам бүлтэйгээр бодож өгч байгаа. Тэгээд тэр дотроо 0.07 чинь 0.35 болгож өгч байгаа. Тэгээд тэр дотроо ам бүлдээ тохируулаад л 70х50 хэрэггүй л гэвэл жижигсгээд авдаг юм байгаа биз. Тэр чинь ам бүлийн харсан л ухаантай шүү дээ, өөр боломж байхгүй л байгаа. Сумын төв дээр болохоор 7 дахин өсгөсөн аймгийн төвийн. Улаанбаатарт байгаа 1 айлд өгч байгаа хашааг сумын төв дээр 7 дахин, аймгийн төв дээр 5 дахин өсгөж өгч байгаа. Хүн амын тэр дотроо ам бүлийн харгалзаж байгаа л биз дээ. Улаанбаатарт бол харгалзах боломжгүй болчихоод байгаа урд талдаа Богд уул, ар талдаа Хан Хэнтий тулсан. Тэгээд энэ маань ч гэсэн одоо та бидэн дээр тулгарч ирчихээд Улаанбаатарын үлдээнэ, бусад газар нь чөлөөтэй байлгана л гэдэг маань энэ болов уу гэж би бодох юм. Энэ зөв байна уу. 

Дараагийн нэг асуудал бол өрхөд өмчлүүлэх боломж бий болох мэтээр ярьлаа. Энэ хүндрэлтэй байхаа гэж би ойлгож байна. Ер нь бол Газар өмчлөлийн хуулийг гаргахад чинь зөвхөн Монгол Улсын иргэнд газар өмчлүүлэх хууль гэж гаргасан шүү дээ. Өрхөд өмчлүүлнэ гээд явчих юм бол энэ чинь осолтой. Газар өмчлөлийн хууль гаргахад чинь 6 гол асуудлыг харгалзаж үзсэн. Юуны түрүүнд газар нутгийн аюулгүй байдал алдагдах вий гэдгийг харгалзсан. Өрхөд өмчлүүлэх юм бол энэ чинь тэгээд энэ хятадууд чинь орж ирээд нэг нэг авгай хүүхэн сайн, муу, сайхан муухай, хөгшин залуу гэхгүй нэг юмтай суугаад энэ газар чинь хуваагаад явчихна. Газрын аюулгүй байдал алдагдах боломж гараад ирнэ. 

Дараа нь эрхийн бичиг гэдэг зөв байх, гэхдээ эцсийн вариант биш л дээ. Ам хаах л арга даа. Тэрнээс одоо эрхийн бичиг гаргаад ирэнгүүт Улаанбаатарт газар энд байна, эрхийн бичигтэй хүнд өгөх газар байна, тэрнээс хашаа байшингаа авах хүнд бол газар байхгүй байна гэх юм байхгүй. Газар байдаггүй, тэгээд худалдаж авч байгаад нэг их том том монополиудын гарт энэ газрууд орчих вий. Хоёр дахь харсан юм бол Газар өмчлөлийн хууль гараад ирэхээр гишгэх газаргүй ядуучууд үй олноор төрсөн муу үр дагавар гарах вий гэдгийг голлож харсан. Тэгэхгүй бол одоо энэ эрхийн бичгийн цуглуулж аваад нэг том том монополиуд үүсээд ёстой гишгэх газаргүй ядуучууд олноороо төрөх юм биш үү. Хэдхэн монополиудын гарт орчих вий. 

Эцэст нь орон сууц, мал хувьчлалын бодлого, зохион байгуулалт зөв байсан учраас энэ ажил амжилттай явагдсан, энэ газрын хувьд болохгүй байна гэж. Энэ үгүй л дээ. Орон сууц, мал, газар 3 шал ондоо. Газар бол манайд хангалттай байдаг байхгүй юу Улаанбаатараас бусад газар. Мал чинь социализмын үед ч төлөгний шөл олддоггүй байлаа, социализмын үед ч орон сууц олдоггүй л байсан байхгүй юу. Өнөөдөр ч олдохгүй байгаа хоёулаа. Социализмын үед гэдэг юмуу, өнөөдөр бол сайн малчин чинь жилдээ 20 нүүхэд нутаг байж л байгаа байхгүй юу. Тэрнээс энэ нэг их зохион байгуулалтандаа биш байхаа. Энэ тэр цаад зохицуулалт нь 3 өөр субъект байхгүй юу энэ чинь. Газар бол манайд үнэгүй юм шиг л эзэмшиж байгаа шүү дээ Улаанбаатар, төв суурин газраас бусад газарт. Энэнээс болж байгаа юм биш үү гэж хэлэх гэсэн юм. За баярлалаа. 

Д.Лүндээжанцан: Асуултанд хариулъя. 

Н.Батбаяр: Раднаа гишүүний зарим асуултууд нь асуулт гэхээсээ санал тал руугаа их илүү байна. 

Улаанбаатар хотод орон сууцтай бүх айлд газар олгох боломж бий юу гэж. Нийт Улаанбаатарын хотын талбай чинь 470.0 мянган га. Энэ бол суурин газраасаа илүүтэй Улаанбаатарын хүрээлсэн газруудыг хамруулаад ийм тоо байж байгаа, яг барилгажсан талбайн хувьд энэ бол хэмжээ нь бага байдаг. Ерөнхийдөө шинээр өмчлүүлэх байршлыг бол тогтож хотоос зарлаад олгох асуудлыг явуулсан байгаа. Тэгэхдээ тэнд бол ажиглаад харж байхад эхлээд хүмүүс авъя гэж очдог, сүүлдээ тэгээд зарим газарт нь одоо жишээлбэл Гачууртын тийшээ ч гэдэг юмуу, Хужир булангийн тэнд хүмүүс газар олгож явж байна гэж, тэгэхгүй бол нөгөө Тахилт юмуу арай жаахан холдоод явчихаар хүмүүс газар авдаг тэгээд зарим нь хашаа босгодог, зарим нь хашаа ч босгохгүй тэгээд орхичихож байгаа л даа. Өөрөөр хэлбэл хүмүүст Улаанбаатарын хотын төвөөс зайдуу газар, газар эзэмших сонирхол бага байна. Тэгэхээр бид нар юу гэж хэлж байгаа юм гэхээр эхлээд тэнд нь инженерийн шугам сүлжээг нь бий болгож өгөх юм бол тэнд хүмүүс газар эзэмших сонирхол нэмэгдэх нь ээ. Энэтэй нь уялдуулж явуулахгүй бол болохгүй нь гэсэн үүднээс бид нар 40.0 мянган орон сууцны хөтөлбөр дотор чинь 15.0 мянган айлын асуудал шийдэхдээ хотын захын ашиглагдаагүй газар талбай дээр инженерийн шугам сүлжээ бий болгох замаар асуудлыг шийднэ гэж орсон, энэ асуулттай уялдаж байгаа юмаа гэдгийг хэлэх нь зүйтэй юмаа. 

Татвар, төлбөр хоёрын хэмжээ адилхан байгаа. Yнэн л дээ. Анх та бүхэн санаж байгаа байх энэ Газрын хуулийг гаргах гэж байхдаа үл хөдлөх хөрөнгийн татвар буюу 0.6 хувиар татвар авахаар бодсон. Тэгсэн чинь нэг хашааны айл чинь урд нь 3000 төгрөгийн татвар төлдөг байснаа 50.0 хэдэн мянган төгрөгийн татвар төлөх болчихоод тэгээд энийгээ эргэж хараад сүүлд нь 95.0 хувиар хөнгөлөөд одоо ингээд үндсэндээ өмчилж авсан газрын төлбөр ... эзэмших эрх, хувьчлах эрх, өмчлөх эрх хоёр хоорондоо эрх зүйн хувьд бол эдийн засгийн утгаараа адилхан болсон байгаа. Энэтэйгээ холбогдуулаад эзэмшиж байгаа улсууд нь өмчлөх тал руугаа бага анхаарч байгаа гэдэгтээ санал адилхан байна. 


Сумын төвд газар олгох гэж, тэгэхдээ зүгээр ингэж хэлж байгаа юм л дараа ерөнхийдөө бол аль алинтай нь бодох ёстой болчихоод байгаа. Яагаад гэхээр бид нар газар хувьчлах эрхийгээ ард иргэдээ хамгаалах бодлогоор явуулах ёстой гэдэг утгыг бид нар мартаж болохгүй. Тийм учраас бид нар түрүү хэлсэн эрхийн бичгээр хэрвээ газар хувьчилж явуулах юм бол хөдөөгийн малчин мал Улаанбаатар хотод газар хувьчлалын үйл ажиллагаанд оролцох бололцоотой болно. Улаанбаатар хотод гэхийн би түрүү хэлсэн дунджаар 1 метр квадратын үнэ 86.0 мянгаар үнэлэгдсэн байх юм бол хөдөө орон нутагт 2.3 мянга гэдэг чинь үнийн ханшны зөрүү ямар хэмжээтэй байгааг харуулж байгаа хэрэг. Энэ утгаараа хөдөө орон нутгийн хүмүүсийг ашигтай газраа газар хувьчлалд оролцох эрхийг хангаж өгөх үүднээс саяын саналыг хэлсэн юмаа гэдгийг ойлгоно биз дээ. 


Газар ам бүлийн тооноос хамаарч, тэр бол яахав. Хөдөө болох тусмаа нэг айлд олгох газрын хэмжээ ихсээд байгаа. Тэр бол ам бүлийн тоог гэхээс илүүтэйгээр илүү эдийн засгийн үр ашгийн харгалзаж тэгэж хуваарилалт хийсэн талтай гэдгийг хэлэх нь зүйтэй болов уу. 


Бид нар өрхөд өмчлүүлнэ гэж хэлэхгүй дандаа иргэнд гэж байгаа. Тийм учраас бид нарын зүгээс өрхөд өмчлүүлнэ гэсэн томъёоллыг хууль эрх зүйн томъёолол оруулна гэсэн юм байхгүй, зүгээр өрхийн зориулалтаар гэж байгаа. Анхны хууль ч тэгэж гарч ирсэн. Тийм учраас энэ дээр бид нарт бол ямарваа нэг өнөөдрийн хуультай зөрчилдсөн юм байхгүй байгаа гэдгийг хэлэх нь зүйтэй юмаа. 


Эрхийн бичгээр хувьчлахаар ядуучууд бий болох юм биш биз дээ гэж. Yгүй л дээ. Өнөөдрийн бид нар эрхийн бичгийг ингэж явуулах гээд байгаа юм. Одоогийн энэ өнгөрсөн хоёр жилийн хугацаанд газар олголт хаана хийгдсэн вэ гэхээр урьд нь хашаа, байшинтай газруудаар л явагдсан. Тэгээд энэ нь улсын хэмжээнд ингээд харьцангуй бага дүн үзүүлж байна. Улаанбаатар хотын хувьд хашаатай айлуудын 70.0 хувь газраа авчихсан байна гэж, энэ бол харьцангуй гайгүй үзүүлэлт. 

Тэгэхээр эрхийн бичгээр хувьчлах болохоор яах вэ гэж. Эрхийн бичгээр хувьчлах болохоор хашаатай айлууд чинь газраа өмчлөөд авсан байгаа, тэр айлууд дахиад газар хувьчлалд хамрагдана гэсэн үг. Энэ утгаараа хашаатай айлуудад давуу эрх олгогдож байна гэсэн үг. Энийг юу гэж ойлгож байгаа юм бэ гэж. Урьд нь бол хашаатай айлууд тодорхой хэмжээгээр хохирсон байсан гэж хэлэх гээд байгаа юм. Орон сууц хувьчлал явагдсан хүмүүс авсан. Энийг бол орон сууцтай улсууд авсан. Мал хувьчлал явагдсан малчид авсан. Дунд нь үлдсэн улсууд бол хашаатай улсууд. Энэ утгаараа хашаатай улсуудын давуу тал өгөх үүднээс энэ үйл ажиллагаа явагдаж байгаа гэсэн утгаар нь ойлгогдож байгаа гэдгийг хэлэх нь зүйтэй болов уу. 

За тэр мал, газар, орон сууцны хувьчлал өөр өөр шаттай гэж. Тэр үнэн л дээ мэдээж энэ чинь нэг адилхан зүйл биш. Гэхдээ өмч хувьчлал гэдэг утгаараа бол нэгдсэн нэг санаанд ойлгогдож байгаа. Гэхдээ энэ дээр хамгийн гол нь бид нарын хэлэх ёстой зүйл бол газар хувьчлал ерөнхийдөө төр ард түмэндээ үнэ төлбөргүй нэг удаагийн арга хэмжээ болгоод газрыг олгож байна гэж бол ард иргэдээ хөрөнгөтэй, мөнгөтэй болгох гэж байгаа санаа. Энийгээ олон түмэнд бид нар илүү түлхүү ойлгуулж мэдрүүлэх асуудлыг зохион байгуулах ёстой байгаа юм. Тэгэх юм бол энэ болно. 

Ерөнхийдөө одоо дэлхий дахины хувьд аваад үзэх юм бол дэлхийн улс орныг хоёр янзаар л хувааж үзэж байгаа. За баян, хөгжилтэй орнууд, ядуу буурай, хөгжил багатай улсууд гэж. Яагаад адилхан улсууд өөр өөр болчихдог асуудал гарч байгаа. Аль алинд нь газар байна уу байна, аль алинд нь хүн байна уу байна. Тэгсэн мөртлөө яагаад зарим орон нь баян юм, зарим орон нь ядуу байдаг юм. Yндсэн тайлбар гэдэгт хийсэн байж байгаа. Газар үл хөдлөх хөрөнгөө эдийн засгийн эргэлтэнд оруулж чадсан улсуудын хөгжил сайн байж байгаа. Энэ утгаар л бид нар газрын харилцаа, үл хөдлөх хөрөнгийн харилцаа, барилгын асуудлыг бүгдийг багцлаад нэг яаманд авчраад бодлого явуулах гэж оролдож байгаа нь энэтэй холбоотой юм. Тэгэхээр бидний үндсэн үүрэг гэх юм бол газрыг хувьчлах асуудлыг илүү сайн сурталчлах, олон түмэнд газрын хувчлалын асуудлыг шуурхай явуулах. Ингээд цаашлаад газрыг эдийн засгийн эргэлтэнд оруулах нөхцөл байдлыг нь сайжруулах тал дээр л анхаарах ёстой болчихож байгаа юм л даа. Баярлалаа. 

Д.Лүндээжанцан: Асуулт дууссан уу. За.

Б.Төмөрхуяг: Сайдын хариулт дээр нэмж хэлэхэд Раднаа гишүүний асуулт дээр товчхон мэдээлэл хийе. Нийслэлд бол 3 удаагийн Иргэдийн хурлын захирамжаар 151046 өрхөд 9739.9 га газрыг өмчлүүлэхээр одоо шийдвэр гарсан. Газар нь бол байгаа юм. Тэгэхээр газар дээр хүрэх дэд бүтэц нь их хүнд байгаа юм. Энд эрхийн бичигтэй ч холбоотой нэг юмыг энд хэлэх юм бол бид нар иргэдэд газрын өмчлүүлж өгч үзлээ. Тухайлбал Хан-Уул дүүргийн Өлзийт хороололд багагүй хөрөнгө зарж байгаад дэвсгэр зураг хийгээд тэнд 800 айл суурьшихаар 500 гаруй айлд нь бид газрын газар дээр нь зааж өгөөд 0 тэнхлэгийн тавиад ингээд өгсөн. Өнөөдөр тэрнээс ерөөсөө 70-аад айл тэнд байна, бусад нь тэнд очихгүй байгаа. Тийм учраас түрүүлж газар олгочихоод дараа нь тэр газрын манах, тэрийн хамгаалах давхар хүнд үүрэг бас оногдож байгаа юм. Тийм учраас энийн дамжуулж цааш нь зах зээлийнх нь утгаар тэр иргэдэд нь хүргэдэг ийм механизм бас хэрэгтэй байгаа юм. Энийг би хэлэх гэсэн юм. 

Д.Лүндээжанцан: Авдай гишүүн алга байна, Ламбаа гишүүн асуултаа асууя. 

С.Ламбаа: Баярлалаа. Газар өмчлөлийн асуудал, газрын харилцааны асуудал маш их чухал асуудал учраас өнөөдөр манай гишүүд идэвхитэй оролцож байна. Яам ч гэсэн нилээн тодорхой тоо баримтуудтай материалыг бас бэлдэж өгсөн байна л даа. Тэгээд бас газрын харилцааны асуудалтай холбогдуулж олон хууль тогтоомжууд барилга, хот байгуулалттай холбогдуулж орж ирэх гэж байгаа учраас өнөөдрийн энэ Засгийн газрын мэдээлэл бол нилээн ач холбогдолтой юмуу гэж надад ойлгогдож байна. 

Тэгэхээр би зүгээр энд нэг л юманд эргэлзэж байна л даа, эргэлзэж байгаа зүйл дээр асуулт асууя гэж бодож байна. Энэ цаашид тавих зорилт дээрээ газар өмчлөл, түүнтэй холбоотой эд хөрөнгийн бусад эрхийн бүртгэлийн үйл ажиллагааг иргэдэд ойртуулах үүднээс Эрхийн улсын бүртгэлийн албанд бүтэц, зохион байгуулалтын өөрчлөлт хийх замаар эд хөрөнгө өмчлөх эрхийн бүртгэлийн үйл ажиллагааг засаг захиргааны анхан шатны нэгжид шилжүүлэн газар ба үл хөдлөх эд хөрөнгийн мэдээллийн нэгдсэн санг бий болгоно гэсэн байна. За энэ бол зүгээр нилээн шинэ юм шиг сонсогдож байна л даа. Тэгэхдээ би энийг нилээн өөрөөр ойлгоод байгаа хүн л дээ. 

1997 онд энэ эд хөрөнгө өмчлөх, эзэмших, ашиглах эрхийн улсын бүртгэлийн газрыг Ардчилсан холбоо эвслийн үед хамгийн зөв зохистой хэлбэрээр нь байгуулсан гэж би бодож явдаг хүн байгаа юм. Харамсалтай нь одоо энэ 2002-2003 онд газар зохион байгуулалтын газартай нийлүүлээд ингээд явчихсан юм билээ. Түүнээс болоод нилээн яриа хэл гардаг байх. Би зүгээр энд 2-3 зүйлийг сайдад хандаж хэлмээр санагдаад байна л даа. Яагаад би энэ асуудлыг яриад байна гэхээр бид одоо ядууралтай тэмцэнэ гээд байдаг. Yнэн хэрэг дээрээ эд хөрөнгө өмчлөх, эзэмших, ашиглах эрхийг олгоно гэдэг бол ерөөсөө ард түмнээ өмч хөрөнгөтэй болгоно л гэсэн үг. Тэгээд энэ их хөрөнгө улсад байж байгаа энэ их өмч хөрөнгийг ард түмэн рүүгээ шилжүүлэх үүрэг бүхий энэ байгууллагыг бүр одоо ингээд засаг захиргааны нэгжүүд рүү тараагаад хаячих юм бол би бол ерөөсөө хамгийн замбараагүй байдал руу орно гэж ойлгож байгаа л даа. Яагаад ингэж хэлж байна вэ гэхээр одоо нэгдсэн байдлаар ажиллаж байгаа энэ газар дээр нь би ганц удаа орж үзсэн л дээ, ямар аймаар хэцүү газар байдгийг нэг хүүхдийн сургалтын төлбөрийн, байшин барилгынх нь яадаг юмыг хүртэл хийдэг юм билээ. Энэ нь одоо бүр замаас нь зөндөө олон байгууллага орчихсон нотариатын байгууллага гээд хачин байгууллага, заавал нотариатаар батлуулж ир гэнэ, тэр нотариат нь баталгаатай ч юмуу, үгүй ч юмуу бүү мэд. Дараагаар нь дахиад тэр бүх юмнуудын хувилуулж авчирч 4 хувиар авчирч өгнө. Энэ нь шиг хүнд сурталтай газар байдаггүй юм билээ, энэ тогтолцоо нь. 

Тийм учраас би энийг бол харин ч ингээд дүүрэг рүү өгчих юм бол одоо 9 дүүрэгт ийм хүнд суртал, 9 дүүрэгт ийм замбараагүй байдал бий болох юм байна гэж ингэж ойлгоод байна л даа. Өнөөдөр одоо жишээлэх юм бол нэг дүүрэг гэхэд л энд ажиллаж байгаа бүх албан тушаалтнууд чинь адилхан юм байгаа биз дээ, хичнээн орон тоо гарах гээд байгаа юм. Тэр тоног төхөөрөмжийн хөрөнгийг хаанаас гаргах юм, тэр их олон архивын материалуудыг хаана хадгалах юм, за тэгээд л ер нь одоо би энийг ер нь ойлгохгүй байгаа юм. Одоо байгаа газрын ойлгохгүй байгаа хүн чинь 9 ойлгомжгүй газар бий болох юм байна. За тэгээд бүх аймгуудад ийм юм бий болох юм байна гэж ингэж ойлгоод байна л даа.  

Миний ерөнхий ойлголт бол юу байдаг юм гэхээр гадаадын орнуудаас юмнаас хараад байхад бол тэр одоо үндсэн бүртгэлийн одоо энэ эд хөрөнгө өмчлөх, эзэмших, ашиглах тийм газар чинь одоо энэ бирж шиг л мундаг том,  одоо энэ Нарантуул зах шиг аймаар юм байдаг юм байх чинь билээ. Маш их хүн орж, гарч байдаг, чөлөөтэй орж байдаг, маш их нэгдсэн юманд байж байдаг. Авилгал, хээл хахуулийн нилээн хязгаарласан тийм их өргөн тогтолцоотой байдаг юм шиг л би санаж байсан, ойлгодог юм. Тийм учраас энэ асуудал дээрээ та цаашдаа анхаараачээ сайд аа. Ер нь эний тулд л яам байгуулсан шүү дээ. Зүгээр яам байгуулчихаад хамаг юмнуудаа тараагаад өгчихнө гэх юм бол утгагүй шүү дээ. Бүхэл бүтэн Барилга, хот байгуулалтын яам, та газраа хариуц, энэ эзэмших эрх бүх юмнуудыг хариуц гээд бүхэл бүтэн яам байгуулаад өгсөн чинь одоо болохоор дүүрэг дүүрэгт юмаа тараагаад өгчихөөд тэгээд одоо Батсүхийн кадастрын албатай үлдэх гээд байгаа юмуу, яах гээд байгаа юм. Тэгээд 40.0 мянган айлын орон сууц. 

Би ерөөсөө энэ эд хөрөнгө өмчлөх, эзэмших, ашиглах эрхийн асуудлаар бол үнэхээр өөр ойлголттой явдаг. Тийм учраас энийг одоо харин ч аж ахуйн тооцоон дээр, маш их мөнгө олдог газар юм байна лээ, аж ахуйн тооцоо нь дээр гаргаад БХБЯ-ны бие даасан агентлаг болгох хэрэгтэй, аж ахуйн тооцоо нь дээр. Ингэж ажиллуулж байж энэ таньд ч хэрэгтэй, улсад ч хэрэгтэй. Барилга, хот байгуулалтын яаманд маш их хэрэгтэй ийм байгууллага. Тийм учраас энэ байгууллагаа та аж ахуйн тооцоо нь дээр гаргаад бие даасан байгууллагын хэлбэрээр ажиллуулж энэ ард түмнээ хөрөнгөтэй, мөнгөтэй болгох, тэгээд тэр эд хөрөнгө эзэмших, ашиглах тэр эрхээр нь ямар ч нэг саадгүй хангадаг нэг том Улаанбаатарын хэмжээнд ер нь одоо Нарантуулын сонин жишээ хэлж байгаа биз, Нарантуул зах шиг тийм хэмжээний том бирж, хөрөнгийн бүртгэлийн газартай болчихоод тэнд ард түмэн маань бужигнах юм бол үнэхээр Монголд хөрөнгө бол ард түмний гар дээр асар их очно. Одоогийн энэ байдлаар явах юм бол мэдэхгүй, дүүрэг дээр очих бол одоо тэгээд, би энэ тооцоо судалгаанаас харж л байсан. Энэ залилан, луйвар, өмч хөрөнгийн маргаан чинь аймаар байдаг юм байна лээ. Энэ чинь одоо дүүрэг бүр дээр гарна, сүүлдээ энэ Монголын залидагч нар чинь. Тийм учраас энэ талаар та ямар бодолтой байдаг юм бэ. Би энэ өгүүлбэрийг нэг их таашаахгүй учраас л энэ дээр ярьж байна л даа. 

Д.Лүндээжанцан: Ламбаа гишүүний асуултанд хариулъя. 

Н.Батбаяр: Баярлалаа. Асуулт гэхээсээ илүү санал тал руугаа юм байна. Тэгэхдээ тодорхой хариулт өгье. Yнэхээрийн өнөөдөр Улаанбаатар хот дахь бүртгэл нэг газар байж байгаа энэ бол Улсын бүртгэлийн газар. Аймгууд дээр бүртгэлийн газрууд байж байгаа. Улаанбаатар хотод нэг газар байгаа байршлын та бүхэн мэдэж байгаа, тэнд 26 бүртгэгч ажилладаг. Өдөртөө 1000 асуудал хүлээж авдаг, заал маш багатай, хуучин 2 заалтай байсан. Тэгээд архивын материал нь ихсээд нэг заалаа архивын заал болгосон, одоо заал нь бүр багассан байж байгаа. Хүн орохын аргагүй тийм хэцүү газар байгаа л даа. Тэр дээр бид нар ярилцсан л даа, ер нь яаж өөрчлөх вэ гэж. Нэг нь бол таны хэлж байгаа том заалтай болох, өөрөөр хэлэх юм бол Нарантуул зах шиг том болох. Нөгөө нь миний хэлж байгаа дүүргүүдэд Улаанбаатар хотод чинь газрын алба гэх юм бол Улаанбаатар хотод байж байгаа, дүүргүүдэд байж байгаа. Тэгээд дүүргүүдэд байж байгаа газрын албуудтайгаа бүртгэлийн албыг байрлуулъя гэж байгаа. Яагаад тэгэж байгаа юм, яагаад гэх юм бол ганцхан газарт өдөрт 1000 хүн орж байна. Тэрнээсээ болоод элдэв янзын хээл хахууль, буруу зөрүү юмнууд их гарч байгаа. Хамгийн гол нь хүнд  суртал болчихож байгаа, 1000 хүн нэг дор үйлчлүүлэх хэцүү тэр жижигхэн зааланд. 

Тэгэхээр бид юу гэж үзэж байгаа гэхээр тараан байрлуулъя, дүүрэг дүүрэг дээр нь аваачъя. Ингэх юм бол нэг цэг дээр үйлчлүүлэх хүмүүсийн тоо багасна. Хамгийн гол нь төрөөс аливаа нэгэн ажлыг зохион байгуулахдаа төрд хэрэгтэй юу гэдгийг бодохоосоо илүү олон түмэнд ямар вариант нь илүү оновчтой байх талаас нь бодох ёстой. Энэ утгаас үйлчлүүлэгчдэд илүү хялбар байх үүднээс бид нар тараан байрлуулах асуудал тавьж байгаа. Та нар бод л доо, өнөөдөр Багануурынхан гэх юм бол энд ирж үйлчилгээ авдаг, Багахангай энд ирж үйлчилгээ авдаг, Сонгинохайрхан гэх юм бол энэ хотын төвд ирж үйлчлүүлдэг, Өлзийт хорооныхон энд ирдэг. Төрийн үйлчилгээ ард иргэддээ ойрхон байх ёстой. Энэ утгаар нь бид энэ концепцийг сонгож авч байгаа. Энэтэй холбогдуулаад хуулинд тодорхой хэмжээний өөрчлөлт оруулъя гэж хэлж байгаа. Энэ асуудлыг оруулж ирнэ. Тэр үед нь эрхэм гишүүд та бүхэн одоо аль нь зөв, аль нь ямар хувилбараар явах гэдэг дээр шийдвэр гаргаад өгөхөөр бид нар тэр дагуу чинь хэрэгжүүлнэ гэдгийг хэлмээр байна. 

Хөрөнгө мөнгөний хувьд бол энэ байгууллага бол үндсэндээ бол үйлчилгээний хөлс гэж нилээн хэмжээний мөнгө орж ирдэг, 7 хоногт дунджаар 100.0 сая төгрөгийн орлого орж ирдэг байгууллага. За тэр хэлж байна, хүнд суртлын юмнууд нилээн байгаа гэж, жишээлбэл нотариатаар баталгаажуулах гэж. Би хувьдаа хуулинд өөрчлөлт оруулаад нотариатаар баталгаажуулах гэдгийг болъё гэж бодож байгаа. Тэртээ тэргүй улсын эрхийн бүртгэгч гэдэг хүн гарын үсгээр баталгаажуулна гэдэг чинь өөрөө нотариатийн үйл ажиллагаатай ижил төстэй үйл ажиллагаа байхгүй юу. Энийг больчих юм бол тодорхой хэмжээгээр нотариатаар явуулдаг үйл ажиллагаа багасна, тэр утгаараа нотариатад төлдөг төлбөр мөнгө багасна гэж зэж байгаа. 

Нөгөө талаар энэ дээр өнөөдөр үл хөдлөх хөрөнгийн бүртгэл дээр гарч ирж байгаа нэг осолтой зүйл бол хуурамч гэрчилгээний асуудал гарч ирээд байгаа. Саяхан одоо тодорхой хэмжээгээр энэвгээр шүүхээр хүмүүс асуудал ороод тодорхой хэмжээгээр ял шийтгэл сонссон байж байгаа. Арилжааны банкууд бид нарт энэ асуудлыг маш хурц тавьж байгаа. Өөрөөр хэлбэл танай үл хөдлөх хөрөнгийн газраас олгосон бүртгэлийн гэрчилгээ чинь эрх зүйн учир доголдолтой, 2-3 хүнд олгосон байдлаар хийсэн нь манай банкны үйл ажиллагааг, зээлийн үйл ажиллагааг хүндрүүлж байна. Танай үйл ажиллагаанаас болоод манай банк ийм хэмжээний алдагдалд орлоо гэсэн асуудал тавьж байгаа. 

Тэгэхээр энэтэй холбогдуулаад бид нар авах арга хэмжээнүүдээ илүү одоо нэг нэгжид ногдох ажилбарыг багасгаснаар энэ ажиллагаа гарна гэж бодож байна. Тэгэхгүй бол нэг хүн дээр хэтэрхий ажил орж ирэхээрээ энэ замбараагүй байдал руу орчихдог байхгүй юу. Энэ утгаараа таны ярьж байгаа, миний ярьж байгаа хоёр концепцийн хувьд хоёр өөр санал гэсэн үг л дээ. Ийм л юм байна. 

Д.Лүндээжанцан: Ламбаа гишүүн ээ, таны саналуудыг анхааралдаа авсан байх. 

С.Ламбаа: Концепцийн хувьд яаж ч зөрчилдөж, зөрж болно л доо. Би бол жишээлэх юм бол тэр дүүрэг рүү чинь явуулаад ирэхээр таны тэр хуурамч гэрчилгээ чинь одоо Улаанбаатар хотод 9 дүүрэг байдаг бол 9 дахин нэмэгдэнэ шүү дээ. Ойртуулах гэдгийн зөв гэж бодож байна л даа, тэгэхдээ ингэж ойртуулах уу, аль эсвэл тэлэх үйлчилгээнийх нь хүрээг нэмэгдүүлбэл ард түмэндээ чөлөөтэй сонголтоо хийж ажилладаг. Жишээлэх юм бол нэг дүүрэгт байж байгаа хүн Баянзүрх дүүрэг, Баянгол дүүрэг хоёроос хоёулангаас нь материал авч байж өмч эзэмших тэр гэрчилгээг авах нөхцөл ч гардаг. Яагаад вэ гэхээр хүний чинь хөрөнгө энд тэндгүй байгаа. Тийм учраас бол энэ олон шат дамжлагууд гарна, гэтэл улсын бүртгэлийн газар нь бол ерөнхий улсын бүртгэгчтэй хуультай. Дүүргийн улсын бүртгэгч нар нь тэр материал хаана баталгаажих вэ одоо. Тэрийг бол би бодохдоо заавал ерөнхий газар дээрээ буюу тэр улсын бүртгэлийн ерөнхий бүртгэгч нар дээр очиж шийдэгдэх ёстой. Энэ чинь одоогийн мөрдөгдөж байгаа хуулиараа энэ. Зүгээр бүгдийн дүүрэг рүү нь тэнд тэндээ шийдэгдээд явуулчихдаг болдог юмаа гэхэд эцсийн одоо нөгөө дүн, мэдээ гардаг, тэгээд янз бүрийн юмнууд нь хаана зохицуулагдах вэ, яам нь дээрээ юу. Наадах чинь их сонин л асуудал. 

Н.Батбаяр: Бүртгэлийн байцаагч гарын үсэг зураад л шийдвэр нь гарч байгаа. Улаанбаатар дээр болохоор ганцхан хүн гарын үсэг зурж байгаа, ганцхан хүн гарын үсэг зурж байгаа учраас тэр дээр хүндрэл гарч ирж байгаа. Хэрвээ 9 хүн гарын үсэг зурдаг болох юм бол ажил хурдан бүтдэг болно. Тэгээд хуулинд өөрчлөлт оруулаад дүүрэг дээр аваачлаа гэх юм бол дүүргийн газрын бүртгэгч гарын үсэг зурснаар хүчин төгөлдөр болдог тийм тогтолцоо руу орох гээд байгаа юм. Тэгэхдээ энийг бол хуулийн төслийг оруулж ирсэн үед нь ярилцъя даа. 

Д.Лүндээжанцан: За Занданшатар гишүүн асуултаа асууя. 

Г.Занданшатар: Монгол Улсын иргэнд эрхийн бичгээр газар өмчлүүлэх тухай эрх зүйн орчин бүрдүүлж өгөхийг та УИХ-аас хүссэн байна, хүсчээ илтгэлдээ. Хууль, УИХ-ын бусад шийдвэрийн төсөл өргөн мэдүүлэх журмын тухай хуульд заасны дагуу үзэл баримтлал нь ч Засгийн газрынхаа түвшинд яригдаж нэг мөр болоогүй асуудлыг УИХ-аар шийдэх гэж байгаа юм шиг хэлэлцүүлж ингэж яригдаж байгааг олон нийтэд ямар ойлголт өгнө гэж ойлгох вэ. Кабинетийн зарчмаар ажилладаг Засгийн газрын нэг мөр шийдвэр энэ хуулийн төсөл дээр гарсан юмуу. Одоо газар хувьчлаад авчихсан хүмүүс асуудал яах вэ, хувьчилж амжаагүй яах юм бэ гэж олон нийтийн дунд ямар эргэлзээ тээнэгэлзэл гарвал яах вэ. Ингэж олон нийтэд шууд хуулийн төсөл хэлэлцэж байгаа юм шиг ойлгогдохоор ингэж ярьж байгаа маань энэ кабинетийн зарчмаар ажилладаг асуудалд яаж хандаж байгаа юм бэ гэсэн нэг дэх асуудал. 

Хоёрдугаарт нь энэ Монгол Улс газраа анх удаа иргэддээ өмчлүүллээ. Газраа урд нь өмчлүүлж байсан бусад улсын туршлагатай харьцуулахад ямар түвшинд байна. Анх удаа өмчлүүлээд, анх удаа нилээн дэвшил гарч байна, нилээн газар өмчлөл дээр байсан дутагдалтай асуудлыг шийдэх талаар нилээн дэвшил гарсан гэж ойлгож байгаа. Тэгэхээр өнгөрсөн 2 жилд хамгийн хүндрэлтэй асуудал юу байв, хамгийн ололт амжилттай зүйл нь юу байв гэдгийг сонирхмоор байна. Дандаа бүгдийг нь энэ дэвшил гарч байгаа юмыг бүгдийг нь болохгүй, бүтэхгүй байсан юм шиг харлуулж ярихыг юу гэж ойлгож байгаа юм. 

Энэ 394.0 тэрбум төгрөгөөр үнэлэгдэх газрыг хувьчилж авсан байна, эний 10.0 орчим хувь нь Эд хөрөнгийн бүртгэлийн газарт бүртгэгдсэн байна гэж илтгэлд дурьдагдаж яригдлаа. Ер нь энэ эд хөрөнгийн бүртгэлийн асуудал БХБЯ-ны харъяанд шууд байж газрын агентлагийн харъяанд шууд дор байснаараа энэ үл хөдлөх хөрөнгийн үйл ажиллагаа бас зах зээлийн зарчмаараа өргөн дэлгэр хүнд хүртээлтэй байхгүй байна гэсэн шүүмжлэл их байдаг. Хүнд сурталтай, олон шат дамжлагатай ийм асуудлууд байгаа. Энэнээс чинь болоод л иргэд газраа эдийн засгийн эргэлтэнд оруулж чадахгүй байгаа л асуудал байгаа. Yл хөдлөх хөрөнгийн бүртгэлийн асуудал, үнэлгээний асуудал нь л цэгцтэй биш байгаа учраас банкууд түүнийг чинь барьцаалахгүй, барьцаалахдаа хойрго хандаад байна. Эд хөрөнгийн бүртгэлийн газрыг БХБЯ-ны шууд харъяанд байгааг та зөв гэж ойлгож байна уу. 

Одоо тэр Д.Сота гэдэг хүний номноос сая иш татаад ярьж байна, тэр үхмэл капитал, эргэлтэнд орохгүй байгаа капиталыг ил тод болгох чинь хамгийн ард иргэдийг өөрт нь өөрсдийг нь нилээн соён гэгээрүүлж ойлгуулах, тэгээд тэрийг эргэлтэнд оруулах, хууль эрх зүйн орчинг бүрдүүлэх гээд шат дараатай олон арга хэмжээг хэрэгжүүлэх хэрэгтэй юм байна лээ. Тэгэхээр эд хөрөнгийн бүртгэлийн газарт зөвхөн газар биш байшин, барилга, хөдлөх хөрөнгө бүгд бүртгэгдэж байх ёстой. Энэ асуудал нилээн хангалтгүй байгаа талаар арилжааны банк санхүүгийн байгууллагуудын зүгээс ч, иргэдийн зүгээс ч их шүүмжлэлтэй байдаг. Энэ талаар энэ үйл ажиллагааг сайжруулах талаар юу хийх нь зүйтэй вэ гэж бодож байна. Иргэдийн энэ өмчлөөд, хувьчлаад авсан газрыг эдийн засгийн эргэлтэнд оруулж үнэ цэнэ, үр өгөөжийг нь нэмэгдүүлэх талаар эхний ээлжинд хуулийнхаа хүрээнд бодлого хэрэгжүүлбэл энэ маань бас газар хувьчлалынхаа ажилд илүү дэмжлэг болохоор юм шиг санагдаж байгаа юм. 

Бас нэг асуулт байна. Газрын санд өөрчлөлт оруулах тийм бодлого, чиглэл яригдаж байгаа юу. Тухайлах юм бол бид санал тавьж байсан, бэлчээрийн газрын хэсгийг энэ бүсийн төвүүд, аймгийн төвүүдийн ойролцоох газруудыг фермерийн, суурин аж ахуйн зориулалтын газрын ангилал, санд шинээр нэмж бий болгох замаар шилжүүлэхгүй бол фермерийн аж ахуй хөгжих тэр эрх зүйн үндэс бүрдэхэд хэцүү болоод байгаа юм. Энэ талаар ямар бодолтой байна вэ. Ийм хэдэн асуулт байна. 

Н.Батбаяр: Баярлдалаа. Өнөөдөр бид нар бол газар өмчлөлийн өнөөгийн байдал, цаашид авах арга хэмжээний тухай гэдэг сэдвээр мэдээлэл хийж байгаа, хууль хэлэлцүүлээгүй. Гишүүд шинэ асуулт гарч ирж байгаа болохоор тэрэнтэй холбогдуулж сонирхож байх шиг байна. Тэгэхээр эрхийн бичгийн хувьчлал гэдэг асуудал бол бид нар өнөөдөр, өнгөрсөн 2 жилийн хугацаанд газар хувьчлалын үйл ажиллагаа явагдсан дээр дүгнэлт хийгээд цаашид сайжруулах зорилгын үүднээс ийм концепци байвал илүү үр дүнтэй байж магадгүй гэсэн утгаар нь та бүхэнд мэдээлж байгаа юм. Тэрнээс биш өнгөрсөн 2 жилийн хугацаанд явагдсан ажлыг бид нар дан буруу болсон гэж хэлээгүй. Yндсэндээ Монгол Улсад газар хувьчлах хууль гарсан явдал бол Монгол Улс зах зээлийн нөхцөлд орсон 15 жилийн түүхэнд гарсан маш том амжилт, зөв бөгөөд түүхэн шийдвэрүүдийн нэг. Энэ бол үнэхээрийн Монгол Улс зах зээлийн эдийн засгийн харилцаанд эргэлт буцалтгүй орлоо гэдгийн нотолгоо, энэ маш зөв шийдвэр. 

Гагцхүү энийгээ бид нар ард иргэдэд нэг удаа үнэ төлбөргүй газар олгоно гэсэн байх юм бол бүх ард иргэдээ бүрэн дүүрэн хамруулах ёстой. Гэтэл хуулийн хугацаа хэрэгжээд дуусахад 12.0 хувь нь энд хамрагдсан байгааг хангалтгүй байна гэж дүгнэхээс өөр аргагүй болж ирж байна л даа. Тэгэхээр бид нарын санал гэх юм бол цаашид нэгэнт ийм ард иргэддээ үнэ төлбөргүй нэг удаа газар хувьчилна гэж байгаа бол бүх ард түмэндээ жигд хүртээх ёстой гэдэг үүднээс энэ хуулийнхаа хугацааг сунгах нь зүйтэй. 

Дээр нь одоо энэ орон сууцтай улсууд, малчин иргэдэд газрын асуудлыг шийдэхэд оновчтой хувилбар нь магадгүй энэ эрхийн бичгийн хувилбар байж болох юмаа гэсэн үндэслэлээр энэ асуудлыг оруулж ирж байгаа юм. Мэдээж хэрэг хууль хэлэлцэх  үедээ гэх юм бол Засгийн газраараа хэлэлцэгдээд холбогдох одоо дүрэм журмынхаа дагуу орж ирнэ. Тэр бол ойлгомжтой асуудлаа. 

Yл хөдлөх хөрөнгийн бүртгэлийн асуудал. Yнэхээр үл хөдлөх хөрөнгийн бүртгэл дээр хүмүүсээс нилээн их санал гомдол ирээд байгаа. Шинэ ч ажил юм. Нөгөө талаасаа энэ бол өөрөө энэ ажил нь процедур маш ихтэй ажил. Энд бас тодорхой хэмжээний нарийн процедур байх зайлшгүй шаардлагатай ажил. Тэгэхгүй бол ирсэн хүмүүсийг шууд тамга дарж өгөөд байх юм бол энэ бол маш буруу үр дагавартай учраас тодорхой хэмжээний ажилбар нь нилээн төвөгтэй, ярвигтай байх нь гарцаагүй ажлын шаардлага юм гэдгийг хэлэх нь зүйтэй юм. 

Гэхдээ бид нар түрүү хэлсэн, энэ ажлыг илүү эрчимтэй болгох үүднээс тодорхой тодорхой саналыг дэвшүүлж байна гэдгийг хэлсэн. 

За тэр газрын санд өөрчлөлт орох асуудлаар манай Батсүх дарга хариулна биз дээ. 

Ш.Батсүх: Баярлалаа. Газрын санд өөрчлөлт оруулах ялангуяа фермер, эрчимжсэн мал аж ахуйтай холбоотой асуудлаар өөрчлөлт орох уу гэж байх шиг байна. Энэ бэлчээрийн газар гэдэгтээ ойлгогдоод явж болох байхаа гэж бодож байна. Энэ ХААЯ дээр Фермерийн хууль хэлэлцэж байх үед бид санал солилцож ярьж байсан. Одоогийн Газрын тухай хуулинд газар эзэмшүүлэх чиглэлээр хэдэн заалт байдаг. Тодорхой хэмжээний газрыг тодорхой зориулалтаар Засаг дарга бол үнэ төлбөргүй, өөрөөр хэлбэл үнэ төлбөргүй гэдгийг иргэд буруу ойлгоод байдаг л даа, газар эзэмших эрхээ авахдаа үнэ төлбөргүй эрх авна гэж ингэж ойлгох ёстой. Энэ эрхийг бол үнэ төлбөргүй авна гэж заасан байдаг. Энэ заалтуудад оруулаад фермерийн болон эрчимжсэн мал ахуйн зориулалтаар хэд ч гэдэг юм тэд хүртэл га газрыг иргэнд нэг удаа үнэгүй эзэмшүүлнэ гэдэг заалтын оруулаад өгчих юм бол энэ зохицуулалт бол аяндаа цэгцрээд явчих бололцоотой байхаа. Тэгэхээр энэ Газрын хуулинд нэмэлт өөрчлөлт оруулах үедээ бид ярьж болох юмаа гэж бодож байна. 

За энэ газар өмчлөлийн хувь хэмжээ багатай холбоотой би бас нэг зүйл тодруулах нь зүйтэй юм болов уу гэж бодож байна. Ер нь 1997 онд Yл хөдлөх хөрөнгийн бүртгэлийн хууль гараад Yл хөдлөх хөрөнгийн бүртгэлийн газар байгуулагдсан. Ингээд энэнээс хойш өнөөдөр 8 жил энэ газар бүртгэл хийж явж байгаа. Энэ явж байгаа бүртгэгдсэн өнөөдрийн мэдээнээс үзэхэд 180 гаруй мянган хөрөнгө энэ газар бүртгэгдсэн байгаа юм. Гэтэл бидний одоо хоёр жил тавьсан зорилтоор бол газар өмчлөлийн хуулийг хэрэгжүүлэх ажлыг зохион байгуулахад 558.0 мянга гаруй иргэнд гэр бүлийн хэрэгцээнд нь зориулж газрыг нэг удаа өмчлүүлэх байсан. Эний хувь хэмжээ бага байгаа өнөөдөр 70.0 гаруй мянган иргэн газраа өмчилж аваад 14.0 мянга гаруй иргэн эрхийн бүртгэлд бүртгүүлж эрхийн баталгаатай болоод арилжаанд оруулахад бэлэн болчихсон байж байна. Ингээд энэ хоёр процессийг харьцуулаад үзсэн ч гэсэн улсын хэмжээгээр 180.0 гаруй мянган өмчлөл 8 жилийн дотор бүртгэгдээд байна. Гэтэл хоёр жилийн дотор 70.0 гаруй мянган иргэн гэр бүлийнхээ хэрэгцээнд газраа нэг удаа үнэгүй өмчлөөд авчихсан цоо шинэ процессийг бол зохион байгуулах бэлтгэл асар их ажлууд байсан энэ энийг харгалзаж үзэх юм бол бусад оронтой харьцуулсан ч гэсэн манай өмчлөлийн процесс бол муу яваагүй гэдгийг олон улсын экспертүүд саяхан бид Германы техникийн хамтын ажиллагааны нийгэмлэгийн төслийн төлөвлөлтийг 3 өдөр хийж 7 мэргэжилтэн ирж олон улсын туршлагатай мэргэжилтнүүд ярихдаа танай процесс зөв явьж байна, цаашаа энийг ингэж үргэлжлүүлэх хэрэгтэй шүү, дэмжээд ажиллаарай, их цэгцтэй сайн явж байгаа юм байна гэсэн. Тухайлбал, ОХУ-д мөн л одоо тогтвортой суурьшсан манай гэр хороолол шиг хашаа, байшинтай иргэд нь газраа өмчлөөд авчихсан шинээр газар өмчлүүлэх газар ерөөсөө иргэн газар өмчилж эхлээгүй байгаа. Газар тариалангийн газрын ваучераар ОХУ өмчилсөн юм байна тэгээд тэрийгээ зарах эрхгүй байсан нэг хэсэг, тэрийн Лук Ойл мэтийн том концернууд түрээсээр аваад тэгээд түрээсийн өртөг нь харьцангуй их бага, сүүлдээ зарах эрх олгоод тэгээд их том монополиуд бий болсон гээд түрүүний Раднаа гишүүний ярьж байгаа санаа тэр л дээ, тийм юм бий болсон гэсэн ийм болгоомжлолууд байдаг юм билээ. Тэгэхдээ энийг бид харьцуулж сайн судалж, өөрийнхөө орчин нөхцөлийг харгалзаж байж л одоо хуулиудад нэмэлт өөрчлөлт оруулах процессуудад анхаарч ингэж ажиллах хэрэгтэй байхаа гэж ингэж бодож байна. Баярлалаа. 

Д.Лүндээжанцан: За Адъяа гишүүн асуултаа асууя. 

Д.Адъяа: Баярлалаа. Тэгэхээр энэ газар хувьчлалын асуудалтай холбогдуулаад хийж байгаа мэдээллийг нэг ач холбогдол бол цаашдаа энэ амьдрал дээр байгаа энэ зөрчил дутагдлыг арилгах уу гэдэг талаас нь бол голлож хандаж байгаа байх л даа. Тэгэхээр юуны өмнө энэ газрын харилцааны хүрээнд бол бас одоо тийм эрүүл бус байдал нилээн бий л дээ. Тэгэхээр сайдын мэдээлэлд энэ талын асуудал бага орсон юм шиг байгаа юм. Ялангуяа авилгалын асуудал газрын харилцаанд бий. За энэ байдал бол мэдээлэлд байгаа зарим тоо баримтаас бол тодорхой ойлгогдоод байгаа, ер нь нийслэл дэх газар бол нилээн үнэтэй, бодит үнэ өндөр байдаг. Гэтэл 2003-2004 онд 14 газар дуудлагын худалдаанд ороод төсөвт 330.0 сая төгрөг орсон гэсэн ийм тоо байгаа юм. Тэгэхээр энэ бол бид бол үнэхээр энэ газрын бодит үнэ, улсын төсөвт газраас олж байгаа орлого хоёрын тэр харьцаа бол үнэхээрийн эргэлзмээр. Тэгэхээр энэ байдлыг цаашид яаж засах гэж байна вэ шинэ яамны хувьд. Yнэхээр бид бол амьдрал дээр мэдэж байгаа энэ зүйлийг тойрох, тэгээд одоо цаашаа эрүүл саруул явъя гэдэг энэ байдлаар хандаж байгаа бол энд бол бас нухацтай хандах, дүгнэлт хийх, мэдээлэлд тодорхой санал оруулах ийм зүйлүүд байсан байх. Энийг сонирхож байна. 

Хоёрдугаарт бол иргэнд газрыг үнэгүй хувьчлуулах ажил бол цаашдаа хоёр жил сунгагдахаар ийм саналыг бол манай яам баримталж байгаа юм байна энэ бол зүйтэй байх. Гэтэл өнөөдрийн бид нарын сонирхож байгаа нэг зүйл бол нийслэлд бол үнэхээр газрын хэмжээ бол хязгаарлагдмал байгаа. Yнэхээр газрыг нилээн холдуулж иргэдэд хувьчилъя гэхээр хүмүүсийн амьжиргаа ядуу учраас хол газраас энэ хот руу ирж амьжиргаагаа залгуулах, хүүхдээ сургах, эмнэлэг үйлчилгээнд ойртох ийм боломжгүй учраас энэ газар хувьчлалын асуудал бол нилээн удаан байгаа нь энэтэй холбоотой. Тийм учраас үнэхээр дэд бүтцийг нилээн алс руу бий болгож сургууль, соёл, үйлчилгээний газруудыг бий болгох асуудлыг шийдэхгүйгээр зөвхөн хотоос зайдуу газар нэг траншейн юмуу, усны асуудлыг шийдснээр бол бас хүмүүс тийшээ суурьшихгүй нь ойлгомжтой. Өнөөдөр автобусаар хэдэн удаа ирэх, ямар хэмжээний зардал гарах вэ гэдэг асуудал чинь амьдрал шүү дээ. Тийм учраас энэ асуудал бол үнэхээр өмч хувьчлалын, газар хувьчлалын асуудлыг яаравчлуулах асуудал бол хотын дэд бүтцийг түргэн хөгжүүлэх, эмнэлэг, үйлчилгээний асуудлыг дагуулж шийдэх асуудалтай л холбоотой ийм удааширч байгаа асуудал учраас нэг бол улсын төсөв, төлөвлөгөө, ер нь ойрын 10 жилд энэ асуудал бол нилээн тодорхой үргэлжлэх шаардлагатай асуудал байгаа гэж ингэж ойлгож байна. 

Харин энэ өнгөрсөн 10 гаруй жилийн хугацаанд бол бас энэ газрын тухай ойлголт их өөр боллоо. Тэгэхээр би энэ дээр ямар зүйлийг сонирхож байна гэхээр үнэхээр Дархан-Уул, Орхон аймагт бол цаашдаа хөдөө амьдарч байгаа иргэдэд газар хувьчлуулах тухай ийм санал явж байна тийм ээ. Гэтэл Орхон аймгийн хувьд бол ухаан нь газрын даац ямар билээ гэдэг асуудал өнөөдөр ч гэсэн маргаантай байгаа, өнөөдөр Орхон аймгийнхаа иргэдэд газар өмчлүүлэх асуудал бол газар байхгүйгээсээ болоод бас нилээн чирэгдэлтэй байгаа. 100 гаруй мянган хүн өнөөдөр Орхон аймагт амьдарч байгаа, баруун талаас нүүдэл их ирж байгаа. Гэтэл магадгүй энэ асуудлыг шийдэхгүйгээс сүүлийн 2 жилд Орхон аймагт газраа тавиад банкинд барьцаалуулаад зээл авах боломж нилээн бий болсон зарим банкууд бол эхэлчихсэн байгаа. Гэтэл энийг мэдснээс бол Орхон аймгийн төвд газар хувьчилж авах ийм сонирхол их өсч байгаа, энэ бол зүйтэй асуудал. Гэтэл магадгүй баруун аймгуудаас юмуу, ер нь Монголын аль ч өнцөг буланд амьдарч байгаа хүмүүсээс энэ сонирхол нэмэгдээд ингээд Орхон, Дархан-Уул руу газар хувьчлахаар сонирхсон, бичиг баримтаа бүрдүүлсэн хүмүүс олшроод ирэхээр тэнд газрын асуудал хүндрээд чирэгдэл болох биш үү. Энд газрын хэмжээ, даацыг тогтоосон байна уу, үгүй байна уу гэдэг асуудал байна. Өөрөөр хэлбэл өнөөдөр би юу хэлэх гэж байна гэхээр үнэхээр 2 жилийн хугацаа тавиад үнэгүй өмчлүүлэх хугацаа дуусна гэхээр бол ирэх жилүүдэд асар их сонирхол нэмэгдэнэ. Хөдөөгийн малчид, суманд амьдарч байгаа хүмүүс бол хот, суурин газрыг бараадаж газар хувьчилж авах, ядаж тэнд эргэлтийн газартай болъё гэж ойлгохгүй ч гэсэн нэг удаа банкнаас зээл авах тийм сонирхол бол нэмэгдэж эхэлнэ. Тэгэхээр энэ асуудал үнэхээр бас болгоомжтой хандахгүй бол зөвхөн одоо тодорхой төв суурин газар руу чиглүүлээд орхих боломж ямар вэ. 

Мөн нэг асуух зүйл бол үүнийг дагаад сүүлийн Хархоринд газар өмчилж авъя гэсэн сонирхол нэмэгдэж байгаа. Магадгүй манай зарим нэгэн боломжийн хүмүүс эрт сэтгээд Хархоринд газрыг их хэмжээгээр хашиж байгаа тухай тохиолдол байгаа. Тэгэхээр энэ асуудлаар Хот байгуулалтын яам ямар тодорхой бодлого баримтлах вэ. Зөвхөн одоо тэр боломжтой мэдээлэлд ойрхон иргэд нь цаашдаа Хархорин бол томоохон хот болох нь, нийслэл болох нь энд нэг том том хашаануудыг авъя гэдэг ийм байдлаар хандаж байгаа сонирхлыг зүгээр дуугүй хараад байна уу, эсвэл үнэхээр шинэ хот байгуулалтын бодлогын үүднээс энд нарийн бодлого боловсруулж хандах гэж байна уу. Энийг тодорхой хэлж өгөөч. Yнэхээр одоо Дархан-Уул, Орхон аймаг руу газар хувьчилж авч болно гэж байгаа юм бол тэгвэл ирээдүйн нийслэл Хархорин руу газар хувьчилж болно гэдэг юмыг өнөөдөр зоригтой хэлэх үү, үгүй юу, эсвэл хэлбэл ямар бодлого баримталж байгаа юм. Магадгүй хөдөөгийн олон иргэд нийслэл хотын олон иргэд өнөөдөр Хархоринд газартай болохыг хүсч байгаа. Энийг яаж зохицуулах гэж байна вэ. 

Мөн үүнтэй адилхан үнэхээр л амьжиргаагаа хөөж газар өмчлөх ийм сонирхол байгаа учраас газар тариалан эрхлэх сонирхолтой ийм хэсэг бүлэг хүмүүс ялангуяа нийслэл хотод их төвлөрсөн иргэдээс бол Зүүнхараа, Баруунхараа руу газар өмчлөх сонирхол их нэмэгдэж байна. Энийг одоо хот байгуулалтын үүднээс гэдэг юмуу, ер нь яамны зүгээс ямар бодлогоор энд хандаж гэж байгаа вэ. Энийг хэлж өгөөчээ. 

Нийслэл хот бол үнэхээр замбараагүй газар олголтын ажил үргэлжилсээр байгаа, ялангуяа орон сууцны эзэмшлийн бүс. Тэгэхээр энэ чиглэлээр энэ СӨХ-ны мэдлийн газар ч гэж сүүлийн үед зарим хүмүүс яриад байгаа. Энэ чиглэлээр орон сууцны хорооллын ногоон бүсийг хамгаалах, тэр одоо иргэд чөлөөтэй зорчих, амрах тэр орчингийн бүрдүүлэх үүднээс ер нь орон сууцны эзэмшлийн бүс дэх тэр газрын одоо эзэмших, ашиглах эрх зүйн орчинг бүрдүүлэх чиглэлээр яамнаас ойрын хугацаанд тодорхой хууль санаачилж байгаа зүйл байгаа юу. 

Ер нь энэ нийслэлийн дүүргүүдээс, нийслэлийн газрын албадаас олгож байгаа буруу олгосон газруудыг хот байгуулалтын яам тэр зөрчлийг арилгуулах талаар эрх зүйн орчин байна уу, үгүй юу. Хот байгуулалтынх нь үүднээс буруу олгогдсон газрыг хураадаг тэр шийдвэрийн хүчингүй болгодог. Сая ярьж байна л даа, жишээлбэл Тусгай хамгаалалтын газар гээд үнэхээр энэ Зайсангийн урд талаар дүүрэн хашаанууд бий болсон. Гэтэл хот байгуулалт нь Богд ууланд байхгүй юмаа гээд хот байгуулалтын яам энд ямар нэгэн байдлаар оролцох эрх байхгүй гэж би ойлголоо л доо. Тэгэхээр энийг бий болгохын тулд яах ёстой юм бэ. Yнэхээр одоо Зайсангаас цаашхи газрыг бид ерөөсөө Тусгай хамгаалалттай газар гэж үзээд ингэж орхих хэрэгтэй юмуу, эсвэл бидний яриад байгаагаар ерөөсөө Төв аймаг хүртэл нийслэл хот маань байгаа гэдэг үүднээс бид хот байгуулалтын асуудалд цаашдаа хандах ёстой юмуу. Бид одоо Богд уулыг нүхлээд тунель хүртэл тавьж хотыг өргөтгөе, газаргүй боллоо гэдэг асуудал ярьж байгаа. Тэгэхээр ийм асуудлуудыг бид одоо ямар байдлаар ойлгох вэ гэсэн нэг асуудал байна. 

Эцэст нь бол энэ газрын хувьд бид одоо цаашдаа анхаарч Хот байгуулалтын яамнаас асуух асуулт бол ер нь иргэн хүн ямар нэгэн тийм хүнд сурталгүйгээр миний ойлгож байгаагаар бараг л компьютер дээр тодорхой ... /микрофон хаагдлаа/

Д.Лүндээжанцан: За хариулъя, 5 минут, дараагийн нэмэлт 3 минут ингээд бүх юм дууссан байна. 

Н.Батбаяр: Адъяа гишүүний асуултанд хариулъя. Ер нь газрыг дуудлага худалдаагаар худалдахад төсөвт нилээн мөнгө орж ирдэг энэ байдлаас харах юм бол энэ газар дээр байгаа авилгалын асуудлын бас нэг байдал харагдаж байна гэсэн санаа хэлж байна л даа. Ерөнхийдөө бол газар дуудлагаар худалдана гэдэг нь илүү шудрага зарчимд нийцэж байгаа зүйл. Цаашдаа манай яамнаас баримталж байгаа бодлого гэх юм бол үйлдвэр, аж ахуйн байгууллагын зориулалтаар ашиглагдах газрыг бол дандаа дуудлага худалдаагаар явах гэсэн зарчим дээр байгаа. Харин орон сууцны барилга барих талбайг бол дуудлага худалдаа гэдэг зохимжгүй байхаа гэж үзэж байгаа. Яагаад тэгэж үзэж байгаа гэхээр орон сууцны газрыг дуудлага худалдаагаар зарахаар эргээд орон сууцны үнэ өртөгт нөлөөлөх гээд байгаа юм. Энэ утгаар нь хэлж байгаа юм. 

Ер нь тэгээд хотын хүмүүсийн газрын асуудал, орон сууцтай хүмүүсийн газрын асуудлыг шийднэ гэх юм бол хотын захын хэсэг рүү л явах болчихоод байгаа юм л даа. Тэгэхээр хотын захын хэсэг рүү очихоор таны хэлдэгтээ би 100.0 санал нэг байна, дэд бүтцийг байгуулахгүйгээр газар олгоно гэдэг нь өөрөө буруу болчихоод байгаа юм. Эхлээд томоохон хэмжээний газрыг хот төлөвлөлтийн хувьд нь шийдвэрлээд, хөрөнгө мөнгөний асуудал шийдвэрлээд, тэнд дэд бүтцийн асуудал шийдвэрлээд дэд бүтэц гэж зөвхөн инженерийн байгууламжаас гадна нийгэм, соёл ахуйн барилга байгууламжийг хамтад нь шийдээд тэр маягаар газар олголт, тэр маягаар шинэ хотыг бий болгох асуудлыг шийдэх гэдэг таны саналтай би санал нэгтэй байна. 

Та хэллээ, Эрдэнэт, Дархан хоёр үгийг бид нар нэмбэл яасан гэсэн тэр томъёолол дээр та хэлж байх шиг байна. Энэ нь юутай холбоотой гэх юм бол өнөөдөр үндсэндээ Улаанбаатар хот руу чиглэсэн нүүдэл маш хүчтэй болж ирж байна. Улаанбаатар хот маань үндсэндээ бараг л 1.0 сая хүнтэй хот болчихож байна. Тэгэхээр цаашдаа бид нар Улаанбаатар хотын төвлөрлийг багасгах үүднээс бүсийн төвийн хотуудыг чиглэсэн нүүдэл бий болгох, тэр дотроо Эрдэнэт, Дархан руу чиглэсэн нүүдэл бий болгох тал дээр бас бодлого явуулах ёстой юм гэж бодоод байгаа юм. Өөрөөр хэлбэл хэдий чинээ хүн амын төвлөрөл нэмэгдэнэ төдий чинээ эдийн засгийн чадавхи сайжирна гэсэн бодлогоор энэ асуудалд бид нар хандаж байгаа юм. Эрдэнэтэд ч гэсэн хүн амын тоо нэмэгдээд эхлэх юм бол газрын эрэлт хэрэгцээ нэмэгдээд ирнэ, өртөг нэмэгдээд ирнэ энэ талаас нь авч үзсэн юм. Дархан хот бол жишээлбэл юугаа хийхдээ хэлж байсан 500.0 мянган хүнтэй болох юмсан гэж мөрөөддөг гээд л. Ерөнхийдөө 100.0 мянга байгаа бол 200.0 мянга болгох зорилт тавих нь эдийн засгийн хувьдаа бол зөв байхаа гэж бодож байгаа. 

Хархорины хувьд ярих юм бол таньтай санал нийлж байна. Хархорин дээр тодорхой хэмжээний газар авах сонирхол нилээн нэмэгдсэн байна лээ. Хажуу сумдаас ч тэр, Улаанбаатар хотоос ч газар авах хүн нилээн өссөн байсан. Бид нар Хархорин дээр энэ Хархорум жишиг хотын төслийн хүрээнд улс зохион байгуулсан, газрын албадуудын тодорхой чиглэлүүд өгсөн байгаа, өөрөөр хэлэх юм бол газар олголтыг зохион байгуулахдаа ирээдүйн хот төлөвлөлтийнхөө хүрээнд нь авч үзэж зохион байгуулах хэрэгтэй. Тэгэхгүй бол өнөөдөр газар олгочихоод дараа нь тэрийгээ нүүлгэн шилжүүлэх асуудал гарах юм бол болохгүй шүү гэсэн чиглэлээр чиглэл өгсөн байгаа гэдгийг хэлэх нь зүйтэй юмаа. 

За нийслэлийн хүмүүсийг газар тариалан эрхлэх зорилгоор Зүүнхараа, Баруунхараа чиглэл рүү явуулж болох уу гэж. Тэр болно. Би энэ дээр хэлэхэд хамгийн гол нь манай хуулинд бол энэ бол тодорхой хэмжээгээр нээлттэй байгаа гагцхүү энийгээ бид нар олон түмэнд илүү сайн сурталчлах, тэгээд бас тэр орон нутгийн улсуудад, орон нутгийн байгууллагууд нь Улаанбаатар хот руу ирж сурталчилгаа хийх асуудал хүртэл хэрэгтэй юм шиг байгаа юм. Би ганцхан жишээ хэлэхэд Улаанбаатар хотод орон сууц маш хэцүү байдаг, гэтэл Дархан хотод 2-3 орцоор нь худалдан авагч байхгүй байж байгаа байхгүй юу. Тэгэх юм бол тэтгэврийн хөгшчүүл, ажил төрлийн бололцоотой улсууд Дарханд очоод амьдрах юм бол өртөг багатай ингээд байх юмаа гэсэн сурталчилгааг хүртэл бид нар хийх ёстой болчихож байгаа юм л даа. Энэ бол төрөөс зохицуулах ёстой нэг ажлын хэсэг болов уу гэж бодож байгаа. 

Орон сууцны ногоон бүсийн тухай асуудал яригдаж байна, ер нь газар олголт их замбараагүй болж байна хотын төвд нэн ялангуяа гэж байна. Энэтэй санал нэгтэй байна. Энэ дээр хамгийн хатуу баримтлах ёстой зүйл гэвэл Улаанбаатар хотын ерөнхий төлөвлөгөө гэж баталдаг 2020 он хүртэл ерөнхий төлөвлөгөө баталсан байгаа. Газар олголтын ажлыг зохион байгуулахдаа энэ ерөнхий төлөвлөгөөг хатуу баримтлах ёстой болж байгаа юм. Энэтэй уялдуулаад цаашдаа ерөнхий төлөвлөгөө гэдэг зүйлийг хуулийн түвшинд авчирч баталгаажуулах ёстой юм шиг байгаа юм. Тэгэхгүй бол Нийслэлийн Иргэдийн төлөөлөгчдийн хурлын түвшинд баталчихаад ирэхээр энийгээ зөрчсөн шийдвэр гаргаад байдаг нь энэтэй эрх зүйн зохицуулалттай нь холбоотой юмуу гэсэн зүйл ажиглагддаг юм. 

Тэгээд одоо бид нарын зүгээс хийж байгаа зүйл байна. Эхний ээлжинд мэдээж хэрэг бид нар хотын төв, хотын захыг ч бодно аль аль талдаа бодож байгаа. Улаанбаатар хотын Энхтайваны өргөн чөлөө байгаа манай хамгийн төв хэсэг, Энхтайваны өргөн чөлөөг өөрчлөн шинэчлэх төлөвлөгөө гэж боловсруулж байгаа. Нилээн өнгө дүрхтэй болъё, нийслэл хот маань 3-4 давхар байшингаас гүйцсэн юм болчихоод байна. Энийгээ өөрчлөх гэж нилээн томоохон төсөл боловсруулж байгаа, өртөг мөнгөний хувьд тооцоо хийж үзсэн 230.0 орчим сая долларын хэрэгцээ гарах юм гэсэн тооцоо хийгдсэн байгаа. Энэ талаар ажиллаж байгаа юм байгаа. Гишүүдэд энэ талаар бид нар нилээн дэлгэрэнгүй материалыг холбогдох шугамаар нь хүргүүлнэ. 

За газар олголтонд яам ямар эрхтэй вэ гэж. Яг энэ газар олголт дээр бол яам бол ямар ч эрх, оролцох эрх зүйн орчин байхгүй. Бодлогын хувьд чиглүүлнэ гэсэн болохоос газар олголтонд энэ газрыг олгож болно, болохгүй, үгүй бол наадахаа цуцла гэсэн шийдвэр гаргах эрх зүйн орчин бол байхгүй байгаа. Ер нь дэлхийн хотуудыг аваад үзэхэд энэ чинь хот дээр төвлөрдөг, энэ орон нутагт төвлөрдөг тэр нь зөв байх, гэхдээ энийгээ бид нар жилдээ тухайн жилдээ олгох газрын хэмжээ, байршил энэ бүгдийг хамтарсан байдлаар баталгаажуулдаг. Олгох процесс нь өөрөө орон нутаг дээрээ байдаг ийм чиглэлээр явах нь зүйтэй байх гэж бодож байна. Улаанбаатар хотод өнөөдөр би түрүү хэлсэн, маш олон түвшинд газар олгож байна хотын дарга нэг олгоно, 9 дүүргийн дарга нэг олгоно, БОЯ нэг олгоно ийм байдалтай болчихоод байгаа. Энийг цэгцлэх ёстой гэж үзэж байгаа. Тэгэхгүй бол газар гэдэг зүйл бусад үйлдвэр, аж ахуйн газруудаас нилээн ялгаатай юм. Газар дээр нэг буруу бодлого явуулчих юм бол тэр бол мэдээж үр дагавар нь удаан жил үргэлжилдэг учраас бид нар энэ дээр нэгдсэн бодлого байх ёстой. Энэ утгаараа хуулинд бол тодорхой хэмжээний өөрчлөлтүүд орох ёстой гэсэн байр суурьтай байдаг. Баярлалаа. 

Д.Лүндээжанцан: Дондог гишүүн асуултаа асууя. 

Д.Дондог:  Баярлалаа. Сая ажлын хэсгийн хуралд сууж байгаад ирлээ, давхардаж байвал уучлаарай. Тэгэхээр нэгдүгээрт энэ газар олголтын явц сая одоо хугацаандаа багтахгүй болчихлоо, тэгээд сунгахааар болж байна. Энэ нь чухам юунаас болов. Төрийн байгууллагын үйл ажиллагаа, үйлчилгээнээс болов уу, эсвэл иргэдийн өөрсдийнх нь санаачлагаас болов уу, эсвэл ямар нэгэн өөр шалтгаан байна уу. Тухайлбал, газар олголттой холбоотойгоор гэрчилгээ, эрхийн бичиг олгохтой холбоотой хураамж, үнэ төлбөр нь их, бага байдаг юмуу тийм мэтийн юмнаас болов уу, үгүй юу. Энэвгээр хүмүүс яг ийм юмаар асуулт, асуулга тавиад байгаа. Энийг нэг хариулж өгөөчээ. 

Хоёрдугаарт, энэ төмөр замын өртөө, жуулчны бааз, рашаан сувилал, цахилгаантай, эрчим хүчтэй холбогдсон багийн төв эсвэл зам дагуу хоолны гуанз, цайны газрууд, малчдын бүлэг хоршоо, гол усныхан гээд төсөл аваад хэрэгжүүлээд ус хашаад тариалангийн талбайтай болчихсон, фермерийн аж ахуй хөгжүүлнэ гээд тэндээ нилээн суурьшлын юмнууд бий болгосон ийм газруудын газрыг одоо төв суурин газар гэхэд хэцүү, үгүй гэхэд хэцүү болчихоод байгаа юм. Энийг одоо яаж шийдэж олгох вэ, энэ дээр хариу өгөөчээ. 

Гуравдугаарт бол аймаг, сум, нийслэлийн ерөнхий төлөвлөгөөнүүд гаргаж, нэгэнтээ сунгаж байгаа юм чинь гаргаж байж газар олголтын асуудлыг өгөхгүй бол одоо дуртай газраа аваад дараа нь цэгцлэхэд үнэхээр хүнд ийм юм үүсч магадгүй өнгөтэй харагдаж байна. Энийг та бүхэн яаж тооцож хийж байгаа вэ. Тухайлбал, кадастрын зураг Төв аймаг дээр гараад дуусах дөхөж байна, бусад аймгуудынх ямар байдаг юм бол гэсэн ийм 3-4 асуулт асууя. 

Д.Лүндээжанцан: За асуултанд хариулъя. 

Н.Батбаяр: Яагаад хугацаандаа дууссангүй гэсэн асуудал гарч байна л даа, энэ бол мэдээж хэрэг олон янзын шалтгаантай л даа. Энэ ажил маань Монголд бол цоо шинэ ажил нэгдүгээрт. Хоёрдугаарт бол Монголчууд чинь газартай тэр болгон харьцаж байсан түүхэн уламжлал багатай, малтайгаа л харьцах талдаа илүү болохоос биш газар тариалан, газар эдлэх тал руугаа бол харьцангуйгаар уламжлал багатай зүйл л дээ. Нөгөө талаар бид нар газрыг эдийн засгийн харилцаанд оруулах тал дээр нь харьцангуй бага ажилласан юм шиг байгаа юм, өөрөөр хэлбэл хүмүүсийг газар хувьчлалын ажилд өргөн оролцуулна гэдэг бол тэр хүмүүсийн сонирхлыг төрүүлэх нь чухал байдаг. Тэр сонирхлыг төрүүлэх чиглэлийн ажил бүрэн дүүрэн хийгдэж чадаагүй байх. Нөгөө талаар эдийн засгийн өнөөдрийн хөгжлийн түвшин маань бас энэтэйгээ уялдаж байгаа. Аливаа эдийн засгийн сонирхол бий болно гэж өнөөдрийн Монгол Улсад бий болсон эдийн засгийнхаа хөгжлийн түвшинтэй уялдаж гарч ирдэг учраас энэтэй бас холбоотой байгаа байх. Өөрөөр хэлбэл би энэ маш олон шалтгаан хэлмээр байна мэдээлэл дээр тодорхой хэмжээгээр тусгагдсан байгаа. 

Тэгээд цаашдаа бид нарын гол зорилт гэх юм бол Монгол Улсын иргэн бүрт л энэ хуулийг хүргэж өгөх тал дээр л үйл ажиллагаагаа чиглүүлж сурталчилгааны ажлыг, зохион байгуулалтынхаа ажлыг илүү боловсронгуй болгох шаардлагатай гэж үзэж байгаа юм, өөрсдөө дүгнэлт хийх юм бол. 

Таны хэлж байгаа тэр төмөр зам, жуулчны бааз, зам дагуу хоолны газар гээд. Тэгэхээр манай үндсэн хууль чинь гарахдаа бол төв, суурин газар дээр л газар хувьчлалыг явуулна гэсэн утгаар гарсан. Тэгэхээр энэ газрууд маань төв, суурин гэдэг ойлголтондоо багтаж байна уу, үгүй юу гэдгийг одоо бас зааг ялгааг тогтоож өгөх ёстой болчихоод байгаа. Өөрөөр хэлэх юм бол ерөнхийдөө газар хувьчлалын хууль хэзээ явах ёстой вэ гэхээр уг нь сонгодог утгаараа бол ерөнхий төлөвлөгөө нь бүгд хийгдээд, кадастрын зураглал хийгдээд тэрний дараа хийгдэх ёстой байсан. Гэхдээ энэ бол тодорхой хэмжээний цаг үеийн шаардлагаас хамрагдаад энэ бол түрүүлж хийгдсэн, улс төрийн чухал шийдвэр. Тэгэхдээ бид нар энэ дээр өнөөдөр яаж байна гэвэл кадастрын зураглал дээр нилээн түлхүү анхаарч явж байна. Өнөөдөр АХБ-ны шугамаар Монгол Улсад кадастрын зураглалын үйл ажиллагааны талаар төсөл хэрэгжиж явж байгаа, үндсэндээ ойрын 1-2 жилдээ багтаад энэ дуусчихна. Тэгэхээр кадастрын зураглал хийгдэнэ гэдэг чинь яг газрыг нарийн хэмжилттэй, зураглалтай нь хийж өгнө гэсэн шүү дээ. Кадастрынхаа зураглалын дагуу, ерөнхий төлөвлөгөөний дагуу газар хувьчлалыг явуулах ёстой гэсэн таны саналтай бид нар 100.0 хувь санал нийлж байна. 

Ерөнхий төлөвлөгөөний хувьд гэж аваад үзэх нь бол эхний ээлжинд ер нь аймгууд бол ерөнхий төлөвлөгөөтэй тэгээд Бүсчилсэн хөгжлийн үзэл баримтлалын хүрээнд бүсийн тулгуур төвүүд болох 8 хотын ерөнхий төлөвлөгөө хийгдсэн байгаа. Одоо энэ ерөнхий төлөвлөгөө танилцагдаад санал авах асуудал явагдаж байна, удахгүй Засгийн газрын хурлаар орж баталгаажина. Ингэх юм бол энэ бас тодорхой хэмжээгээр бүсийн төвийн тулгуур төвүүдийн хотуудад газар хувьчлалын асуудал нилээн ургаштай болох бас нэг нөхцөл бүрдэж чадна гэж ойлгож байгаа. 

Д.Дондог: Сонгогчидтой уулзахаар газар авах гэхээр 10.0 хэдэн мянган цаас нэхээд байх юм гээд ингэж асуудал тавиад байгаа юм. Тэрийг л тодруулж асуух гээд байгаа юм. Тэр одоо үнэхээр зардал нь 10.0 хэдэн мянган төгрөг гараад байгаа юмуу, яагаад байгаа юм. Өчигдөр би улсуудтай уулзаад маргааш сайдын мэдээлэл явна, би асууна, радиогоор явна та нар сонсоорой гээд хариу өгчихсөн. 

Ш.Батсүх: Дондог гишүүний асуултанд хариулъя. Энэ иргэдэд бид ойлголт өгч чадахгүй байгаа юм шиг байна, ер нь их ярьсан л даа радио, телевиз, хэвлэл мэдээллээр хангалттай л ярьсан. Тэгээд ер нь хүрдэггүй юм байна. Яг хүн болгонд л тулж хэлэхгүй бол хүрдэггүй юм байна. Тэгэхээр энэ газар өмчлөлийн эцсийн шийдвэр авах хүртэл их олон процесс бий л дээ, манайхаас хамаарахгүйгээр нотариатаар батлуулдаг, бичиг баримтаа батлуулж баталгаажуулахдаа мөнгө төлдөг процесс бий. Энэ нотариатын үнэ төлбөр нэмэгдсэн байгаа, бас шийдвэр нь өөрчлөгдөөд. Тэгээд юмаа хувилж олшруулахад мөнгө төлдөг байгаа. Тэгээд эцэст нь гэрчилгээ авахад бас гэрчилгээний зардлыг бид суутгахаас өөр аргагүй энэ удаад Засгийн газрын тогтоолтой журам байгаа. Энэ бүгд нийлээд л 10.0 орчим мянган төгрөг болчихоод л энд иргэнд бухимдаад л байдаг юм л даа. Ийм л зовлон байгаа юм. Тэгэхээр энийг иргэдэд ялгаж салгаж хаана ямар мөнгө авч байна гэдгийг ойлгуулж өгөхгүй бол энэ газрын байгууллага л, энэ эд хөрөнгийн бүртгэлийн алба л ерөөсөө асар их мөнгө авдаг, тэгээд үйлчилгээ нь муу гэсэн ийм гомдол байдаг юм. Энийг одоо бид анхаарч бас тодорхой сурталчилгааныхаа бодлогод харгалзаж явна гэж хэлэх байна. 

Д.Лүндээжанцан: Цэнгэл гишүүн асуултаа асууя. 

Ц.Цэнгэл: Баярлалаа. Ер нь бол асуулт бол гишүүд маань ихэнхийн асуучихлаа. Тэгэхээр яахав зарим нэг санал байна гэх юмуу. Газар өмчлөлийн өнөөгийн байдлын цаашид авах арга хэмжээний талаар бол тус яам бөгөөд газрууд нилээд тодорхой ажил хийгджээ. Гэхдээ ч хийх ажил бол цаашдаа ч их бий. Кадастр, зураглал, лиценз гээд олон ажил, маш их өргөн хүрээтэй ажил юмаа. Ер нь бол хөдөө явж байхад улсууд ихэнх нь асуучихлаа л даа, хөдөө орон нутгаар явж байхад бол хөдөөгийн газрын үнэ энэ дээр тодорхой харагдаж байна хотынхоос бага үнэлэгдэж байгаа. Ийм учраас хөдөөд банк, санхүүгийн байгууллага бол хөдөөгийн газрыг нэгдүгээрт бол банкинд зээл олгох энэ арга хэмжээнд үнэхээрийн учир дутагдалтай байна. Иймд одоо хөдөөгийн газрыг бол төрийн захиргааны төв байгууллагаас юмуу, банк, санхүүгийн байгууллагаас юмуу бас тодорхой үнэлж тэрийг одооо барьцаанд тавьдаг ийм болгох талаар бол ямар арга хэмжээ авах вэ. Энийг хуулинд тусгах тийм ажил байна уу, ямар ажил зохиох вэ гэсэн нэгдүгээр асуулт байна. 

Хоёрт нь бол энэ хууль санаачлаад орж ирэхээр тавих асуудал л даа, гэхдээ энэ хуулийг боловсруулах улсууд энд байгаа учраас. Энэ хуулинд иргэн бүрт өмчлүүлэх гэж орж ирэх гээд байх шиг байгаа тэгэхээр бол манай монголын газар нутаг, төв суурин, хөдөө орон нутгийн тийм иргэн бүрт өмчлүүлэх нөхцөл арай байхгүй болов уу гэж бодож байна. Ер нь бол бий нь бий, гэхдээ бол миний хувьд шинээр гэр бүл болж байгаа улсуудад өмчлүүлэх нь зүйтэй юмаа гэсэн ийм саналыг оруулах нь зүйтэй болов уу гэж бодож байна. Энийг хууль хэлэлцэх үед давхар хэлэлцэх нь зүйтэй юмаа. 

Ерөнхий төлөвлөгөөг бол сайд хэлж байна ахиж бид нарт тодорхойлж тайлбарлах юм байна энэ үед нь бид нар тодорхой саналуудыг хэлье. Баярлалаа. 

Д.Лүндээжанцан: Цэнгэл гишүүнийг санал гаргалаа гэж үзэх үү. За Батсүх дарга хариулъя. За Батбаяр сайд. 

Н.Батбаяр: Хоёр дахь асуултын санал гэж ойлголоо. Хөдөөгийн газрын үнэлгээг яаж сайжруулах вэ гэж. Энэ бол тодорхой хэмжээгээр төрөөс үйл ажиллагаа явуулах ёстой. Гэхдээ гол хөшүүрөг бол эдийн засгийн механизм болж таарна, эдийн засгийн аргаар шийдэгдэнэ. Тэр утгаараа бид нар аль болохоор төвлөрлийг бий болгох гэдэг асуудал нь энэтэй уялдаж гарч ирж байгаа, нөгөө нэг бүсчилсэн хөгжлийн үзэл баримтлалын бодлоготойгоо уялдаж гарч ирнэ, хаана хүн ам илүү төвлөрнө тэнд л одоо газар нутгийн үнэ арилжаа нэмэгдэж байгаа юм л даа. Нөгөө талаар гэх юм бол бид нар ерөнхийдөө энэ газрын үнэлгээний асуудал дээр нилээн анхаарал хандуулах ёстой гэж үзээд байгаа хотод ч бай, хөдөөд ч бай. Өөрөөр хэлбэл газрын үнэлгээний асуудлыг илүү оновчтой болгоод зах зээлийн харилцаанд нь зохицуулсан байдалтайгаар шийдлүүдийг хийж өгч чадах юм бол газар гэдэг зүйл маань өөрөөр санхүү, эдийн засгийн эргэлтэнд ороод банкууд барьцаанд очдог механизмыг л сайжруулах гэсэн зүйл. 

Тэгэхээр газар гэхээр газар нь, дээр нь байгаа барилга байгууламж хоёр нь тусдаа болчихоод байхаар болохгүй болчихоод байгаа юм. Тэгэхээр цугт нь, хамтад нь авч шийдвэрлэдэг энэ тогтолцоо руугаа илүү түлхүү анхаарах ёстой юм шиг байгаа юм. Тэгэхгүй болохоор үл хөдлөх хөрөнгийн нэг тусдаа барьцаалаад, газрын нэг тусдаа барьцаалчих юм бол энэ чинь эдийн засгийн хувьд ойлгогдохгүй юм болчихно. Тэгэхээр энэ чиглэл рүү нь бид нар илүү үйл ажиллагаагаа чиглүүлэх ёстой юм гэсэн санаа бодолтой байдаг. Баярлалаа. 

Ш.Батсүх: Мэдээллийн шинжтэй нэг тодруулга хийе, Цэнгэл гишүүний асуулт, түрүүний бусад гишүүдийн тавьсан асуулт, ярьсан зүйлтэй холбоотой энэ газрын үнэ, үнэлгээний асуудал нилээн яригдаж байна. Энэ үнэхээр чухал асуудал. Газрыг эдийн засгийн эргэлтэнд оруулъя гэвэл иргэд ч газрынхаа үнийг мэддэг, төр ч газраас авдаг орлогоо бүрэн авахын тулд газрын үнээ мэддэг байх ёстой. Тэгэхээр энэ чиглэлээр бид нар Германы Техникийн хамтын ажиллагааны нийгэмлэгийн газрын үнэ, үнэлгээг боловсронгуй болгож, санхүүгийн кадастрын тогтолцоог бий болгох төсөл манай агентлаг дээр саяхнаас хэрэгжиж эхэлсэн 1 сарын 1-нээс энэ оны. Энэ төсөл бол 3 жил хэрэгжээд амжилттай болбол цаашаа 3 жил дахиж сунгаж хэрэгжих нөхцөлтэйгээр Дархан-Уул аймаг, Завхан, Улаанбаатар хотын 2 дүүрэг дээр эхний 3 жилдээ туршилтын журмаар газрын үнэ, үнэлгээ, үл хөдлөх хөрөнгийн үнэлгээг зах зээлийн жамаар нь жишиг үнэ тогтоож тэндээ хяналт тавьдаг механизмыг бүрдүүлэх ийм том төсөл байгаа. Тэгэхээр энэ төслийн хүрээнд газрын үнэ бол зах зээлийн жишгээрээ шинжлэх ухааны үндэстэй их нарийн болж тогтоогдоно. Ингэсэн тохиолдолд иргэд ч гэсэн газраа барьцаалах юмуу, арилжаалах юмуу, түрээслүүлэхдээ ямар үнээр хүнд энэ эдийн засгийн харилцаанд оруулах вэ гэдэг асуудлаа мэддэг, төр бол газраас ямар хэмжээний үл хөдлөх хөрөнгөөс ямар хэмжээний орлого орох вэ гэдгээ мэддэг, тэндээ хяналт тавьж явдаг ийм механизм бүрдэх юмаа. Баярлалаа. 

Д.Лүндээжанцан: Б.Бат-Эрдэнэ гишүүн асуултаа асууя. 

Б.Бат-Эрдэнэ: Баярлалаа. 2002 онд Монгол Улсын Иргэнд газар өмчлүүлэх тухай багц хуулийг баталж гаргаад энэ хүрээнд бол Монгол Улсад анх удаа иргэддээ газрыг өмчлүүлэх энэ ажлыг эхлүүлсэн. Энэ бол иргэд, нийт хүмүүс бол баяртай талархалтай байгаа. 

За энэ ажлыг явуулах хүрээнд бол эргэж хармаар ийм зүйлүүд байна. Тухайлах юм бол хуулиар хэмжээгийн заагаад өгсөн байгаа, гэтэл бол одоо яг бодит байдал дээр тэр хэмжээндээ хүрэхээргүй хашаа, байшин юмнууд нь баригдсан ийм байж байдаг, газрыг нь өргөжүүлэх тийм боломж бололцоо байдаггүй. Тэгэхээр зэрэг үлдэж байгаа энэ хэмжээнийхээ газрыг жишээлэх юм бол өөр газар бүр хөдөө ч юмуу авах ийм боломж бололцоо байх уу. Ийм нэг асуулт байна. 

За тэр цаг хугацаагийн сунгах тухай хүсэлт, саналтай байдаг. Тэгэхээр зэрэг цаг хугацааг бол сунгах талаар авч үзэхээр ингэж танилцууллаа гэж ингэж бодож байгаа. Энэ бол зөв зүйтэй юмаа гэж бодож байна. 

Нөгөө талаар бол энэ газар тариалангийн зориулалтын газрыг үнээр нь олгодог, дуудлага худалдаанд оруулдаг, мөн газар тариалангийн зориулалтаар ашиглаж байгаа энэ газрыг татвар их өндөр байдаг. Энэ нь хөдөө орон нутагт ажиллаж байгаа газар тариалангийн үйлдвэрлэл эрхлэхээр ингэж оролдож байгаа хүмүүст их хүнд тусч байгаа, бэрхшээлтэй байгаа. Түрүүнд сайд хэллээ монголчууд газартай харьцах ийм уламжлалын хувьд байгаа гэж. Yнэхээр бол ард иргэдийгээ газартай харьцах, газрын үр шимийг хүртэх ийм боломж бололцоог нь хангах талаар нилээн анхаарч үзэх, миний түрүүний хэлж байгаа энэ газар тариалангийн газрыг олгох, худалдах, татвар тогтоох энэ юманд нь бас нэг анхаарах тавих шаардлага байна гэж ингэж бодож байгаа юм. Тэгэхээр энэ талаар ямархуу бодол саналтай байдаг болоо гэж асууж байна.   

Д.Лүндээжанцан: Бат-Эрдэнэ гишүүний асуултанд хариулъя.

Н.Батбаяр: Баярлалаа. Нэгдүгээр асуултын хувьд бол тэр хуулиар заасан хэмжээнд хүрэхгүй хашаатай улсууд өөр газар газар авч болох уу гэж. Хуулиар бол нээлттэй байгаа. Тэгээд тэнд чинь бас нэг үг бий “хүртэл” гэсэн үг байгаа. Тэгэхээр өнгөрсөн 2 жилийн байдлыг аваад үзэх юм бол үндсэндээ хашаатай байгаа улсуудад газрыг л хувьчлах асуудал явж өнгөрлөө л дөө. Тэгэхээр өөрөөр хэлэх юм бол шинээр газар авсан хүмүүс газраа хувьчилж авсан хэмжээ бол улсын хэмжээнд бол нийт олгогдсон газрын 10.0 орчим хувьтай байгаа. Эрх зүйн хувьд нээлттэй байдаг, амьдрал дээр хэрэгжих тал дээр тодорхой хэмжээгээр хүндрэлтэй асуудал байгаа гэдгийг хэлэх нь зүйтэй байхаа. 

Хоёрдугаар асуултын хувьд манай Батсүх хариулна. 

Ш.Батсүх: Газар тариалангийн газрын татвар өндөр байдаг тухай асуудал ярьж байна. Тэгэхээр Yл хөдлөх хөрөнгийн албан татварын тухай хуульд өөрчлөлт оруулсан, 2004 оны 1 дүгээр сарын 9-нд өөрчлөлт оруулаад газар тариалангийн зориулалтаар иргэнд өмчлүүлсэн газрын татварыг 95.0 хувиар хөнгөлөхөөр заасан байгаа. Тийм учраас газар тариалангийн газрыг хувьд бол татвар иргэдэд хүндрэл учруулахгүй гэдгийг хэлэх байна. 

Д.Лүндээжанцан: За Энхболд гишүүн. 

Н.Энхболд: Нэг хууль өргөн барих гэж байгаа, бэлдэж байгаа гээд ярьсан байна л даа Монгол Улсын иргэнд эрхийн бичгээр газар өмчлүүлэх тухай хуулийн төсөл санаачилж боловсруулж байгаа гээд. За энэ хууль гарснаар гээд хэд хэдэн зүйл дурьдсаны дотор газар өмчлөлийн үйл ажиллагаа үндсэндээ орон зай, цаг хугацааны хязгаарлалтгүй болно гэсэн нэг өгүүлбэр байх юм. Энэ одоо юу гэсэн үг юм болоо. Монголын бүх газар нутгийг хувьчилж дуустал, өмчилж дуустал ингээд авъя л гэвэл өгөөд байна гэсэн үг үү. Цаг хугацааны хязгаарлалтгүй гэдэг нь нөгөө нэг түрүүчийн хуулийн барьж байсан гол агуулгууд тодорхой хэмжээгээр яг 6 сарын төдөн гэхэд гэр бүлийн албан ёсны бүртгэлтэй байсан энэ тэр гээд ийм нилээн тийм концепцийн чанартай зүйлүүд маань үндсэндээ өөрчлөгдөнө гэсэн үг үү гэсэн нэг ийм асуулт байна. 

Хоёрдугаарт, түрүүчийн гарсан Газар өмчлөх хуулиар бол нэг удаа үнэгүй өмчлөх ёстой газар нутгийн хэмжээ бол харьцангуй би буруу санаагүй бол Монголын нутаг дэвсгэрийн 1.0 хувьд хүрэхгүй тийм хэмжээний газрын тухай ярьж байсан. Тэр газар нь бол яг үнэндээ хамгийн ашигтай, өнөөдөр хүн хамгийн түрүүнд дуртай авах газрууд байгаа, хашаа байшингийнх нь газар, жаахан тарьж байгаа ногооных нь газар, өнөөдөр будаа тарьж байгаа компаниудын эзэмшиж байгаа газар гээд. Яг энэнээс цаашхи хүрээний газрын болохоор миний ойлгож байгаагаар хүмүүс төдийлэн сонирхдоггүй юм байна лээ. Түрүү Батбаяр сайдын ярианд хүртэл гарсан сумын төв дээр газар аваад хүнд эдийн засгийн ямар ч ашиг алгаа гэж. Тийм байхад өшөө орон зай, цаг хугацааны хязгаарлалтгүй өмчлөл явуулах тухай асуудал ер нь эдийн засгийн агуулга талаараа хэр зэрэг утгагүй зүйл болох юм бол болдоо. Зүгээр чихэнд чимэгтэй дуртай цагтаа хэзээ ч газар авч болох нь гэж хүн бодохоос биш сумын төв дээр хүртэл байгаа газар ашиггүй байна гэж үзэж байгаа улсууд уулын орой дээр очиж газар авах тухай асуудалд хэр зэрэг баяртай хандах бол. Ингээд хууль гаргачихад түрүү нь гарсан хууль маань шал өөр утга агуулгатай ерөөсөө буруу байсан юм шиг санаа төрчихмөөр оргиод байна л даа. Тэгэхээр энийгээ нэг тайлбар өгөхгүй юу Батбаяр сайд аа, орон зай, цаг хугацааны хязгаарлалтгүйгээр өмч хувьчлал явуулна гэдэг маань яг тодорхой хэлбэл юу гэсэн санаа цаана нь байгаа юм болоо та нарын боловсруулж байгаа хуулийн төсөлд. 

Н.Батбаяр: Баярлалаа. Тэгэхээр ийм л дээ, бид нар бол одоо мөрдөгдөж байгаа хуулийг үргэлжлүүлж явуулъя гэдэг санал дэвшүүлж байгаа, хугацаагийн тодорхой хэмжээгээр сунгая гээд. Тэгээд дээр нь иргэн бүрт эрхийн бичгээр газар хувьчлал явуулъя гэсэн санааг давхар хэлж байгаа. Энэ нь ямар учиртай үг юм бэ гээд. Өнгөрсөн хоёр жилийн хугацаанд үндсэндээ урьд нь хашаа, байшингийн газартай байсан улсуудад газар хувьчлах ажил явагдлаа. Тэгэхдээ энэ дууссангүй. Улсын хэмжээнд аваад үзэх юм бол би түрүүнд нийт 10.0 хувь гэж хэлсэн, хашаатай улсуудыг аваад үзэх юм бол Улаанбаатарт 70.0 гаруй хувьтай гээд хөдөө орон нутагт 20.0-30.0 хувийн түвшинтэй байж. Тэгэхээр өөрөөр хэлбэл энэ санаа хашаатай айлуудын газрыг хувьчлах асуудлыг дуусгая гэж хэлж байгаа юм, энэ хугацаа сунгаад хоёр жилийн хугацаанд. Дээр нь нэмээд иргэн бүрт эрхийн бичгээр хувьчлалыг явуулъя гэж хэлж байгаа. Энэ нь юу гэсэн үг вэ гэх юм бол Монгол Улсын иргэн бүрт гэр хороололд амьдардаг байна уу, өөр газар амьдардаг байна уу үл хамаараад иргэн болгон тодорхой хэмжээний газрыг үнэ төлбөргүй өмчилж авах эрхийн бичиг олгоё гэж хэлж байгаа. Тухайлбал, магадгүй би жишээ болгож яръя л даа, 100 м2 талбай газрыг түлхүү хувьчилж явуулъя гэсэн эрхийн бичиг өгье гэж. Ингэхээр нөгөө түрүүний хэлдэг хашаатай газраа хувьчилж авсан улсууд энэ газар хувьчлалд хоёр удаа оролцож боломж нээгдэж байгаа. Энийг бид нар яагаад хоёр удаа болгож байгаа юм бэ гэх юм бол орон сууцны хувьчлалд нэг хэсэг нь хамрагдсан, мал хувьчлалд нэг хэсэг нь хамрагдсан, дундуур нь үлдсэн улсууд бол хашаатай улсууд юмаа. Энэ улсуудад илүү одоо ижил тэгш эрх олгохын үүднээс энэ асуудлыг тавьж байгаа юмаа гэж хэлж байгаа. 

Тэгээд дараагийн асуудал тэр орон зай, цаг хугацааны хязгааргүй гэдэг нь ямар учиртай юм бэ гэж. Орон зай гэдэг нь ингэсэн үг л дээ, өнөөдрийн хуулиар бол Улаанбаатар хотын иргэн болохоор Улаанбаатар хотод, бусад газар болно, хөдөө орон нутгийнхан болохоор Улаанбаатар, Дархан, Эрдэнэтээс бусад газар болно гэсэн ойлголт байгаа. Энэ ойлголтыг иргэн бүрт газар хувьчилна гэсэн утгаараа Монгол Улсын иргэн байх юм бол Монгол Улсын аль ч нутаг дэвсгэр дээр газар хувьчлалд оролцох эрхтэй болгоё гэсэн санааг хэлэх гэж байгаа юм. Энэ утгаараа орон зай хязгааргүй гэж энэ утгыг хэлж байгаа юм. 

Цаг хугацааны хязгаарлалт байхгүй гэдэг нь одоо өнөөдөр бид нар газар хувьчлалын хуулийг 2 жил явуулаад, ахиад 2 жил сунгана гэж хэлж байна. Эрхийн бичгийн хувьчлал дээр ярих юм бол цаг хугацаа тогтоохоо болъё гэж хэлэх гэж байгаа юм. 

Д.Лүндээжанцан: Хууль ярих үед нилээн сайн ярих байх. 

Н.Батбаяр: Тэгэхдээ энийг хуулийн төсөл боловсруулахад ярина, тэгэхдээ урьдчилаад энэ одоо өнөөдөр зүгээр мэдээллийн түвшинд хийгдэж байгаа учраас гэдгийг хаа хаанаа анхаарах хэрэгтэй гэж бодож байна. 

Н.Энхболд: Тодруулах уу. Тэгвэл томъёоллоо өөрчлөх хэрэгтэй юм байна л даа, одоо яг хөдөөний хүн хотод газар авч болохгүй гэсэн заалт бас байхгүй байхгүй юу хуулинд. Болохгүй гэсэн заалт байхгүй зүгээр хэмжээ заасан жишээ нь илүү хэмжээгээр өөр газар авч болно гэсэн утга л байгаа. 

Н.Батбаяр: Яг тийм заалт байгаа. 

Д.Лүндээжанцан: Эрдэнэбүрэн гишүүн асуултаа асууя. 

Р.Эрдэнэбүрэн: Баярлалаа. Надад 2-3 асуулт байна. Сүүлийн үед яригдаж байгаа засаг захиргааны өөрчлөлттэй холбоотой асуудалд голдуу оролцож байгаа яам бол танай яам байгаа. Тэгээд ер нь цаашдаа энэ асуудал ингээд яваад санал асуулга яваад шийдэгдэхээр бол энэ газар өмчлөхтэй холбоотой асуудал дээр өөрчлөлт гарах уу. Энэ засаг захиргааны өөрчлөлтийн гол концепци нь бол мэдээж төвлөрүүлэх шинжтэй байгаа. Тэгэхээр ийм байдал руу явах юм бол энэ газар өмчлөлтэй холбоотой асуудлыг яаж уялдуулах гэж байгаа вэ, энэ талаар бодож байгаа зүйл байгаа юу. 

Хоёрдугаарт түрүүнд гишүүдийн гол ярьж байгаа, асууж байгаа зүйл дотор гарч байна л даа, малчид бол ямар нэгэн байдлаар газар өмчлөх боломжгүй байгаа бэлчээрийн газрыг өмчлүүлэхгүй гэсэн Yндсэн хуулийн заалтын улмаас. Тэгэхээр сумын төв, аймгийн төв дээр тэд нарт бас нэг газар аваад байх онцын чухал шаардлагагүй байна гэж үзэж байгаа. Тийм учраас энэ газар өмчлөлийн байдал хотод өндөр хувьтай, орон нутагт 6.9 хувьтай байж байна. Тэгэхээр энэ байдлаас гарах гарц нь тэр малчдын өвөлжөө, хаваржааны газар гэдэг тийм ойлголт бий болгоод явах тийм боломж байхгүй юу, тэнд одоо тодорхой хэмжээгээр тийм координаци үүсгээд ингээд тэр бэлчээрийн гэдгээс салгаад явах тийм боломж байхгүй юу. Тэртээ тэргүй одоо бол Доржийн өвөлжөө, Батын өвөлжөө гээд ингээд явчихаж байгаа. Тэгэхээр энэ талаар бодож байгаа, ярьж байгаа тийм асуудал байна уу. Ингэх боломж байна уу. 

Дараа нь үл хөдлөх хөрөнгийн татварыг бол газраас дээр нь байгаа объектоос нь давхар авч байгаа гэж ойлгож байгаа. Цаашдаа энийг яаж шийдэх гэж байна. Зарим оронд бол зөвхөн газраас нь аваад явдаг тийм юу байдаг юм байна дээр нь байгаа объектоос нь биш ч юмуу. Энэ талаар цаашдаа ер нь ямар бодлого барих гэж байна. 

За хүмүүсийн гол бас шүүмжилж байгаа, асуултанд орж байгаа зүйл бол энэ үл хөдлөх хөрөнгийн газрын бүртгэлийн асуудалтай холбоотой их чирэгдэл байна, хүнд суртал байна гэсэн ийм зүйл яригдаж байна. Тэгээд энэ дээр бол танайх дүүрэг дүүрэгт нь салбарууд байгуулна гэдэг юмуу ийм байдлаар шийднэ гэж ярьж байгаа юм байна. Би бол түрүүний Ламбаа гишүүний тавьж байгаа асуудалтай санал нэг байна л даа. Энэ бол үнэхээр тэгэж дүүрэг дүүрэгт салбар байгуулснаараа асуудлыг шийдэхэд бол тийм амжилттай зүйл болохгүй байхаа гэж бодож байгаа. 

Миний санаа бол энийг харин илүү тэр Онлайн систем рүү электрон мэдээллийн сан байгуулах чиглэл рүү явуулбал яасан юм бэ. Одоо бол энэ мэдээлэл харилцааны газар ялангуяа Сайханбилэг дарга бол ийм зүйл хийхэд их сайн суурь бэлдэж өгч байна. Мэдээж бол энэ хууль орж ирэх юм байна тэр үед нь яригдах асуудал байх л даа. Тэгэхдээ энэ талаар танайхан хэр арга хэмжээ авч байна, энэ талаар бодож байгаа юмнууд юу байна. Зарим орнуудад бол энэ өөрийнхөө үл хөдлөх хөрөнгөтэй мэдээллээ коджуулаад хаана ч очсон тэр банк, янз бүрийн газар очихоороо шууд кодоо хэлээд л бүх асуудлаа шийдчихдэг юм байна. Манайд бол ингээд лавлагаа, энэ тэр гээд аягүй их явж байгаа, ялангуяа сүүлийн үед үл хөдлөх хөрөнгийн бүртгэлтэй холбоотой их хүндрэлтэй байдлууд гарч байна гээд саяхан хэд хоногийн өмнө банк, санхүүгийнхэн уулзаад ярьж байна. Энэ талаар бодож байгаа зүйл юу байна вэ. 

Сүүлд нь ганц санал. Ялангуяа манай Чингэлтэй дүүрэгт газар олголт сайн гайгүй дээгүүр байгаа юм байна лээ. Одоо тавьж байгаа асуудал юу байна гэхээр үнэлгээ их муу байна гэсэн асуудлууд тавьж байгаа. Тэгээд одоо бол үнэлгээтэй холбоотой янз бүрийн төслүүд хэрэгжүүлэх гэж байгаа гэж ярьж байна. Тэгэхээр энийгээ жаахан идэвхижүүлэх тал дээр анхаарч өгөөчээ гэсэн ийм санал байна. Баярлалаа. 

Д.Лүндээжанцан: Эрдэнэбүрэн гишүүний асуултанд хариулъя. 

Н.Батбаяр: Засаг захиргааны нэгжийн хувааринд өөрчлөлт орох тохиолдолд газрын харилцааны бодлогод өөрчлөлт орох уу гэж, зарчмын хувьд нэг их өөрчлөлт орохгүй дээ. Ерөнхийдөө бол аль аль нь төвлөрлийг бий болгох тал руугаа л явж байгаа зүйл. Тийм учраас зарчмын хувьд онцын өөрчлөлт орохгүй гэдгийг хэлмээр байна. 

Өвөлжөө, хаваржааг хувьчилж болох уу гэж. Монгол Улсын Yндсэн хуулинд бэлчээрийг хувьчилж болохгүй гэсэн заалт байдаг. Өнөөдрийн байдлаар яамнаас өвөлжөө, хаваржааг хувьчилъя гэсэн бодлого боловсруулж байгаа юм бол алга байна. Эхний ээлжинд ядаж хувьчилж болно гэсэн газруудаа хувьчилж дуусгах асуудлаа тэргүүн ээлжинд тавих ёстой болж байгаа юм. Тэгвэл эхнийхийгээ хувьчилж дуусаагүй байж дараагийнх руу орох нь бас хэр оновчтой байх бол гэдэг асуудал байгаа юм л даа. 

Газар болон барилга, үл хөдлөх хөрөнгийн татвар тус тусдаа байгааг нэг болгож болдоггүй юмуу гэж. Энэ асуудлаа анхааралдаа авъя. 

За тэр Онлайн системд оруулах гэж. Ерөнхийдөө бид нар газрын мэдээллийн үндэсний сан байгуулах ажил дээр төсөл явагдаж байна, өөрөөр хэлэх юм бол иргэд хэрэгцээтэй мэдээллээ шууд бүрэн дүүрэн хэмжээгээр авах бололцоог нээж өгөх ийм зүйл дээр ажиллаж байгаа. Газар олгох асуудлыг энэвгээр хийнэ гэх юм бол одоохондоо жаахан бололцоо муутай зүйл, яагаад гэвэл газар олгох, бүртгэхтэй холбоотой асуудал нилээн нотлох баримтуудыг шаарддаг зүйл. Өнөөдөр хуурамч бичиг баримт гарч ирж байна гэдэг бол энэтэй холбоотой. Тэгээд бид нар ямар ч байсан анхан шатны бүртгэлийг хийж дууссаны дараагаар дараагийн шатны асуудал руу орж болох юм. Тэрнээс анхан шатны бүртгэлийн хувьд гэх юм бол үнэхээрийн шууд улсын бүртгэгч өөрөө хариуцаад явахгүй бол, бичиг баримтаа бүрдүүлэхгүй бол шууд Онлайн системээр анхан шатны бүртгэл явуулна гэдэг бол одоогоор бололцоо муутай байгаа гэдгийг хэлэх нь зүйтэй юмаа. 

Газрын үнэлгээний асуудал гээд. Ерөнхийдөө газар гэхээр чинь үл хөдлөх хөрөнгийн үнэлгээний асуудал л даа, тэгэхээр үл хөдлөх хөрөнгийн үнэлгээний асуудлыг нэг тийш нь болгох талаар Засгийн газар дээр саяхан яригдсан. Тэгээд одоо манай яаманд хариуцуулаад энэ асуудлыг оруулж ирэх үүрэг өгөгдсөн байгаа, энэ дагуу бид нар ажиллаж байгаа гэдгийг хэлье. 

Д.Лүндээжанцан: За Батхуяг гишүүн асуултаа асууя. 

Ж.Батхуяг: Баярлалаа. Голдуу тоо хэмжээтэй холбоотой асуулт байна, тоогоор хариулбал зүгээр байх. Тэгэхээр газар ямар ч байсан эргэлтэнд ялангуяа Улаанбаатар хотод орсон л доо, барилгынх, хашаа, байшингууд ч гэсэн нэгэнт л үнэтэй хөрөнгө учраас энэ бол хуультай байна уу, хуульгүй байна уу ер нь л эргэлтэнд орчихсон байж байгаа. Тэгэхээр зэрэг одоо ингээд явж байгаад хүмүүсийн ярьж байгааг сонсож байхад бол хятадуудыг олж өгөөч газар зарах гэсэн юм, надад 3-4 газар байна гэсэн зүгээр жирийн иргэд бол их тохиолдож байгаа юм. Бодвол том гарын ченжүүд зөндөө л байдаг байх. Тэгэхээр зэрэг энэ гадаадын иргэд, хятад, солонгосууд гол эргэлт гаргадаг хэрэглэгчид нь юм шиг байгаа юм. Ийм одоо хичнээн хүмүүс газар авсан талаар мэдээлэл байна. Албан ёсны бүртгэл тэр болгон байхгүй байх гэж бодож байна. Энэ талаар мэдээлэл юу байна, энэ дээр анхаарал тавьдаг уу, үгүй юу гэдэг нэг ийм асуулт байна. 

Хоёрдугаарт, газрын маргаан бол мэдээж хэрэг маш их байгаа байх гэж бодож байна. Энд бол бараг л хүн болгонд, албан байгууллага болгонд тохиолддог. Мэдээж хэрэг олон газар олголт зэрэг хийдэг учраас энэтэй холбоотой байх. Тэгэхээр шүүхээр шийдэгддэг юмуу, газрын маргааны асуудлыг яаж шийддэг юм, шүүхээр үү, эсвэл аль шатны байгууллагууд яаж хандаж шийдүүлдэг вэ. Энэ талаар статистик мэдээ хэлж өгөөчээ, хичнээн хэрэг шүүхээр шийдэгдэв, хичнээн нь дээд шатны удирдлага, эсвэл газрын алба, танай яамаар байдаг юмуу яаж шийдэгдэж байна. Хэр шийдэгддэг юм гэсэн асуудал байна. 

Гуравдугаарт, газар тариалангийн газар хичнээн га газар хувьчлагдсан байна вэ, дунджаар хичнээн хэмжээний газар хувьчлагдаж байна вэ гэсэн ийм асуулт байна. 

Дөрөвдүгээрт, газар хувьчилж авах эрхгүй болсон ийм гэр бүл одоогоор хичнээн гэр бүл байна. Энийг одоо хугацаа сунгах явцдаа яаж шийдье гэж бодож байгаа вэ, ер нь шийднэ гэж байгаа юу, зөвхөн хугацааг нь сунгах гэж байна уу. 

5 сарын 1 гээд бас нилээн бужигнаж байгаа сурагтай байсан, ялангуяа Засаг дарга нар, багын Засаг дарга нар, сумын Засаг дарга нар их ачаалалтай болсон, хаа сайгүй л ачаалалтай болсон, бухимдал ч их байгаа сурагтай байсан. Энийгээ одоо яаж шийдэж байна вэ, сунгах гэдэг утгаар ерөнхийдөө харьцангуй гайгүй болж байна уу. Ийм асуултууд байна. 

Д.Лүндээжанцан: За Батхуяг гишүүний асуултанд хариулъя. 

Н.Батбаяр: Эхний 2 асуултыг Төмөрхуяг, 3, 4 дэх асуултыг Батсүх хариулна. 

Б.Төмөрхуяг: Иргэд, аж ахуйн нэгж, байгууллагууд өөрийн эзэмшиж ашиглаж байгаа газраа бусдад шилжүүлэх ийм үйл ажиллагаа явагддаг. Энэ үйл ажиллагаа бол одоо бид нар бол нэр шилжүүлэх гэж хийж өгдөг. Яг одоо газраа бол тэр гадны хүмүүст яаж худалдаж байгаа энэ асуудал нь бол бидэнд мэдэгддэггүй, энэ бол биднээс далд хийгддэг ийм ажиллагаа байх гэж бодож байна. Яг одоо энэ улсууд энэ тэрийг зарчихаж гэсэн бид нар тэрийн одоо нотолж, тодотгож одоо тийм илрүүлж шалгах тийм эрх бидэнд байхгүй. Энэ тусгай зарчмаар явагдах байхаа гэж бодож байна. Тийм учраас энэ дээр бол нэр шилжүүлэх ажиллагаа бол чөлөөтэй хийгдэж байгаа. 

Ер нь бол яам нь дээр ярьж байгаа бидний санал бол энэ нэр шилжиж байгаа юмнаас бол орлого, татвар авч байя гэсэн ийм санал явж байгаа. Энийг цаашаагаа боловсронгуй болж явагдах байхаа гэж бодож байна. 

Газрын зөрчил бол нилээн гардаг зүйл. Энэ бол одоо ялангуяа хавар болоод ирэхээр энэ бол нэмэгдээд ирдэг юм. Энэ бол зуслангийн газрууд дээр ч нилээн нэмэгддэг, хотын дотор төвийн хэсэгт ч нилээн гардаг. Жил  бүр бол нийслэлийн газрын албан дээр энэ ажлыг зохион байгуулах ажлыг хэсгүүд байгуулагддаг, одоо мөн зохион байгуулагдсан байж байна. Сүүлийн хоёр жил бол 1300 хүртэл зөрчил байсан, 2003 онд энэ бол 50.0 хувь буурсан, 530 зөрчил болж байсан. 2004 онд бол энэ зөрчил нилээн буурсан 170-180 зөрчил болж буурч байсан. Сүүлийн үед бол зөрчил бол харьцангуй буурч байгаа. Тэгэхээр энэ зөрчлийг бууруулах талаас бол одоо бид орон нутаг дээр нилээн ажил юм хийгдэж, хүмүүс газрын асуудлаа ойлгож энийг бол хууль зөрчиж ингэж юм хийж болохгүй юм байна гэсэн ийм ойлголттой болж эхэлж байна уу гэж ингэж бодож байгаа. Гол нь бол одоо хотын захаар бол голдуу хуулиа мэдэхгүй иргэд зөрчил нилээн гаргадаг, төвийн хэсэгт бол хуулиа нилээн сайн мэдэж байгаа ч хуулийн цоорхойг ашиглаж зөрчил гардаг ийм асуудал нилээн байдаг юм. 

Ш.Батсүх: Батхуяг гишүүний асуултанд хариулъя. Газар тариалангийн зориулалтаар өнөөдрийн байдлаар 12 га газраа өмчилж аваад байна. Тодруулахад түрүү нь газрын маргааны тухай асуудлаар ярьж байна, 48 газрын маргааныг шүүхээр шийдүүлсэн байгаа. Газрын тухай хуулиар бол тухайн шатны Засаг дарга иргэнтэй маргах асуудлыг хянаж үзээд тэгээд одоо Засаг дарга буруу шийдвэр гаргасан бол дээд шатны Засаг дарга нь тэр шийдвэрийг хүчингүй болгодог, тэгээд болохгүй бол дээд шатны төрийн байгууллагад хандаж асуудлыг шийдүүлдэг, тэгээд шийдэж болохгүй бол шүүхэд ханддаг ийм л процедур Газрын хуулиар бол байгаа. Энэ процедураар асуудлууд явж байгаа. Ер нь нэмээд хэлэхэд авилгал, хээл хахуультай холбоотой газрын далд эдийн засгийн асуудал бол монголд тодорхой хэмжээгээр бий л дээ энэ бол нууц биш. Энэ дээр хяналт тавихад их төвөгтэй байдаг. Бид энэ асуудлыг яаж арилгах вэ гэхээр газрын шинэ хуулиар бол энэ асуудал хэрвээ хуулиа бид сайн бариад хэрэгжүүлээд хяналт тавиад явж чадвал харьцангуй одоо сайн зохицуулагдсан, өөрөөр хэлбэл гурван хэлбэрээр л газар олгодог болсон байгаа. Хуулинд заасан тодорхой хэмжээний газрыг Засаг даргадаа иргэн шууд өргөдөл гаргаад үнэгүйгээр эзэмшээд явах бололцоотой, эзэмшээд, ашиглаад явах. 

Дараагийн хоёр зарчим нь бол дуудлага худалдаа болон төсөл сонгон шалгаруулах замаар олгодог болсон. Ялангуяа энэ сүүлийн хоёр зарчим бол газрын олгох процессийг ил тод, нээлттэй болгосон. Төрийн өдөр тутмын төвийн хэвлэл мэдээллийн хэрэгслээр нийслэл Улаанбаатар хотод зарлаад тэгээд 30 хоногийн дараа энэ процессуудыг явуулж шалгаруулдаг ийм тод болсон. Энийгээ бариад явах юм бол газар дээр маргаан гарах магадлал бага. Тэрнээс гадна бид ер нь бүх төв, суурин газрын газар зохион байгуулалтын ерөнхий төлөвлөгөөг нарийн гаргаад өөрөөр хэлбэл газар ашиглалтын төлөвлөгөөг гаргаад тэгээд засаг захиргааны нэгжүүд болон нийтийн газруудад энийгээ байруулах замаар ил тод болгож хаана, хэзээ, юу хийгдэх юм гэдгийг тодорхой болгож ингэж өгье гэж бодож байгаа. Ингэж өгөх юм бол иргэд мэддэг хаана, хэзээ юу бий болгох, тэнд нь ямар олголт хийж вэ гэдэгт нь иргэд бас хяналт тавиад явах бололцоотой төрийн байгууллагаас гадна. Ийм болно гэж бодож байгаа. 

Түүнээс гадна түрүүний яриад байгаа мэдээллийн сан бол энэ одоо авилгал, хээл хахууль, газар дээр гардаг маргааныг хязгаарлахад чухал үүрэгтэй ийм систем гэж бид ойлгож байгаа. Дээр нь бас нэг зүйл юу гэхээр газрын жишиг үнийг тогтоож хяналт тавьж явна гэдэг бол энэ газар дээр үнэ хөөрөгдөх юмуу, янз бүрийн байдлаар газрыг дамлах энэ процесс багасгах ийм бололцоо бүрдэх юмаа ингэж үзэж байгаа. Энэ чиглэлээр бол хийгдэж байгаа ажлууд нилээн байна. 

Ер нь Монгол Улсын иргэнд газар өмчлүүлэх хуулийг дагаж мөрдөх журмын тухай хуулиар бол 558.0 мянга гаруй иргэн гэр бүлийн хэрэгцээндээ зориулж газрыг нэг удаа үнэгүй өмчилж авах байгаа. Улсын хэмжээгээр бол одоо би цээжээр тоо мэдэхгүй байна, ер нь ойролцоогоор бол нэг 700.0-800.0 мянган иргэн гэр бүлтэй байгаа биз дээ бодвол. Тэгэхээр тэр үлдсэн иргэдийг яах вэ гэдэг асуудал ярьж байх шиг байна. Энэ хууль яриад, хуулийн хугацааг сунгахтай холбоотой асуудлууд ярихад гишүүд та бүгд бас анхаарлаа хандуулж ярих асуудал байхаа гэж ингэж бодож байна. Баярлалаа.  

Д.Лүндээжанцан: Пүрэвдорж гишүүн асуултаа асууя. 

Л.Пүрэвдорж: Баярлалаа. Тэгэхээр Монголд газар хувьчлал явагдаад хоёр жил болж. Хувьчилж авбал зохих ёстой эрхтэй хүмүүсийн 14.0 орчим хувь нь бол тэр дотроо хот суурин газрын нөгөө хашаанд байдаг иргэдийн 70.0 орчим хувь нь хувьчлаад авчихаж л дээ. Тэгвэл нөгөө хувьчлах хугацаа маань дуусах гэж байдаг. Тэгэхээр энэ хоёр жилийн ажлыг чинь биднээс гадна тэр гадны их туршлагатай улсууд үзээд та нарын энэ чинь зөв байна шүү, бас л зөв замаар явж байгаа юм байна, та нар нилээн ажил хийсэн байна шүү гэж дүгнэж байгаа юм байна л даа. Би ч бас үнэндээ бас тийм болов уу гэж бодож байгаа юм. Газар хувьчилна, хувьчилж авна гэдэг бол өөрөө эдийн засгийнхаас гадна соёл, уламжлалын, сэтгэл зүйн бусад олон нөхцөл бүрдэж байж энэ хувьчлал амжилттай явагдмаар юм шиг байгаа юм л даа. Тэгэхээр одоо танай яам болохоор зэрэг дахиад Газрын хуулийн хэрэгжих хугацааг 2 жилээр сунгая гэж санал орж ирэх гэж байгаа юм байна. Тэгэхээр 2 жилээр сунгахаа та нар ямар үндэслэлээр авав. Ер нь газар хувьчлал дээр чинь ингэж бид нар яараад байх хэрэг байна уу. Yнэхээр хугацаа хязгааргүй бол одоо яадаг юм шинээр авах улсуудыг тоо нэмэгдээд л маргаан үүсээд хүндрэнэ гэдэг талаас нь ойлгогдож байна л даа. Гэлээ гэхдээ газар хувьчлалыг чинь ингэж яаруулж явахаар зэрэг чинь бидний нөгөө хувьчлах гэсэн, монголчуудыг хөрөнгөтэй болгох гэсэн, иргэн болгоноо хөрөнгөтэй болгоё гэсэн тэр зорилготой чинь харшлах юм биш үү. Тэгэхээр энэ хугацааг нэг их яарахын хэрэггүй юм шиг санагдаж байна. Та нөхөд дараа нь хуулийн төсөл оруулж ирэхдээ энийг бодолцож үзэх арга байна уу, сайн бодож үзэхгүй юу гэсэн нэг ийм санал, асуулт байгаа юм. 

Дараагийнх нь гэхээр ваучер хэрэглэе гэж байна, ваучер хэрэглэхийн нэг үндэслэлийг юу гэж тайлбарлаж байна вэ гэхээр жаахан энэ асуудлыг түргэтгэх талаас нь яриад байх шиг байна, удаашраад байна, ваучер хэрэглэвэл газар эргэлтэнд орох нь түргэн байх юмаа гэж ингэж ярьж байх шиг байна. Тэгэхээр үнэн л байх. Ваучерийг чинь бид нар туршсан улсууд шүү дээ. Ваучераар өмч хувьчлал явуулаад юу болсон бэ гэхээр зэрэг хэлбэрийн хувьд бид шудрага юм хийсэн үү хийсэн, Монголын төр засаг хүн болгонд эрх олгосон уу олгосон. Гэтэл яг эцсийн үр дүнд бол монголчуудын ихэнх нь өмчгүй л болсон. Тэгэхээр газар дээр ингэхийн хэрэг байна уу. Тэр тусмаа газрын чинь өөрөө үндэс нь бүрдэж, хүн ойлгож эдийн засгийн эргэлтэнд орж эхлээгүй байна. Тэр хашааныхаа газрыг авсан улсууд чинь ямар хөрөнгөтэй болсноо өнөөдөр мэдээгүй сууж байна. Газар гэдэг юм ямар үнэтэй хөрөнгө болохыг монголын банкууд хүртэл хүлээн зөвшөөрч чадаагүй ийм үе байна шүү дээ. Ийм үед ваучер хэрэглээд тэгээд одоо нэг эрхийн бичгээр баахан явуулчихдаг, тэгээд чадалтай, чадалгүй баахан компаниуд өөрийнхөө хамаг мөнгийг шавхаад жаахан газартай болдог, тэгээд тэр нь эргэлтэнд ортлоо асар их уддаг. Одоо бидний цэнхэр тасалбараар явуулсан компаниудын чинь үр ашиг хамгийн муу байгаа. Ийм юм болох юм биш үү. 

Тэгээд хамгийн гол нь нөгөө монголчуудаа бид нар чинь өмчтэй болгоё гэсэн тэр юугаа хэлбэрийнхээ талаас нь төр засаг амлаад, яг арга юу нь дээрээ очихоор зэрэг тэр хүн тухайн үеийн зах зээлийн үнээс болоод яадаг юм. Одоо тэр өөрийнхөө өмчийн газрыг 3.0 сая төгрөгөөр зарна барина гэсэн үнэлгээ хэлж байна лээ, сайд хэлэв үү, хэн хэлэв. Тэр бол худлаа. Наадахыг чинь ингээд цөмийн цэнхэр тасалбардаад ирэхээр зэрэг газрын үнэ бол нэг айлын газрын үнэ тэгэж хүрэхгүй, 200.0-300.0 мянга ч байдаг юмуу нэг тэгээд өнөө маргаашийн аргацаасан хэрэгцээндээ газраа зарцуулаад өнгөрөх гэж байгаа байхгүй юу. Тэгэхээр газар дээр газар хувьчлалынхаа хэлбэрийнхээ хувиас бид нар их алдмааргүй, бодмоор байна, үнэхээр бодмоор байна. Өнөөдрийн арга хэлбэр нь болохгүй жаахан хүндрэлтэй байгаа бол тэрийг сайжруулахын төлөө байна, аргын олмоор байна. Тэгэхдээ энэ ваучер гэдгийг чинь бид нар туршсан шүү дээ. Ваучераар дахиад хэлэхэд бол хэлбэрийн хувьд шудрага юм хийдэг, эцсийн үр дүнгийн хувьд бол ихэнх нь монголчууд хөрөнгөгүй л үлддэг ийм л арга. Энэ рүү бид газар хувьчлал дээр явмааргүй санагдаж байгаа юм. 

Түүнээс гадна ваучерийн хувьчлалын хувьд нууц эздүүд энэ өмчийн цаана гарч ирэх боломжийг үгүйсгэдэг. Албан ёсоор мэдээж монгол хүний нэр дээр тэр хуримтлагдах байх, яг албан бус дээрээ бол энэ бол мөнгөтэй улсуудад газар хуримтлагдах ийм боломжийг бүрдүүлж өгнө. Тэгэхээр Батбаяр сайд та бид нар Yндсэн хууль батлах гээд энэ Раш бид хоёр яриад сууж байна, газрын талаар мөн их маргасан даа. Тэгээд явж явж монголчууддаа хувьчилъя, тэгэхдээ бол энд нэгдүгээрт бол бэлчээрийн мал аж ахуйн соёл гэдэг тэр их том соёлоо хүндэтгэж үзье. Газраа хувьчилснаас болоод бэлчээрийн мал аж ахуй ч үгүй, монгол хүн ч үгүй болчихгүй байхаа нэгдүгээрт бодъё. Хоёрдугаарт нь юу гэхээр зэрэг энэ газар нутгийн бүрэн бүтэн байдал гэдэг юмаа их бодъё гэдэг ийм л хоёр үндсэн зүйл дээр бид нар маш их цаг зарсан, эцсийн эцэст монгол иргэддээ хувьчилъя гэж ингэж тохирсон. Тэгэхдээ мөн хувьчлах газрын хэмжээ хязгаар нь хүрээтэй байх юм, бэлчээрийн мал аж ахуйн соёл руугаа дайрч орохгүй юм гэсэн ийм ойлголтоор бид энэ шийдвэрийг гаргасан шүү дээ. 

Тэгэхээр ваучер гэхээр чинь зэрэг эцсийн эцэст тэр үед манай эрдэмтэд бидэнд маш олон сайхан зүйл ярьж байсан, маш олон үндэслэл хэлж байсан. Тэр Yндсэн хуулийн хэлэлцүүлгийн юмыг бол одоо танай яам авч үзсэн үү, энийг үзэх ёстой юм биш үү гэж нэг зүйлийг хэлээд. Хоёрдугаарт нь яахав гэхээр зэрэг бидэнд их тодорхой хэлж байсан манай эрдэмтдийн хэлж байсан юм бол энэ манай энэ өмнөд хөрш тухайлах юм бол Өвөр Монголд процесс яаж явагдсан бэ гэхээр эхлээд газар өмчид очсон, нөгөө феодалын юугаар бол газрын эздүүд тэр феодалууд газраа эзэмшиж байсан, тэгээд тэрийгээ нэг мэдсэн зарсан, тэгээд л шахагдаж эхэлсэн гэдэг хүртэл ийм асуудал яригдаж байсан. Тэгэхээр газар гэдэг бол зүгээр нэг үйлдвэрийн газрыг хэдэн хувьцааг цэнхэр, ягаан тасалбараар зарахаас арай өөр юмаа. Тийм учраас энэ үгийг бодож асуудлаа сайн нухацтай оруулж ирээчээ. Өнөөдөр энийг болж байна, болохгүй байна гэж надад ярих юм алга. Өнөөдөр ингээд сонсоод сууж байхад бол үнэхээр болгоомжлол төрж байна. 

Тэгэхээр хоёр зүйл хэлж байгаа нь бол нэгдүгээрт хугацааны хувьд ул үндэслэлтэй бодоочээ, яарахын хэрэг байна уу. Эцсийн эцэст бол монголчууд газартай, хөрөнгөтэй болох талыгаа цөмөөрөө бодъё, хэлбэрээ мөн энэтэйгээ уялдуулж бодоочээ. Ваучер гэдэг чинь бас ч одоо бидний хувьд мэдэхгүй зүйл биш шүү дээ гэж л хэлж байгаа юм. Өнөөдөр хариулбал сайн байна, хариулахгүй бол дараа нь хуулийнхаа юу нь дээр бодож орж ирээчээ гэж хүсч байгаа юм. 

Д.Лүндээжанцан: Голдуу санал гэж ойлгогдохоор байна. За Батбаяр сайд. 

Н.Батбаяр: Пүрэвдорж гишүүний асуулт үндсэндээ санал тал руугаа байна. Тэгэхээр тодорхой хэмжээний хариулт хэлье гэж бодож байна. 

Хугацааны хувьд газар хувьчлалаа яараад байх хэрэг байна уу гэж. Энийг үнэхээр бодох ёстой асуудал. Яарвал даарна гэж үг байдаг, нөгөө талаар эдийн засгийн хөгжил талаасаа харах ёстой. Энэ утгаараа бид нарын сая өнгөрсөн 2 жилийн яваад мөрдөгдөөд ирсэн хуулийг дахиад 2 жилээр сунгая гэдэг нь энэ хуулийнхаа хүрээнд хашаатай айлуудынхаа хувьчлалын асуудлыг дуусгах гэсэн утгаар нь 2 жил гэж тооцсон юм. Тэр эрхийн бичгийн хувьчлал гэж ярьж байгаа зүйл маань гэх юм бол үндсэндээ өнөөдөр орон сууцтай улсууд, хөдөө малчдын хувьд гэхэд газар хувьчлалын асуудал үндсэндээ газар хувьчлалд хамрагдаж чадахгүй болчихож байгаа байхгүй юу. Яагаад гэвэл тэд нарт зайлшгүй сумын төв дээр малчин хүнд газар авах шаардлага байна уу гэх юм бол шаардлагатай ч хүн бий, шаардлагагүй ч хүн бий. Орон сууцтай хүмүүс өнөөдөр газар авъя гэхээр газар нь олдоггүй, боломж байхгүй. Энэ улсуудад яаж газар өмчлөх асуудлыг шийдэх вэ гэдгийг бодож үзэж байгаад саяны тэр эрхийн бичгийн хувьчлалаар явах юм бол илүү оновчтой байж болох юмаа л гэсэн санааг гаргаж ирсэн юм. Тэрнээс хугацаанд яарах гэж бид нар эрхийн бичгийн асуудлыг гаргаж ирээгүй. Тэгээд энэ хоёр чинь тусдаа л явах байх хууль нь орж ирэхээр ярих байх. 

Хоёр жил гэдэг бол хашаатай айлуудын газрыг хувьчлах асуудлыг яригдаж байгаа. Эрхийн бичгийн хувьчлалд бид нар цаг хугацааны хувьд хязгаар тогтоохгүй гэсэн үндэслэлээр ярьж байгаа. 

Yндсэн хуулийнхаа заалтыг бид хатуу баримтлана. Та сая ярьлаа, бид нар бүгдээрээ л Yндсэн хууль баталсан улсууд. Yндсэн хууль дээр энэ газар хувьчлалын асуудал дээр нилээн удаан маргалдсан тэр бүгдийг би санаж байна. Тэр утгаараа сая хэллээ, тэр бэлчээр нийтийн эдэлбэрийн газрыг, тусгай хэрэгцээнээс бусад газрыг хувьчилж авна гэсэн энэ заалтынхаа хүрээнд л ажиллана. Түрүүчийн хуулийг батлагдаж байх үед зөвхөн төв суурин газрын нийт нутаг дэвсгэрийн хувьд аваад үзэх юм бол 2.0 хувьд хүрэхтэй, үгүй газрыг хувьчлахаар заасан байгаа тэр хэмжээнд л авч үзнэ. Ерөнхийдөө Монгол Улсад газар хувьчлалын бодлогоо хэрхэн яаж зөв явуулахаас Монгол Улсын ирээдүй их хамаарна гэдэгтээ бүгд санал нийлэх байх. Энэ утгаараа бид нар энэ дээр заавал үгүй тулгамдаад, яарч сандраад байх асуудал гаргаад байх онцын шаардлага байхгүй гэдэгтээ санал нийлж байна. Гэхдээ хэтэрхий удаашруулах нь бас зөв бишээ. 

Саяны таны хэлсэн тэр эрхийн бичигтэй холбогдож хэлсэн саналуудыг хуулийн төсөл боловсруулах үедээ бас хэдүүлээ уулзаж, хамтарч ярилцъя гэж бодож байна. Баярлалаа. 

Д.Лүндээжанцан: Энд хэд хэдэн хүн асуух асуултанд нэрээ оруулаагүй. Бат-Yүл гишүүний хувьд эмнэлгээс чөлөөгөөр гарч ирж зориуд асуулт тавихаар хүсэлт тавьсан. Эхлээд Бат-Yүл гишүүнд асуулт өгье. Авдай гишүүний нэр байсан, нэр дуудах үед байгаагүй гараад явсан байсан. Гүррагчаа гишүүний хувьд бас хоцорсон. За Бат-Yүл гишүүн асуултаа асууя. Маш товчхон, цагаа баримтлахыг хүсч байна. 

Э.Бат-Yүл: Баярлалаа. Тэгэхээр хараад байвал Засгийн газрын тэргүүн Элбэгдорж, БХБ-ын сайд Батбаяр зэргийн энэ хариуцлагатай улсууд энэ газрын хувьчлал, газрын хувьчлалын асуудлаа ерөөсөө эдийн засгийн утгаас нь, үндэсний аюулгүй байдлын утгаас нь аль ч талаас нь ойлгож, тэрийг мэдэж ингэж чадахгүй байгаа нь мэдэгдээд байгаа юм. Батбаяр сайдын хариултаас ч харагдаж байгаа, Ерөнхий сайдын байж байгаа царайнаас ч харагдаж байгаа юм. Би зүгээр тэрийн асуултын өмнө заавал тодруулж хэлэх ёстой. Энэ бол онцгой ач холбогдолтой зүйл байгаа юм. Энэ бол их түүхэн шийдвэр. Би үнэхээр өмнөх Их Хурлын энэ шийдвэрт бол маш их баярладаг, энэ бол яах аргагүй түүхэн шийдвэр. Харамсалтайн нь нөгөө аяын мэддэг боловч үгийн мэдсэнгүй гэдэг шиг одоо Ерөнхий сайд Элбэгдорж, Батбаяр сайд хоёр бол энэ дээр хаашаа ч юм дээ загнаад байгаа юм л даа. 

Би зүгээр зарим нэг тоо баримтыг дурьдаад өгөх нь зүйтэй гэж бодоод байгаа. Хэрвээ өнөөдөр бид нарын газрын хувьчлалын асуудал төлөвлөгдөж байснаар шийдэгдсэн бол жилдээ 1 триллион гаруй төгрөгийн үл хөдлөх хөрөнгийн эргэлт бий болох байсан. Yл хөдлөх хөрөнгийн зах зээл дээр 1 триллион гаруй төгрөгийн. Батбаяр сайдын хэлж байсныг би сайн санаж байна, нийт арилжааны банкуудад байж байгаа зээлийн эх үүсвэрийн 50.0 хувь буюу 500.0 орчим тэрбум доллар эдийн засгийн эргэлтэнд орж чадахгүй байна гэж хэлсэн. Яагаад гэвэл наадах чинь нөгөө үл хөдлөх хөрөнгө өөрөөр хэлбэл газар буюу үл хөдлөх хөрөнгө чинь эдийн засгийн эргэлтэнд орж чадахгүй энэ өмчлөл ингэж сунжирч байгаагийн гол уршиг тэнд байгаа юм. Тэгээд би Батбаяр сайдыг түрүү нь яриаг сонсож байсан чинь ерөөсөө яагаад эдийн засгийн эргэлтэнд орохгүй байна гэдгийг сайн ойлгоогүй юм байна л гэж харсан, асуудлыг. Яг үнэнийг хэлэхэд ийм шүү дээ, банк газар барьцаалаад зээл өгөхөөр зэрэг зээл төлөгдөөгүй тохиолдолд шүүхээр орж шийдэгдэнэ. Ямар ч банк шүүхээр орохгүй. Газраа зээл үү, солилцох уу, зарах уу гэдэг дээр Засаг даргаас зөвшөөрөл авна, өмчийн эрх нь хязгаарлагдсан. Эрхийн бүртгэл, кадастрын зураг нь нөгөө өмчлөл нь өөрөө өмчлөх иргэдийн сонирхол байхгүй учраас эрхийн бүртгэл, кадастрын зураглал хоёр нь хийгдэж өгдөггүй. Хэний ч газар юм, юу ч юм, ямар ч хэмжээний газар юм бүү мэд. Бид нар бүр сайн мэдэж байгаа. Тэгээд захиргааны аргаар үнийн тогтоосон би сайн санаж байна 103 дугаар тогтоолоор 22 товчооны тийшээ 9.6 сая байхаа Батсүх ээ, энэ хотын төв рүү 30.0 хэдэн сая гээд тогтоосон. Банкууд одоо тэр аягүй эрх нь хязгаарлагдсан тэр өмч нь дээр банкууд зээл өгөх дургүй байгаа дээр нь нэрмээс болгоод үнийн аваачаад захиргааны аргаар тогтоосон. Тэгээд Засаг дарга үнийн тогтооно гэж байгаа бас. 

Тэгээд түрүү Раднаа гишүүн аягүй чухал зүйл хэлсэн эзэмшил, өмчлөл гэдэг хоёр зүйлийг бараг ялгаагүй болгоод хаячихсан. Яаж наад газар чинь яаж эргэлтэнд орох юм бэ. Батбаяр өөрөө сайн мэдэж байгаа, орон сууц хувьчлаад орон сууц хувьчилсны дараа нэг хэсэг гацаж гацаж байгаад банкууд зээл өгөөд, санхүүгийн байгууллагууд зээл өгөөд эхэлсэн чинь л орон сууц жилийн дотор хувьчлагдаад л дууссан. Асуудал бол яг үнэндээ ийм байгаа байхгүй юу, яг нарийндаа бол. 

Тэгэхээр зэрэг тэгээд би хэлж байгаа 1 триллон доллар. Зүгээр ойролцоогоор бодоод үзэхэд эдийн засгийн бодит өсөлт шүү, нөгөө нэг үнийн өсөлт биш. Бодит өсөлтөөр эдийн засгийн өсөлтийг Монголын эдийн засгийн дундаж өсөлт бол 7.0 хувиас дээш гарна гэж байгаа. Хэрвээ газрыг хувьчлаад саяны эдийн засгийн эргэлтэнд оруулах юм бол. Энэ үнэхээр үнэн л дээ. АНУ-д жил бүр анх бизнес хийж байгаа улсуудын зээлийн 70.0 хувь нь газраар барьцаалагддаг, зээлийн 70.0 хувь нь шүү. Ийм асар чухал нөгөө ядуурал, нөгөө нийгмийн асуудал шийдэх, нөгөө хүмүүс хөрөнгөжих сая Пүрэвдорж гишүүний хэлдгээр. Нөгөө хүмүүс хөрөнгөжиж эдийн засгийн харилцаанд орох бүх юм чинь аваачаад хаагдаад хаячихсан сууж байгаа байхгүй юу. Тэгээд маниуд зүгээр нэг улс төр яриад л худлаа юм хийгээд суугаад байгаа юм л даа. Би зүгээр аргагүй эрхэнд, би одоо эмнэлгээс гүйж ирж, эмнэлэгт хэвтсний давуу эрх гарлаа, Их Хурлын дэд даргадаа баярлалаа. 

Энэ ярихгүй бол, наадах чинь үнэхээр та нар ямар асуудал байгааг ерөөсөө сайн ойлгож өгөхгүй байна. Хамгийн ноцтой, энэ бол үнэхээр түүхэн хувьсгалт үйл явдал болох гээд байгаа байхгүй юу. Манай эдийн засгийн амьдралд. 

Нэгдүгээр асуудал нь энэ БХБЯ-ны зүгээс санал болгож байгаа энэ танилцуулгын ард хийсэн санал чинь хуулийг бүхэлд нь өөрчлөх тухай санал тавиад байна, яг үнэнийг хэлэхэд. 2002 оны 6 сарын 27-нд баталсан хуулийг бүхэлд нь өөрчлөх тухай яриад байна ваучер гэдэг чинь. Бид нар өнөөдрийг хүртэл ер нь биет хөрөнгийн өмчлөх, биет 3 хөрөнгө байсан, мал, орон сууц, газар. Yйлдвэрийн хувьчлал бол тусдаа асуудал. Тэрийг хувьцаагаар хувьчлах гэж оролдсон. Энэ биет хөрөнгийг өмчлөхдөө бид нар ямар зарчим барьж байсан гэхээр нэгдүгээрт нь тухайн биет хөрөнгийг эзэмшиж байсан тэр талбарт ажиллаж байсан хүмүүст нь өгье, хоёрдугаарт нь үнэгүйгээр өгье. Yнэгүй өгье гэдгийн цаана юу байсан гэхээр зах зээл өөрөө үнээ тогтоог гэсэн зарчим байсан. Худалдаад авсны дараа нөгөө өмчилж авсан хөрөнгө эргэлтэнд орохоор зах зээл өөрөө үнээ тогтоог гэдэг зарчим барьж байсан. Тэгсэн одоо ваучер гээд нөгөөхийг чинь бүгдийн, энэ санаа бол өмнө нь байсан хууль дээр явсан шүү. 2002 онд батлагдсан хууль дээр энэ санаа явсан. Тэгсэн одоо ваучераар гээд давхиад ороод ирж байгаа. Наадах чинь хуулийг өөрчлөх тухай ярьж байна бүхэлд нь, концепцийг өөрчлөх асуудал ярьж байна. Энэ болж байгаа юмуу ингэж. 

Дээрээс нь өшөө миний бие Их Хуралд өргөн барьсан Иргэнд газар өмчлүүлэх хуулийн нэмэлт өөрчлөлт гээд. Одоо энэ ваучерийн тухай ярих юм бол өөрчлөлтийн тухай ярихгүй наадах чинь бүхэлдээ хуулийн тухай ярина. Нэмэлт өөрчлөлтийн хууль гээд байж байгаа. Одоо ингээд газрын хувьчлал нь саяын тэр өмчийн эрхийг хязгаарласнаас болсон, үйлдлээс болсон хариунаас болж ингэж өмчлөл нь нилээн замбараагүй хачин байдалд орчихсон. Гэтэл дээрээс нь одоо бүр ингээд ваучер, янз бүрийн юм яриад одоо наадах чинь эх толгойгоо алдлаа нөгөө хийсэн ажил маань. Нэг ийм асуудал байна. 

Хоёрдугаарт нь тэр хугацаа хязгааргүй гэж юуг хэлсэн бэ. Тэрийг бас тодруулж өгөөч. Орон зай хязгааргүйн тухай ойлгож болно, хугацаа хязгааргүй гэж юу ярьсан бэ. Энэ нэг удаа л өмч хувьчлал явагдаад, газрын өмч хувьчлал явагдаад л зогсохгүй бол дараа нь хүн бүхэнд л ахиад газар өгөөд байх ... тогтож чадахгүй зах зээл дээр. Энэ юу ярьсан бэ. 

Д.Лүндээжанцан: Хугацаа дууслаа, 8 минут ярьлаа. 

Э.Бат-Yүл: За тэгээд түрүү Батбаяр сайд хэлсэн иргэн, өрх гэж туйлшрах ёсгүй гэж. Энэ туйлшралын тухай яриагүй, Yндсэн хууль дээр чинь ганцхан иргэнд өмчлүүлнэ гээд л заасан байж байгаа. Yндсэн хуулиа л барьж явъя. Тэрийг одоо юу гэж ойлговол зохих вэ. 

Тэгээд энэ Их Хурал дээр сайд одоо ажлын хэсэг байгуулж энэ дээр нилээн нухацтай хандахгүй бол өмнөх ажлаа нураагаад, ахиж шинэ асуудал тавиад, яг л тодорхой зүйлүүдийг засч нэмэлт, өөрчлөлт хийх ёстой байсан чинь бүр өөр юм болгож яриад ингээд явчих юм бол бид нар чинь бүр будилчихна. Наад өмч хувьчлалаа хэдийгээр 2008 он гээд сунгасан ч гэсэн наадах чинь бүр зогсоно гэсэн үг. 2008 онд ахиад сунгах тухай ярина. Нээрээ энийг одоо бүр үндэсний аюулгүй байдлын асуудал гэж би түрүү ярьснаа л тодруулчихъя. Би нэг юмыг хэлмээр байна, тухайн улс орон хүнсний хэрэгцээний, үр тарианы 30.0 хувийг юмуу, хүнсний бүтээгдэхүүний 30.0 хувийг хангаж чаддаггүй бол энэ улс орон хүнсний аюулгүй байдлын баталгаагүй улс орон гэж ярьдаг. Одоо манайх 30.0 биш 70.0 хувийн Хятадаас авдаг. Далай ламыг ирэхэд уурлаад хилээ хаачиж байгаа юм хаах юм бол бид нар өсгөлөнд нэрвэгдэх орон болчихоод байгаа. Тийм учраас энэ газар хувьчлалын асуудал чинь аягүй том асуудал шүү дээ, асар чухал асуудал. 

Д.Лүндээжанцан: За Бат-Yүл гишүүний асуултанд хариулъя. Ер нь энэ мэтгэлцээн болговол ч барагдахгүй л дээ, нилээн удаан яриа болох байх. За Батбаяр сайд. 

Н.Батбаяр: Бат-Yүл гишүүн асуулт гэхээсээ илүү санал тал руугаа хэллээ гэж ойлгож байна.

За тэр маргаантай асуудлыг шүүхээр шийддэг, тэрнээс болж хүндрэл гардаг гэж. Тэгэхээр өнөөдрийн хуулиар бол тийм байгаа, нэгэнт хууль гарсан юм чинь хуулиа мөрдөх ёстой. Манай яамнаас баримталж байгаа бодлого гэх юм бол энэ банкны барьцааны хөрөнгийн асуудлыг шүүхийн бус аргаар шийдүүлэх гэсэн утгаар Хууль зүйн яамтай хуулийн төсөл боловсруулж байгаа, энэ хаврын чуулганаар хэлэлцэгдэх байхаа. Ингэх юм бол энэ асуудал нэг тийшээ болох байхаа гэж бодож байна. 

Концепцийн өөрчлөлтийн тухай ярьж байна л даа, өнөөдөр би зүгээр мэдээлэл хийж байгаа. Мэдээлэл дээрээ цаашид авах арга хэмжээний тухай хөндөхдөө тэр эрхийн бичгээр хувьчлах асуудлыг оруулж ирсэн юм. Яагаад ингэх болсон юм бэ гэхээр дахиад хэлье л дээ, газрын хувьчлалын үнэхээр маш чухал хууль гарсан, хугацаатай хууль гарсан. Нэгэнт хууль гарсан бол тэрийг бид нар биелүүлэх үүрэгтэй. Ингээд хуулийн хугацаа дуусахад өнөөдөр энэ хууль маань 12.0 хувийн гүйцэтгэлтэй байна гэдэг бол хангалтгүй байна гэсэн үнэлгээ өгөхөөс өөр аргагүй зүйл гарч ирж байгаа. Тэгэхээр нэгэнт үнэ төлбөргүй хамрагдах хүмүүсийн 12.0 хувь нь хамрагдсан, үлдсэн 88.0 хувь нь хамрагдаагүй байгаа учраас энийг хугацаагийн сунгая гэсэн утгаар томъёолол оруулж ирж байгаа. 

Дээр нь манай өнөөдрийн энэ хууль чинь иргэн бүрт газар хувьчлах гэсэн хууль байгаа болохоос биш газартай улсуудад газар хувьчлах гэсэн хууль биш. Газартай улсууд гээд хашаатай улсууд гэдэг юмуу, газар тариалан эрхэлж байгаа улсуудад газар хувьчилна, бусад улсуудад хамаарахгүй байна гэсэн бол энэ өөр ойлголт байх байсан. Энэ бол тийм хууль биш. Монгол Улсын иргэн бүрт газар хувьчлах хууль байгаа. Гэтэл Монгол Улсын иргэн бүрт газар хувьчилъя гэхээр би түрүү хэлсэн орон сууцтай улсууд байж байна, малчид байна. Энэ улсуудын газар хувьчлалын асуудал үндсэндээ саяын өнгөрсөн 2 жилийн хугацаанд шийдэгдэж чадсангүй. Шийдэхэд үнэхээр бодитой бэрхшээл байна, зөвхөн зохион байгуулалтаас хамаарч байгаа юм биш. Тэгэхээр энэ асуудлыг шийдэхийн үүднээс саяын тэр эрхийн бичгийн асуудлыг оруулж ирсэн юм. Тэгэхээр өнөөдөр зүгээр би энэ дээр маргаан болгоод байхыг хүсэхгүй байна, мэдээж хэрэг Бат-Yүл гишүүний хэлж байгаа тэр ажлын хэсэг байгуулна гэдэг санаа бол зөв байх. Ажлын хэсэг байгуулж ярилцъя. Нөгөө талдаа гэх юм бол энэ хоёр хууль чинь зэрэгцээ хоёр асуудал байгаа гэдгийг бас ялгаж салгаж ойлгож байгаа байхаа гэж бодож байна. 

За хугацааны хувьд хязгааргүй гэдгийг түрүү Пүрэвдорж гишүүн ч хэлж байна, хүмүүс ч хэлж байна. Ерөнхийдөө бид нар нэг юм хийхдээ хэт яарах бол бас сайн зүйл биш байхаа, тэр тусмаа газрын асуудал маш эмзэг асуудлаа. Тэр газрын асуудлыг шийдэхдээ одоо л тэр хуулийн хугацаа 2 жил юм чинь бүгдэд нь энэ хугацаанд нь ямар ч байсан дуусгах ёстой гэсэн байр сууринаас хандах юм бол сүүлд нь засч залруулж болшгүй алдаа гаргахаас бид бас болгоомжлох ёстой. Энэ утгаараа бид нар асуудалд нилээн нухацтай хандах ёстой гэдэг гишүүдийн хэлсэн саналтай би санал нийлж байна. За тэгээд яг энэ хуулийн концепцийн асуудал яригдаад үзэхэд тэр ажлын хэсэг байгуулах гэдэгтээ санал нэг байна. Ингээд бүгдээрээ энийгээ тал талаас нь ярилцъя. Тэгээд тэндээсээ бид нар хамгийн оновчтой хувилбарын гаргаж ирээд хуульчлаад явах нь зөв байхаа гэсэн зүйл хэлмээр байна. 

Д.Лүндээжанцан: Засгийн газрын мэдээллийн цаг энэвгээр дуусахгүй, 7 хоног болгон л явагдана. Яг байх хугацаандаа хэлээд, байх хугацаандаа нэрээ бүртгүүлсэн нь хэлдэг тэр ёс журмаараа л явъя. Түрүүний нөгөө асуулт дээрээ дутуу хариулт авсан гэдэг талаараа л Энхболд гишүүн яриад байх шиг байна. 

Н.Энхболд: Засгийн газрын мэдээлэл явж байгаа, энэ чинь бас радио, телевизээр явдаг хүмүүст их зөв ойлголт өгч байх ёстой зүйл байхгүй юу. Хариуцлагатай хүмүүсийн амнаас сонин сонин үгнүүд гараад байна л даа газар хувьчлах эрхгүй болсон гэр бүлийн тоо хэд вэ ч гэх шиг, газар хувьчлах эрхгүй гэр бүл нэг ч байхгүй. Yнэгүй хувьчлах, үнэтэй хувьчлах тухай асуудал байх болохоос биш өнөөдөр Монгол Улсын ямар ч иргэн, ямар ч гэр бүл газар хувьчилж авах эрхтэй. Энийг хүмүүс зөв ойлгох ёстой. Иргэн болгон гэдэг талаар бас үг хараад байх юм, Yндсэн хуульд хэрэв газрыг хувьчлахдаа хүртэл Монгол хүнд хувьчилна гэдэг заалт гарсан болохоос Монгол иргэн хүн болгонд газрын хувьчилж өг гэсэн ийм ойлголт байхгүй. Би батлалцаагүй л дээ Yндсэн хуулийг. Тэгэхдээ тийм ойлголт байхгүй гэж бодож байгаа. Иргэн болгоныг заавал газартай болгох ёстой, иргэн болгонд хувьчлах ёстой. Энийг бас хүмүүс зөв ойлгох ёстой. 

Түрүү бас ярьж байсан хөдөөний хүн хотод газар авах эрхгүй гээд. Яагаад эрхгүй гэж эрхтэй шүү. Монгол хүн амьдрах газраа сонгох эрхтэй, хөдөөний хүн хотод ирээд би хотын хүн болно хотоос газар авна гэвэл эрх нь байж л байгаа энэ утгаараа. Манай энэ хариулт хийж байгаа хүмүүс үгүй хөдөөний хүн хотод газар авч болохгүй гээд байхаар чинь, үнэтэй ч авч болно, үнэгүй ч авч болно. Тэрнээс тэр хөдөө байж байгаа тэндээ газар аваагүй гэр бүл нь бүртгэлтэй байсан хүн хотод шилжээд ирчихвэл би тэнд бүртгэлтэй байсан, өнөөдөр хотоос 0.07 га газраа хотоос авна гэх юм бол тэр хүнд эрх нь нээлттэй байгаа энэ утгаараа. Тэгэхээр ийм буруу зөрүү юмнууд байж болохгүй, хүмүүст буруу ойлгож байна. Одоо надыг хөдөө яваад очихоор асууна та одоо хөдөөний хүн ч гэсэн хотод газар авах эрхтэй гэсэн тэр улсууд чинь байхгүй л гэж хариулж байна, байгаа та хотод шилжиж очоод хотын иргэн болчихвол та Монгол Улсын иргэнийхээ хувьд Улаанбаатар хотын иргэнд олгож байгаа 0.07 га газрыг үнэ төлбөргүй нэг удаа хувьчлаад авах эрх нь танд байж байгаа гэж би ингэж хэлээд байдаг, нөхөд маань эндээс хөдөөний хүн хотод газар авч болохгүй гээд хариулаад байж болохгүй байна. Би зүгээр 2-3 юмыг тодруулъя гэж бодсон, энэ чинь мэдээллийн цаг, хүмүүс зөв мэдээлэл авч байх ёстой.  

Н.Батбаяр: Энхболд гишүүн хэлсэнтэй холбогдуулж хэлье. Монгол Улсын иргэнд газар өмчлүүлэх тухай хуулийг дагаж мөрдөх журмын тухай хууль 2002 оны 6 сарын 27-ны өдөр. Энэ хуулийн 3 дугаар зүйлийг уншъя. Монгол Улсын иргэнд газар өмчлүүлэх тухай хуулийн 19.1.2-т заасны дагуу Монгол Улсын иргэнд нэг удаа үнэ төлбөргүйгээр өмчлүүлэх газрыг газрын байршлыг тогтоох асуудлыг дараах байдлаар шийдвэрлэнэ: 

1.Нийслэлд бүртгэлтэй иргэн нийслэлд буюу аль ч аймаг, сумын газарт

2.Дархан, Эрдэнэт хотод бүртгэлтэй иргэн тухайн хотдоо буюу нийслэлээс бусад аль ч аймаг, сумын газарт
3.Энэ зүйлийн 1, 2 дахь заалтад зааснаас бусад иргэд нийслэл, Дархан, Эрдэнэтээс бусад аль ч аймаг, сумын газарт гэсэн ийм хуулийн заалт байдаг юмаа. Энийг хэлж байгаа юм. Бүртгэлээ шилжүүлсэн тохиолдолд. 

Та бид хоёрын яриад байгаа юм өөр байна. Өнөөдрийн бичигдсэн хуулиар бол оршин суугаа газраа л хувьчилж авахаар бичсэн байгаа. Хөдөөгийн хүн Улаанбаатар хотод газар авъя гэх юм бол хөдөөнөөс шилжиж Улаанбаатар хотод ирээд ирсэн хойноо авч болно, тэгээгүй тохиолдолд болохгүй. Хотын иргэн болж байж болно. 

Д.Лүндээжанцан: За өнөөдөр манай гишүүд Газар өмчлөлийн өнөөгийн байдал, цаашид авах арга хэмжээний тухай Барилга, хот байгуулалтын сайдын мэдээллийг сонсож олон талаас нь нухацтай асуулт тавьж, хариулт авч ярилцлаа гэж бодож байна. Энэ үүгээр дуусахгүй, өнгөрсөн 2 жилд газар өмчлөлийн асуудлаар хуулийг хэрэгжүүлэхтэй холбоотой асуудлаар гарсан туршлага, ололт, сургамж энэ бүхэн дээрээ үндэслээд цаашид авах арга хэмжээгээ маш нарийн төлөвлөх ёстой, оруулж ирэх ёстой. Цаг хугацаа тулсан байна. Манай Бат-Yүл гишүүний өргөн барьсан нэг төсөл байж байгаа, БХБЯ-наас боловсруулаад Засгийн газартаа оруулаад бас одоо энэ асуудлаар төсөл ирэх 7 хоногт өргөн барина гэж би сая мэдээллээр авлаа. Тэгэхээр 5 сарын 1 гэдэг хугацаа болсон байдаг энэ одоо цаг хугацааны хүчин зүйл байна, тэгэхээр энэ дээр цаг алдмааргүй байна. 

Хоёрдугаарт бол мөн одоо ингэж цаг хугацаанд шахагдаж байна гэж бас дутуу бодож боловсруулсан, хөнгөн гоомой асуудал оруулж ирмээргүй байна. Тэгэхээр энэ асуудлаар маш нарийн бодож, тэгэхдээ бас одоо цаг хугацааны хувьд маш давчуу байна. Ийм учраас энэ асуудлаа маш хурдан оруулж ирээчээ. Оруулж ирсэн тохиолдолд бид ажлын хэсэг мэдээж байгуулагдаж таарна, хэд хэдэн байнгын хороо энийг нухацтай авч үзэх ёстой. Манай Хүнс, хөдөө аж ахуйн байнгын хороо, Байгаль орчны байнгын хороо, Эдийн засгийн байнгын хороо энэ хэдэн байнгын хороод голлож ажиллана. Дээр нь Намын бүлэг дүгнэлт гаргах ёстой, Их Хурлаас тодорхой хамтарсан ажлын хэсэг гарч ажиллах ёстой. Ингээд энэ асуудал бол хаврын чуулган дотор чухал асуудал болж байна, энэ хаврын чуулганаар олон чухал асуудал том том шийдэх шийдлээ хүлээж байгаа олон асуудал байгаа. Тэр дотор жишээ нь Засаг захиргаа, нутаг дэвсгэрийн нэгжийг томруулах асуудлаар ард нийтийн санал асуулга явуулах тухай ч гэдэг юмуу, УИХ-ын сонгуулийн хууль ч гэдэг юмуу, Аилгалын эсрэг хууль ч гэдэг юмуу маш олон том том асуудлууд байна. Гэтэл энэ Газар өмчлөлийн хуулийн асуудал бас том асуудал болж орж ирэх нь ээ. Манай гишүүд тойрог тойрогтоо ажиллаад орон нутгийнхаа иргэд, сонгогчдынхоо санаа бодлыг маш сайн сонсож ирж байгаа. Ингээд аль аль талаасаа бодож байгаад энэ асуудал дээр шийдвэр гаргах зайлшгүй шаардлагатай юм байна гэдэг бол өнөөдрийн мэдээллээс улам тодорхой боллоо. 

Ингээд өнөөдрийн асуулт тавьсан манай УИХ-ын гишүүдэд, энэ одоо мэдээлэлд оролцсон бүх манай гишүүд асуулт нь тавиагүй боловч манай Раш гишүүн, Гүррагчаа гишүүн, Авдай гишүүн нар сууж байна л даа, тавиагүй боловч бусад гишүүдийн тавьсан асуултуудад нилээн тавих гэж байсан асуулт нь гарсан байх. Тавьж чадаагүй асуудлууд байгаа гэхэд хууль хэлэлцэх үед маш идэвхитэй оролцох боломж нээлттэй байгаа. Ингээд энэ оролцсон гишүүддээ, Барилга, хот байгуулалтын сайд Батбаяр, танай энэ мэдээлэлд оролцсон танай салбарын хариуцлагатай хүмүүст талархлаа илэрхийлж байна. 

Ингээд УИХ-д газар өмчлөлийн асуудлаар байр сууриа илэрхийлсэн, үзэл баримтлалыг тодорхой болгосон хамгийн наад зах нь энэ газар хувьчлалын хугацааг сунгасан энэ одоо эрх зүйн хуульд оруулах өөрчлөлтөө нэн даруй өргөн барихыг УИХ-аас анхааруулж, зөвлөж байна. Ингээд та бүхэнд баярлалаа. 

Хоёр эцсийн найруулга байна. Элчин сайдын яам байгуулах тухай Их Хурлын тогтоолын төсөл байна, энэ дээр саналтай гишүүн байна уу. Алга байна, эцсийн найруулгыг сонслоо. Дараа нь Азийн авто замын сүлжээний тухай Засгийн газар хоорондын хэлэлцээрийг соёрхон батлах тухай хуулийн төсөл байна. Саналтай гишүүд байна уу, алга байна. Эцсийн найруулгыг сонслоо. Хэлэлцэх асуудал дууссан тул УИХ-ын чуулганы өнөөдрийн хуралдаан дууссаныг мэдэгдье.

Хуралдаан 13.35 цагт өндөрлөв.

Соронзон хальснаас буулгасан:

ХУРАЛДААНЫ НАРИЙН 

